
Rega Anime Osale Juani Ruiga
Chu'siligo Esukristo Jena
Wijchimoba

Jena ruwimela chu'siligo Esusi jena wijchimoba

1Ta'ché nervgichi gawi 'lige rewagd, alué Kristo™
Onorugame 'yuga bejtégame nile. Nabi asame
nile, Onorugame nile. 2 Alué Kristoka Onorugame
si asale 'ya bajchd rawé napu'lige Onorugame
ta'ch6 newachi ye gawi 'lige rewagatiri. 3 'Ya
bajcha tabilé tabiri nerule, 'lige napu alué Kristo
'natale, yati neraga nerule gawi 'lige rewaga.
Suwdbaga napu eki neru jena, alué 'sile newa pe
bo'né 'ndtaga. 4 Alué Kristoka bo'né alawala 'yale
ralamuli jena wijchimoba mochigame napuriga
la na'tdmala Onorugame 'yuga 'lige napuriga
tabilé e'yénamala chonagachi. > Alué Onorugame
na'talilaka ju napurigd ra'osali 'lige 'ma sébale alé
napu mochi alué ralamuli chatiri 'natili natame,
nobi alué chatiri 'natalika tabiléchigo neyuramalagd
Onorugame na'talila 'yuga.

6Jena asale bilé ri6 Juani anilime. Onortugameka
julale napuriga benirimala ralamuli. 7 Alué
Juani benirale raldmuli churigd ko alué napu
rewigdchikana nawale. Alueka pe ruwime nile
napuriga alué ralamuli 'la bijchigimala alué ra'ichali
alué napu rewigdchika nawale. 8 Tabilé Juani

* 111 Yoli ra'ichaga «verbo» 0 «ra'ichali» anime chujku Bibliachi.

nile napu rewigachika nawalige. Alueka pe iliga
benirale napurigd alué ralamuli 'la bijchigimala
alué ra'ichalila alué napu rewigachika nawale
napu ju napuriga ra'dsali. ° Alué napu rewigachika
nawale, alué rioka 'la bijchigili ra'ichame nile, 'lige
alué rioka a'pilipi ri6 'yame nile 'natili napu ju
napuriga ra'dsali napuriga a'pilipi rié 'la ndmamala
churiga ko Onorugame.

10 Alueka suwdbaga tdbiri newale napu eki
neru jena wijchimoba nobi raldmulika tabiléchigo
machigd etéleko alué ri6. 11 Nawale jena wijchi-
moba napu mochile alué ralamuli Onorugamete
rojandrigame, nobi alué ralamulika tabilé galeme
nile, 'lige tabilé nirame nile. Pe u'kabika 'la ni-
rale, 12 'lige suwdbaga napu eki 'la nirale, alué
napu 'la bijchigale napu Onorugame anile, alueka
'la lisensia 'yaleru napuriga 'la Onorugame 'kuchila
nimala alué raldmuli. 13 'Liko alué raldmuli narele
Onorugame Alawala, alekeri Onorugame 'kuchila
ju. Tabilé alué alawa alawega o'chérame ju
ralamuli napu'lige o'chérasa, se'nu alawa nareme
ju alué raldmuli 'ma Onorugame oyérasaka.

14 Ye rié napu rewagdachika nawale pe jena
ochérale 'lige wa'lu ri6 ochérale napurigd ralamuli,
'lige aba jena ajtile bejtega ramué 'yuga, ra-
mueka eteru wa'la a'waliga ochérigo napuriga
Onorugame Inola. Alueka tabilé tabiri resilale
napu Onorugame nejime ju, pe bi'lepi bo'né nila
niligame, suwdabaga napu eki ra'ichale asiriga 'la
suwdbaga 'la bijchid nile. 15 Juani 'we a'la ruwile
churigd nimio alué napu 'pdkana rewagachika
nawamili nilige, rega anile iwégame ra'ichiga:

—Neka 'ma ruyéturu 'emi churigd nimio ye rio.
Rega aniéturu ne: «Alué riéo napu nawamili ju, alué
rioka abéchigo najtékame ju me'taga ne'chi. Alueka
asiriga 'yasi bejtégame nile, napu'lige ne tabilé 'cho
ochérachi 'ma asale.»

16 Alué rioka asiriga 'la sébali 'ndtame ju. Ami-
nami 'we a'la sematiri natili nejime ju. Ramueka
asiriga0'maka naretu alué sematiri natilinapuriga
natame ju alué rid. 17 'Yako narétuturu nulali Moi-
sesinejilala. Onorugame 'yale alué nulali napuriga
Moisésika ramué beniramala. Jipeko abéchigo 'la
sematiri natili neji Esukristo, peba alué bo'né
'smiguru nejkuria reko se'nu 'natili 'natame nirige,
'lige aminami asiriga 'la bijchida beniri ramué.
18 Ralamuli jemi mochigame ka pecha siné etégd
alué Onorugame, pe iligd machiaa napu ruwile
alué ri6 napu pe napuyépiri ri0 neraga nawale
rewagachika napu ju Onorugame Inolad. Jipeko
Onorugame si ajti uchéchigo siné.

Jena ruwimela Juani, napu raldmuli rewarame
ba'wichi bokobuga, bilé ra'ichali ruwiligo

19 Alué e'wélala jurio Rusaleni anilichi
mochigame napu'lige machisa raldmuli rewara
ajtigd Juani, a'lige juldliru jaré balé, 'lige jaré
ralamuli napu lebita anilime nile, napuriga rega
rukémala alué Juani:

—¢Chieri ju mué?

20 'Lige Juanika 'we a'la ma'chigime ruyele na-
puriga 'la sébali ndmamala. Rega nejele:

—Tabilé ne ju alué napu rewigachika julawili
nile raldmuli gu'irimia, alué napu Kristo anilime ju,
neka tabilé alué ju.

21'Liko rukéleru Juani alué raldmulite:

—A'ligeko, ¢mué ju alué 'ya bejtégame napu Eliasi
anilime nilige, alué napu ruwime nile napu anele
Onorugame?

'Lige Judnika anele:

—Neka tabilé ju.

'Lige raldmuli uchéchigo siné rukele:

—c¢Alué napu ruwime nile napu anele
Onorugame, alué napu nawdamarde, alué juleke'é
mué 'liko? —anile alué ralamuli.

'Lige Judnika anele:

—Tabilé,

22'Lige alué ralamulika anele:

—¢Chieri ju mué 'liko? 'La rupOaguru napuriga
ramue 'la ma'chigime ruyéwampa alué e'wélala ku
sebasa. /Chonigo mueka?

23 'Lige Judnika anele napu anile alué rié 'ya
ajtigame Isaiasi anilime, alué napu ruwime nile
napu anele Onortgame.T Anele Juani:

—Neka pe bilé rio e'wele ra'ichame ju, alueé
napu e'wele ra'ichame ju alé napu pee u'kume juf
regd aniga: «'We a'la o'wé gatesi alué bowé napu
simirimili ju Wa'lula Onorugame.» (Yeka anime ju
suwabaga raldmuli 'ma tabilé chatiri 'natili natame
nimili ko.)

24 Uché jaré napu juldrigame nile alé
Rusalénachika, alueka bariseo nile, 25 'lige alueka

rukele: . ] ] ]
—Mué tabilé alué rewagachika nawdgame

nisaka, 'lige tabilé Eliasi nisakd mué, 'lige tabilé

T 1:23 E'nesi Isaias 40:3. i 1:23 '"We pee u'kume nile, abiena
nerugame nile bajisoli lige nertigame nile gomichi napu ename nile
ba'wi, alé rewarame nile Juani.

alué uché bilé ri6 nisakd mué napu ruwime nile
napu anele Onorugame, 'liko ¢chonigd rewara mué
raldmuli?

26'Lige Juanika nejele:

—Neka pe iliga ba'wite rewarame ju. Bilé rio
ajti jena a'bé napu mochi 'emi, napu 'emi tabilé
machi chieri ko alué rié. 27 Alué napu pe'wé
nawamili ju, abé wa'lula ju me'tigd ne'chi. Neka ju
napurigé bilé pioni, pe abé u'tabela ju ne.§

28 Alakile alé Betania anilichi, alé bajoniga
bakochi Jorani anilichi 'omi niraga napu rayénali
ma'chiname ju, alé napu asale Juani ralamuli re-
wara.

Jena ruwimela Juani etéligo Onortgame Inola

29'Lige melénala rawé be'a be'li Juanika etele Es-
usi a'mibeka endgichi. 'Lige Judnika anele ralamuli:

—i'We a'la e'nesi, jeka enakuru bilé ri6 napu
Onorugame julale pe napuriga bilé bo'd neraga
napu me'liboli ju napu alué ralamuli buinamili
ju chatiri bowechi! 30 ;Tacha néld 'emi napu ne
ruyanié 'yabé? Regdriga aniéturu ne: «Pe 'we
nawdamala bilé ri6 abé rajpé najtékame me'tigd
ne'chi. Alueka abéchigo 'yasi bejtégame nile ta'cho
ochérichi ne. Alueka nabi bejtégame ju.» 31 Neka
tabilé machiéke'é alué ko. Neka iliga pe re-
waramia nawa ba'wite ralamuli israelita napuriga
alué raldmuli israelita 'la machimela churiga ko
alué napu nawamili ju rewagachika.

32'Lige siné rawé Juani anile:

§ 1:27 Judnika anile: Neka tabilé ikidré napurigd gu'irimala ne alué
ri6 akala koréala su'pana.

—Neka 'la etéturu Onorugame Alawala sébachi
jena wijchimoba, napuriga bilé baloma neraga,
alariga nawaturu, 'lige alué baloma Esusichi
asibaturu. 33 Neka pecha machié ko chieri rié
nimio, napu'lige Onorugame ne'chi nulé ralamuli
rewaraniliga ba'wite a'lige ruyé Onorugame
ne'chi regd: «Napu'lige mué etea Onorugame
Alawala 'pa rewigachika re'kinichi alé alué riochi
asibasa, alué rio nimala ralamuli rewarame bo'né
Onorugame Alawdlate, ye Onorugame Alawala
'ydmala raldmuli.» 34 'Lige etéturu ne narechi
Onorugame Alawala, neka 'emi ruyéguru ye rioka
Wa'lula Onorugame Inola ko.

Jenaruwimela pe kuli chojkiligo Esusi oyeriajaré
ralamuli o ' '
35Melénalarawé alué Juaniilile uchéjaré okario

'yuga bo'né 'yuga jarome. 36'Lige Judnika uchéchigo
siné etele Esusi alemi eyénachi 'lige anile alué
Juani:

—i'We a'la e'nesi, alué ju Onorugame juldlila 'pa
rewigachika pe napuriga bilé bo'a neraga napu
me'liboli ju napuriga alué raldmuli buinamala alé
tabilé 'la bowechi e'yéname!

37 'Liko napu'lige alué oka rid akisd alanichi
Juani, yati simibale Esusi najatamia. 38 'Liko Es-
usi, napu'lige gu'lia etele alué oka rié guwanaka
e'yénigo, 'lige rukele:

—¢Tachiri 'yaga e'yénili 'emi? —anele.

'Lige alué oka rioka nejele:

—Mué benirame, ¢koche che'lébame ju mué?

39'Liko Esusika anele:

—Ne'chi 'yuga simasi, a'lige 'la machimela 'emi.

Pe be'd be'li nile pe'wera rainasa napu'lige
ndpale Esusi. 'Lige simibale alué Esusi 'yuga,
'lige 'la machile alemi che'lébame niligo. 'Lige alé
mochile alué 'yuga rukachégame rawé.”

40 Ye okda rid, Antresi anilime nile bilé, napu
Simoni Pegro bonila nile. 41 'Lige alué Antresi
yati simile bo'né ba'chila 'yamia Simoni (Pegro)
anilime, 'lige rewisa anele:

—'Ma rewiru alué Mesiasi. (Mesiasi anidka pe
Kristo aniame ju.)T

42'Lige 'mi o'turu Simoni bo'né bonilate Antresi
anilime alé napu asale Esusi. 'Lige Esusika Simoni
etesa, regd anele:

—Mueka Simoni anilime ju Juani inola.
A'kinana rawé Sepasi anilime nimala mué. (Sepasi
aniaka pe Pegro aniame ju. Alué okanika, Sepasi
'lige Pegro, pe rejté aniame ju.)

Jena ruwimela Esusi bayéligo alué Belipe 'lige

Natanaeli ] o )
43 Melénala rawé Esusi simeli nilige Galilea

anilichi ejiro, 'lige simile, 'lige alé Galilea anilichi
najtépale Belipe anilime rio. 'Lige Esusi anele alué
rio:

—Naba. Ne'chi oyériwa.

44 Belipeka Betsdira anilichi ridgichi bejtégame
nile, 'lige alué Antresi 'lige alué Pegro abiena alé
Betsaira ejperégame nilechig6. 45'Lige alué Belipeka
Natanaeli najtépale, 'lige anele:

—Moisesi osale 'we 'ya bilé ri6 nawamio, napu
Onorugame julamili nilige, 'lige abiénachigo6 alariga

* 1:39 Jaréchigo mayele ali niligo napu'lige simibilige Esusi 'yuga.
T 1:41 E'nesi glosario «Cristo».

osale alué ralamuli napu ruwime nilige napu anele
Onorugame, jipe 'ma eteru. Pe Esusi ju napu
Nasareta anilichi ridgichi bejtégame ju, napu José
inola nilige.

46'Lige Natanaélika anele:

—Tabilé 'wesi i'té a'’ka raldmuli alé Nasareta
anilichi.f

'Lige Belipeka anele:

—TJeka simigd e'newa, 'liko 'la machiboa.

47 Napu'lige Esusi etesa alué Natanaeli sébachi
napu Esusi asale, Esusika rega anele:

—E'né, aleka enad bilé israelita asiriga 'la, tasiné
'yégiga ra'ichame.

48 Natanaélika akele alanichi Esusi 'lige anile:

—¢Churigd machigé mué ne'chi?

'Lige Esusika nejele:

—Neka alé 'mi chunachi pachdrale iligichi eté ne
mué abé bajchabé ta'ch¢ bailichi mué Belipete.§

49'Lige Natanaélika anele:

—Mué benirame, mué ju Onorugame Inola. Mué
ju Wa'lula ralamuli israelita nuleme.

50'Lige Esusika nejele:

—Neka 'la machiga ajtigéturu mué bilé chuna
iligichi pachdrale ajtigo, alekeri 'la nird mué ne'chi.
Abé i'libeko rawé abéchigo 'la sematiri e'’kartigame
etémala mué.

51'Lige rega anele uchérapé:

f 1:46 Alué ri6 Natanaeli bejtégame nile alé Kan4 anilichi we'k4
ridgichi. A'bé nile Nasareta anilichi, 'lige abé wa'lu nile Kana. Siné
kachi ta'mé ganiliga ejperégame nile alué oka pueblo, a'naguka
nakoga ejperégame nile. § 1:48 Esusika 'la nigame nile a'wali,
reko mejkda ajtigé abirigd machime nile e'kartuigame tabiri 'lige
raldmulitiri.

—Neka 'la bijchid aniguru. Mueka etémili jukuru
rewaga ra'pachi, 'lige abiena etémala mué alué
santo anjeli jimochi "pari rewagachi, 'lige abiena
etémala mué alué santo anjeli e'tigichi napu ajti
ne. Neka bilé rid ju pe napuriga 'emi. Ne ju
rewagachika nawdgame napuriga rio neraga.

2

Jena ruwimela newigime nertiligo alé Kana
anilichi

1'Lige a'’kinana bakia rawé kachi bilé newigime
nerule alé we'ka ridgichi Kana anilichi, napu
alé wa'lu ejiro bo'igichi Galilea anilime, 'lige
alé asale Esusi eyela. 2 Esusi 'lige alué Esusi
'yuga jarome abiena bayérigame nile alé newigime
nerugichi. 3 'Liko alé newigime nerugichi i'wili
ba'wila rekutame 'ma suwile. 'Lige Esusi eyela
anele alué Esusi:

—'Ma suwi i'wili ba'wila.

4'Lige Esusi nejele:

—¢Mueka, chonigd alaniché? Ta'cho sébago ne
nila raweli.

5> 'Liko, Esusi eyela anele alué we'ka raldmuli
Nnoéchame:

—'La e'wawa suwdabaga napu nuld alué.

6 Usani sikoli jale alé, rejtete newdrigime sikoli.
A'pili sikoli osd naosa makué litro amind pe u'ta

bochime nile.* 7'Lige Esusika anele alué n6chame
ralamuli:

—Bochiasi ba'wi alé sikolichi.

'Lige 0'maka ndchame 'ma bochiasa a'rele, 8 'liko
Esusika anele:

—]Jipeko bilé alabate 'tuka ma'chi pasi pe'ta
ba'wi, 'lige o'towa napurigd bajimala ye jena
newigime nulame.

'Lige alarigd nokale alué ralamuli ndchame.
9 'Lige alué newigime nulame bajile alué ba'wi.
Napu'lige alué ri6 bajichi alué ba'wi 'ma i'wili
ba'wila gayénigime nile, 'lige tabilé machile koche
yénika ma'chinigame niligo alué i'wili ba'wila,
alué we'kd nochame ka 'la machile. 'Lige alué
newigime repumeka bayele alué rié napu newimili
nilige, 10'lige anele:

—Suwadbaga ralamuli bajcha ma'chi pame ju
i'wili ba'wila 'we a'la gayénigime bajcha bajimia.
'Lige napu'lige 'ma suwdbaga suwasa a'lige kuli
ma'chi pame ju alué abé tamé ena kame i'wili
ba'wila. Nobi mueka tabiléchigo alariga 'smikao.
Mueka nujubd ma'chi pakuru 'we 'la gayénigame
i'wili ba'wila.

11 Ye nilekuru napu newadlige alué Esusi 'we
sematiri napu tabilé gayéname ju newa apiépiri
rio tabilé gu'irasakd Onorugame.  Alé Kana
anilichi riogichi newale ba'wite alué i'wili ba'wila

* 2:6 Alué sikolichi manigime ba'wi uché bilena ro'ame nile napu
wa'la rejkolichi nile, 'lige alé bajkime nile bilé raldmuli, suwabaga
bokuime nile alé. 'Lige alarigd nokogd anime nile Onorugame ku
'we a'ld narémala alué raldmuli. Alarigd nokame nile napu'lige
sa'wisd bilé naulite nayupasa o bilé mukugame nochasa, 'lige
napu'lige chibi ikisd, 'lige aminami 'we a'ld na'taniliga Onorugame
'yuga.

rekutame pe bo'né 'mataga. Alariga 'la machile
ralamuli alué Esusi 'la gayenio 'we sematiri newa.
Alué Esusi 'yuga jarome ka asiriga 'la bijchigale alué
Esusi niligo napu Onorugame julamiorile.

12 'Lige pe abé i'libeko simibale alé wa'lu
gomichitu 'tumi neraga, Kapernaumi anilichi
we'ka ridgichi simibale, alé suwékimi napu ili alué
wa'lu ba'wi Galilea anilime. 'Lige simile Esusi
alué bo'né eyela 'yuga 'lige bo'né nasipasi bonila
'yuga, 'lige bo'né nasipasi waila 'yuga, 'lige alué
Esusi oyéramechigo, 'lige alé Kapernaumi anilichi
mochile pe u'’kabi rawé.

Jena ruwimela Esusi similigo alé wa'lti re’obachi

13 Napu'lige 'ma amuli sébachi wa'lu piesta
Paskua anilime napu raldmuli jurio newame ju
nélega napu'lige alué Onorugame Aanjelila tabilé
me'dligo alué abé bajchd o'chérigame u'kuchitiri
israelita alé Ejipto anilichi, 'lige Esusi moyénale
Rusaleni anilichi. 14 'Lige alé wa'la re'oba
ra'pichilachi rewale jaré raldmuli o'tolo ralinea
mochigame, 'lige bo'atiri, 'lige baloma ralinea
mochigame.  Alué ajdgame ralisd, Onorugame
kogilime nile. 'Lige abiena etele jaré ralamuli
enomi nakulia mochigame, alué romano enomila
'lige jurio enomila. 15 'Liko Esusi 'ma mabule
suwabaga raldmuli napu eki alé mochilige alé
re'oba ra'pichilachi, 'lige alué bo'atiri, 'lige alué
o'tolotiri. Esusi jaré iwia napubusa 'lige mo'yesa,
aluete wejpisiga 'mélele alué ajdgame alé uchukame.
'Lige alué we'kd mesa napu alé jale enomi
mochigame 'ma na'minale, 'lige alué enomika

'ma rujsule ralaga alemi. 16 'Lige Esusi e'wele
ra'ichaga anele alué baloma ralineme:

—'Ma buinasi ye baloma jena jagame. Ye ga-
lika ne o'nola galila jukuru. Ye gali pecha alekeri
newdrigime jukd napurigd ralinewa jena. {'Ma
a'rélime jukuru yeti nochal!

17 Alige alué Esusi 'yuga jaromeka nélale
a'’kinana ku ajdnasa Esusi alué ra'ichilinapu uchule
'ya osirdgime Onorugame ra'ichdlila. Rega anime
ra'ichili:

—Neka asiriga galé ye gali ne o'nola galila 'lige
'we a'la repu ne, alekeri me'liboli jukuru ne.

18 'Liko napu'lige etea 'ma suwabaga raldmuli
mabuchi, alué raldmuli jurioka anile:

—Mué a'ld nulérigime nisakd Onorugamete
napuriga ala'simala, newawag0 'liko bo'né 'nataga
'we sematiri tabiri napu tabilé gayéname ju
raldmuli newda napurigd ramué machibompa 'la
Onorugamete 'yarigame ko mué alieri a'wali.

19'Lige Esusika nejele:

—'Ma na'minasi ye re'oba ne ku newamamp4, pe
bakia rawé kachi 'ma gaindmala ne newa.

20'Lige anile alué ralamuli jurio:

—OKka lia amina usani bami nochdrigame ju ye
re'obd newda, mueka pe bakid rawé kachi 'ma
gayénimorl. ¢Churigd 'la gayénimi oldché mué
aliena yati pe bakia rawé kachi?

21 Tabilé namale alué ralamuli jurio Esusi tabilé
alué re'oba olaga aniligo napu napuime nilige alué
raldmuli jurio, pe bonepi olaga anile, napu'lige
me'lisuga alué Esusi ku ajanamio pe bakia rawé
kachi. 22'Liko a'kinana napu'lige me'lisuga 'lige

uchéchigo siné ku ajanasa alué Esusi, alué Es-
usi 'yuga jarome nélale napu anilige alué Es-
usi, a'liko abéchigo 'la bijchigile napuriga anile
Onorugame nila osili 'ya nerigame, 'lige alué Esusi
ra'ichdlilatiri.

Jena ruwimela Esusi 'la machime niligo chieti ko
alué raldmuli

23 Napu'lige Rusaleni anilichi asagd piesta
Paskua nerugichi, asiriga we'ka ralamuli etele
alué Esusi 'we semad 'sichi pe bo'né 'nataga, 'lige
asiriga 'la galega etéleru Esusi alué ralamulite
lige aminami asiriga 'la machile Onorugamete
juldrigame ko. 24 Esusika tabiléchigo 'me we'ka
ra'ichale ko alué ralamuli 'yuga. Tabilé 'la ruwile
chieri niligo alué bo'né. Bo'neka 'we a'la machile
churigd ko ralamuli, aliena tabilé 'la 'natame ko.
25 Esusika asiriga 'la machile alieri ko alué ralamuli
na'talila, tabilé ruilime najkile Esusi alué uché jaré
raldmulite, pe bo'neka 'we a'la machile.

3

Jena ruwimela Nikoremio Esusi 'yuga ra'ichaligo

1Bilé ri6 bariseo asale Nikoremio anilime, alué
rioka wa'lula nile raldmuli jurio nuleme. 2 Chiboka
simile bilé ruké napu asale Esusi, 'lige anele:

—Mué benirame, 'we a'la machiaa ramué
Onorugamete nulérigime ko mué napuriga
beniramala. Pe Onorugame A'walilate 'la gainawa
alué semati e'’karuigame napu newa mué pe bo'né
'nataga.

3'Liko Esusi anele:

T 2:22 E'nesi Salmos 16:10.

—Neka 'la bijchid ruwigury, bilé rid tabilé osa
neraga ochérasaka 'liko tabilé lisensia 'yamala alué
ri0 napurigd Onorugame nulémala. Onorugame
tabilé siné 'ydmala a'wali.

4'Lige Nikorémioka rukele:

—¢Churigd 'la uchéchigo siné ochérimalewé bilé
rio 'ma we'ka bamigame nisa? ¢Ku eyela rojpdlachi
bajkimela napuriga uchéchigo siné ochéramala?

5> 'Lige Esusika nejele:

—Neka 'la bijchia anigury. Bilé rio napu'lige
ochérasa, alawégame ju nobi rokaré ko alué
uché bilé alawa 'la bi'wigame, alué Onorugame
Alawala. Ta naresi ka Onorugame Alawala,
tabilé lisensia 'ydmala napuriga Onorugamete
nulewa. 6 Bilé rioka alawda nareme ju napu'lige
ochérasa bo'né eyélachi, nobi a'’kinana napu'lige 'la
elisa Onorugame napurigd nulewa Onorugamete,
'liko Onorugameka bo'né Alawala 'yamili jukuru.
Yeka uchéchigo siné ochérilime niraga jukuru.
7'Liko tase we'kd na'tawa regd anichi ne: «Osd
niraga ochérimili jukuru suwabaga ralamuli tabilé
injiérnochi simindlisakd.» 8 Ekaka pandpuri oyame
jukuru. I'sinimi akirume jukuru ekd nobi tabiléchigo
machirume juké aleka enegd nibilé etérume
juchigd alemi 'mao. Alueka tabilé etérume ju.
Alarigd jukuru Onorugame Alawalachigo, tabilé
etérame ju, pandpuri eyéname ju, 'lige tabilé
machiaa chieri raldmulichi bajkimeli ko, nobi
'lachigo machirume juko napu'lige bilé ralamuli
la naréligo alué Onorugame Alawala, 'ma ku
a'’kabamana 'natame ju.

9'Liko Nikorémioka uchéchigo rukele:

—¢Churiga 'la alarigd nimalaweé ye? ;Churigd 'la
gainamalawé bilé rio Onorugame Alawala narea?

10'Lige Esusika nejele:

—Mué Nikoremio, mueka benirame jukuru alué
ralamuli israelita 'lige tabilé ndmaguru mué ye.
¢Chonigd? 11 Neka 'la bijchid ani: Ramué napu
alawégame niru Onorugame Alawala napu eki
ejebénigame niru 'lige napu eki eteru pe laki
ruyaguru, nobi mueka tabiléchigo bijchigigo ye ra-
mué ra'ichdlila. 12 Mueka tabilé bijchigi ye ra'ichili
napu ne ruwi, ye ra'ichilika ruyame jukuru alakio
jena wijchimoba. 'Liko ne ruisaka alakio '‘parewa-
gachi, a'liko abéchigo pecha ndmamalagé mué.

13, Tabilé 'wesi moyénale rewagachi, pe alue-
cho napu 'pa rewagachika nawale napuriga rid
neraga. 14 Alarigd napu 'sile Moisesi alé napu
tabilé 'me u'kume nile, Moisesi ujchale bilé sinowi
jiérote newdrigime bilena iguchi 'lige o'weti elale
napuriga tabilé suwimela ralamuli. Alariga olawili
ju alué ri6 napu nawale 'pa rewagachika, bilena
gulusichi ujchawili ju.* 15 Aliko suwdbaga napu
eki nirame ju napuriga 'sime ju alué ri6 (napu
ju ne Esusi) ralamuli gu'iriga, alué raldmulika 'la
rewagachi mochimili jukuru napu'lige suwisa.

16 » Onorugameka 'we galele ralamuli, alekeri
bo'né bilepi Inold julale napuriga alué 'simala
raldmuli gu'iria. Suwadabaga raldmuli napu eki
la Onorugame Inold oyérame ju, alueka tabilé
simamili jukuru injiérnochi. Alueka 'pa rewagachi
simamili jukuru ejperélimia nabi. 17 Onordgameka

* 3:14 E'nesi Niimeros 21:4-9.

pecha julalek6 bo'né Inold napurigd 'légana in-
jiérnochi juldmala raldmuli. Alueka julale napuriga
buinamala raldmuli chatiri bowechi.

18, Bilé ri6 'la narésaka alué Onorugame Inola
na'talila, 'liko Onorugameka tabilé siné saila neraga
etémala alué rid. Bilé rio tabilé bijchigime ka na-
puriga 'sile alué Onorugame Inold, alueka asiriga
wa'lu gastigo narémala napugiti pecha bijchigime
kame churiga nile alué bi'lepi ri6 Onorugame In-
old. 19 Alué Onorugame Inold nawale napuriga
ra'osili jena gawichi, nobi ralamulika abéchigo
nirdleko 'lina alué chonali napu ju alué natili napu
pe Remonisi neji. Alué raldmulika gastigariwili ju.
20 Suwdbaga napu eki tabilé 'la nirame ju, tabilé
narénilime ju alué sematiri a'wali Onorugame nila.
Tabilé najki napurigd Onorugamete etewa 'we cha
nokame ko a'boi, napugiti pecha najkia napuriga
Onorugamete gastigariwa. 21 Bilé ri6 'la sébili olame
napuriga Onorugame najki, alué rioka tabilé ma-
jame ju Onorugamete etelia, alué rioka najki
napuriga ralamuli 'la machimela 'la Onorugame
na'talila 'natame ko. Alué rioka tabilé chonigichi
eyéname ju. Alueka 'la ra'dsigichi eyéname ju, tabilé
chonarale.

Jena ruwimela Juani ruwiligo pe nejktirame ko

22 A’kinana Esusi simile bo'né 'yuga jarome si alé
Rusaleni mochiga 'lige 'letu gomichi simibale. 'Lige
alé gomichi mochiga rewarale raldmuli. 23-24 'Lige
abiena eyénale alé a'’bemi alué Juani, alué Juani
ta'cho bajchalia galirale. Enoni anilichi ajtile, a'bé
alé Salima anilichi. 'Lige wa'la ba'wi iligame nile
alé. 'Lige raldmulika simibale alé Juani ajtigichi,

'lige Juanika rewarale ba'ichi bokobuga suwéabaga
raldmuli alé jsime.

25 'Lige boichi anile na'awaka jaré alué Juani
'yuga jarome bilé ralamuli jurio 'yuga machinadliga
tachiri ruwime ko napu'lige bilé ri6 ba'wichi
bokobuga rewaralia. 26 'Lige Juani 'yuga
e'yénameka simibale Juani ajtigichi, 'lige anele:

—Mué benirame, alué rié napu mué si ajtigariké
'yabé Jorani anilichi bakochi na'lebo 'nalige ba-
joniga, alué napu mué ra'ichia anié, raldmuli re-
wara ajti, 'lige suwdabaga ralamuli simiba napu alué
rio ajti.

27'Lige Juanika anele:

—Bilé ri0 pecha nigame juké alué nochali
Onorugame tabilé 'yasaka alué rié napuriga alué
ri6 raldmuli rewardmala. 28 'Emi a'boi 'la nélawa
napu ne anié: «Neka tabilé Kristo ju napu nawa
'‘pa rewagdchika, neka pe bajchabemi endgame
jukuru gatesia raldmuli 'yuga.» 29 Raldmulika alué
si simibaguru napugiti alué kame wa'lula abé
najtékame me'tigd ne'chi. Neka pe nejkurame
jukuru. Neka pe napurigd bilé amigola ju napu
gu'irime ju napu'lige newichi bilé ri6. 'Lige
napu'lige aké ne alué rid ra'ichachi 'we ra'salame
ju ne, 'lige jipeko 'we ganiliga ajti ne. 30 Alué rioka
abé najtékame nimili jukuru, 'lige neka 'ma ta'mé
najtékame nimili jukuru.

Jena ruwimela Onorugame 'siligo Esusi jula 'pa
rewagdchika

31 Abiena anile Juani:

—Alué 'pa rewagachika nawdgame, alué ju
suwdbaga raldmuli nuleme. Neka pe jena

wijchimoba bejtégame ju, neka pe napu eki beni
jena wijchimoba pe laki ra'ichame ju ne. Alué
napu rewagachika nawagame ju, alué juakuru
suwdbaga benégame 'lige suwdbaga nulame.
32 Alueka ruwime jukuru napu etele bo'né 'lige
napu akele alé 'pa rewagachi, nobi we'ka ralamuli
jena wijchimoba mochigame tabilé bijchigigo.
33 Ralamuli 'la bijchigime ka alué ra'ichali, 'we a'la
machimela 'la bijchigili ra'ichame ko Onorugame.
34 Alué napu Onorugame julale 'pa rewagdchika,
alueka ra'ichame ju napu anéliru Onorugamete.
Onorugameka asiriga 'la ra'sdligd 'yale alawa
bo'né alawala, napuriga alué rié 'la gaindmala
Onorugame ra'ichadlila ra'icha. Alué rioka tabilé
resi lame ju napugiti Onorugame 'yame kame
suwdbaga. 35 Alué O'n6 Onorugameka 'we galé
bo'né Inol4, 'lige a'wali 'yale napuriga suwabaga
raldmuli nulémala. 36 Bilé ri6 'la oyérasakd
Onorugame Inola, alueka asiriga 'la semariga
na'tdmala jena wijchimoba asagd, 'lige aminami
nabi bejtega asimela Onorugame 'yuga 'pa
rewagachi napu'lige mukusa. Bilé rio sairugame
nisakd Onorugame Inold 'yuga, alueka tajsiné
bejtélamala Onorugame 'yuga, Onorugameka pe
aminacho resitiri raweli 'ya asimela.

4

Jena ruwimela Esusi ra'ichaligo bilé muki 'yuga
Samaria bejtégame

1 Alué we'ka bariseo machile abéchigo we'ka
ralamuli oyérame ko alué Esusi me'taga alué Juani,
'lige aminami abé we'ka rewarao ralamuli alué

Esusi. 2 (Tabiléchigo Esusi nilikd napu rewarale,
pe alué bo'né oyérame nokale reward.) 3 'Lige alué
Esusi 'we a'ld machile alieti 'nata mochigo alué
bariseo. Tabilé najkile napurigd naké nerumala
alué bariseo 'yuga alekeri simile alé Jurea anilichi
asaga. Simile uché bilena alé 'mimi niraga napu
bo'i alué ejiro Galilea anilichi.

4-5 Simiroma olale napu bo'l Samaria rewégame
ejiro, 'lige sébale alé napu nile ejiro Samaria Sikari
anilichi we'ka ridgachi. A'bé nile alé we'é bo'igichi
napu Akobo 'yalige alué bo'né inola José anilime.™
6'Lige alé ilile bilé poso 'we re'lé jotigime napu alué
Akobo jolige 'we 'ya. 'Lige alué Esusi 'we risibaka
sebale alé, 'lige alé a'bé asibale alé jotigichi, rawili
nile. 7'Lige alé sébale bilé muki Samaria anilichi
bejtégame, alué mukika sébale ba'wi 'tumia. 'Lige
Esusi anele alué muki:

—To pe'td ba'wi, 'we balama ne.

8 Alué Esusi oyérameka alé we'kd ridgachi
simibalige go'ame ralimea, 'lige ta'cho sébale kuka
alué go'ame pabega.

9'Lige alué muki Samaria bejtégame ka anele:

—Mueka raldmuli jurio ju. Raldmuli Samaria
ejperégame ka tabilé 'yuga ra'ichame ju alué
ralamuli jurio 'yuga. ¢Mueka chonigd tanibaché
ne'chi ba'wi bajimia? Neka Samaria bejtégame
muki jukuru.

10'Liko nejele Esusi:

—Mué ‘'la machisdka alieti nejime ko
Onorugame, 'lige mué 'la machisaka chieri ko napu
ani: «To pe'ta ba'wi», 'liko tamili jukuru mué 'lige

* 4:4-5 E'nesi Génesis 33:19 lige Josué 24:32.

neka nejimili jukuru alué ba'wi bajichi ma'chiname
napu ename ju. (Alueka ruwime kéré Onorugame
a'walila ko.)

11'Lige alué mukika tabilé ndmale 'lige anile:

—Mué Wa'lula, mueka tabilé ni bilé sikoli,
asiriga re'lé rojkogichi ili ba'wi. 'Liko ¢koche ni mué
alué ba'winapu end ili? 12 ;Mueka ju abé najtékame
me'tagd alué Akobo napu ramueé rijimala nilige,
napu 'we 'ya bejtégame nilige? Alué 'silekuru ye
rekoli newa 'lige aminami jena bajilekuru ba'wi
alué rio, 'lige aminami alué 'kuchilatiri abiena ba-
jile, lige alué ajagame alué ri6 bujkula abiena jena
bajile ba'wi.

13'Lige Esusi nejele:

—Suwadbaga napu eki bajime ba'wi jena iligame
uchéchigo siné baldmumala. 14 Alué ba'wi bajisaka
napu ne nejimili ju tajsiné balamumala 'emi. Alué
ba'wi napu ne nejimili ju, alué ba'wi tajsiné
suwimeli ju, nabi end ilimela. Alué ba'wi bajisaka
'la nabi ejperega mochiwa Onorugame 'yuga.

15 'Liko anele alué muki:

—Mué Wa'lula, ne'chi 'ya alué ba'wi napuriga
ne tajsiné rawé baldmaka einamala, 'lige aminami
napuriga tajsiné 'timimpa ne alué ba'wi jena
iligame.

16'Lige Esusi anele alué muki:

—Jeka bayéwagd alué ri0 mué gunala, 'lige
muéchig6 uchéchigo siné nawawa alué rio 'yuga.

17'Lige anile alué muki:

—Neka tabiléchigo 'yugame jukad rio.

'Lige Esusika anele:

—Mueka 'la bijchia ani tabilé 'ytigame kori mué
ri6. 18 Mué mukika maligi rié 'yugame nilekuru,

'lige alué napu mué 'yuga ajti jipe, tabilé 'la mué
'yula ju.

19'Lige anile alué muki:

—Mué Wa'lula, mué ra'ichanti ju napuriga
bilé ri6 napu ruwime ju napu ané Onorugame.
20 Ramué samaritano nabi jena rabé newalime
kéturu alué go'ame Onorugame Kogimia, nobi 'emi
jurioka anigd pe alé Rusalénicho nimili ko alué
go'ame kdgilime.

21'Lige Esusika anele:

—Mué muki, 'la bijchigiwa ye: Dbilé rawe
sebamala napu tabilé kodgiwa go'ame 0O'nod
Onorugame nibilé jena nibilé alé Rusaleni.
22 'Emika piesta newame juikuru nobi tabiléchigo
machime juko alué ko Onorugame. Ramue jurioka
asiriga 'la machiaa choniga newilime ka piesta.
Alué ri6 napu ralamuli a’kabamana jawamili ju,
alué rioka pe jurio rié nimili ju. Alekeri newalime
jukuru piesta ramué jena wijchimoba. 23 Sébakuru
raweli napurigd Onorugame Alawala raldmuli
gu'irimala napurigd 'la Onorugame 'yuga 'mataga
mochimala nabi rawé pandpuri mochiga. Alué
wa'lut O'n6 Onorugameka 'yaga eyena chieri
ala e'wame ko alué Onorugame ra'ichdlila.
24 Onorugame pe alawa ju. Alué jukuru raldmuli
alawa 'yvame. Alekeri 'we a'la bi'lepi 'nataga
mochilime jukuru Onorugame Alawala 'yuga, 'lige
'la e'wiwa Onorugame Alawala.

25'Lige alué muki anele:

—Neka 'la machi nawamio bilé ri6 napuriga
ramué buindmala alé chatiri bowechi, alué napu

Kristo (Mesiasi) anilime ju. Napu'lige alué sebasa,
suwabaga tabiri beniramala ramué.

26 'Lige Esusi anele:

—Alué napu mué 'yuga ra'icha ili jipe pe Kristo
ju. Ne jukuru alué.

27 A'lige ra'icha jagichi, sébale alué raldmuli Esusi
oyérame, 'lige alué oyérame pe i'kili jale enega
'nata: «¢Choniga 'yuga ra'icha ilipaché alué muki
Samaria bejtégame 'yuga?» Tabiléchigo che anileko
nibilé tabiri rukélechigd.f 28 'Lige alué muki
'ma simile, abaja a'resa sikoli, 'lige simile alué
muki 'mi we'ka riogachi, 'lige anele ralamuli alé
ejperégame:

29 —'"Mi ajtite'é bilé rig, neka tajsiné eteme kéte'é
alué rio 'yako, 'lige suwabaga ruwiguru, 'lige am-
inami abiena machi alieri ndchaga oyame ko ne.
l\Ilahé enewa alé 'mi. Kristo kéréma siné kachi
alué.

30'Lige simibale alué raldmuli alué Esusi e'nemia.
31 'Lige ta'chd sébachi alué raldmuli we'ka ridgichi
mochigame, alué raldmuli Esusi oyérame ka 'we
go'nulale Esusi alué go'ame napu ralalige, anele:

—Mué Benirame, yati go'a.

32'Lige alueka anile:

—Neka nigame ju go'ame napurigd go'mela.
'Emika tabilé machi chieti ka alué go'ame.

33'Lige alué oyérameka tabilé ndmale napu anile
alué Esusi, 'lige anile alué oyérame a'bopi ra'ichaga:

T 4:27 Alué ralamuli jurio tabilé siné ra'ichame nile alué Samaria
ejperégame 'yuga, alekeri 'natale «¢Chonigd ra'icha iliché alué Esusi
alué muki Samaria bejtégame 'yuga?»

—¢Siné kachi pe jaré raldmuli a'pilegeréko
go'ame?

34 'Lige alué Esusi abé 'la ruyele alué oyérame,
regd anele:

—Neka tabilé chéla ye go'ame. Neka 'we a'la
Sébali 0lanili alué nochali napu 'yalige Onorugame
ne'chi.

'Lige aminami anele:

35 —Tabilé aniboa: «Nad mechd rokdré na-
purigd 'wiwa go'ame.» Neka aniguru: «'we 'la
e'newa 'la 'nataga alué echerugime. 'Ma 'la nité
'wilia.» Raldmuli we'kd mochikuru 'we resilame,
lige 'we a'la listo mochiwa 'emi napurigd ne-
jkurimala alué ralamuli. Pecha builime juko.
36 Nochame ka yati najtétilime ju echerugime 'wisa.
(Echerugime aniame kéré napuriga 'la benimela
ralamuli Onorugame ra'ichdlila, alué ralamulika 'we
a'la ejperélamala nabi Onorugame 'yuga 'pa rewa-
gachi) Alué echdmeka asiriga ganiliga mochi
napu'lige 'we we'lé nerugichi echerugime, 'lige
abiénachigo alué 'wime abiena asiriga 'la ganiliga
mochi. 37 Bilé ra'ichali neru regd anime: «Bilé
ri0 echame jukuru 'lige uché bilé napabume
jukuru napu'lige 'ma rakesa alué echerugime.» Ye
ra'ichalika asiriga 'la bijchid ju. 38 'Emika pecha
bajcha benirele ko ye ra'ichali, uché jaré asiriga
a'wagame nochale ye ra'ichali beniriga. Alekeri
napu'lige benirame ju 'emi, we'ka ralamuli 'we a'la
oyérame ju alué ra'ichali. 'Emika 'wime jukuru napu
uché jaré echale.

39 Napu'lige alué raldmuli Samaria ejperégame
ta'chd simibachi alé we'ka ridgichi mochiga,
alué muki anele alué raldmuli Esusi 'we a'la

ruwiligo alieri ndchaga oyame niligo alué muki
abé 'ya bajchabé rawé. Esusika rekd tabilé
etee abiena machidrile. 'Liko alué ralamuli yeti
ra'ichale akisa, asiriga 'la bijchigale alué rioka
Onorugamete jularigame niligo 'pa rewigachika.
40 'Liko alué Samaria ejperégame sebasa alé napu
asale Esusi, 'lige 'we owile napuriga alé asimela
Esusi alué ralamuli 'yuga. 'Liko Esusi oka rawé
asale alé. 41'Liko alué uché jaré ralamuli Samaria
ejperégame napu'lige alué ra'ichili gepusa alué
Esusi ra'ichdlila, asiriga a'la bijchigale alué we'ka
raldmuli Esusi Onorugamete juldrigame niligo.
42'Lige alué raldmuli anele alué muki:

—Bajcha 'la bijchiguru napu mué ruyanié alanio
ye rid. Jipeko ramué a'boi akidguru alué ra'ichélila,
alekeri'lamachiaguruyerioka 'we a'la bijchia alué
ko napu suwdabaga ralamuli buyaname ju alé resitiri
bowechi.

Jena ruwimela Esusi sa'wdligo bilé towi nayume

43 Anawinala Esusi simile alé asisa, 'mimi simile
uché bilena ejiro Galilea anilichi. 4445 Alé napu
Galilea anilime ejiro bo'igichika, alé wa'lu ochérale
alué Esusi. (Esusika anilige: «Raldmuli tabilé nirame
ju bilé rié napu ruwime ju napu ané Onorugame
bo'né bejtélachi asagd.») Napu'lige Esusi sébachi
alé Galilea, alué ralamuli alé mochigame 'we a'la
ganiliga reporale, a'boika 'la etéligame napu 'sile
alé Rusaleni napu'lige nerule alué piesta Paskua
anilime. Pe bo'né 'nataga we'ka ralamuli sa'wale.

46'Liko alué Esusi uchéchigo siné simile alé Kana
anilichi we'ka ridgichi. Alé we'ka ridgichi nile
napu alué Esusi pe bo'né na'talilate newale i'wili

ba'wila rekutame pe ba'wite. 'Lige alé sébale bilé
wa'lula romano Esusi bayérimia alé Kapernaumi
anilichi napurigd sa'wamala alué ri6 inola, 'we
nayume nile alué ri¢ inold. 47 Alé Kapernaumi
asale alué wa'lula romano, 'lige napu'lige akisaka
Kana sébaligo Esusi, 'lige alué rioka simile alé Kana
anilichi we'kd ridgachi owimia Esusi napuriga
simela alué ri6 inold 'yomia, 'ma amuli mukia
bo'ile alué rid inold. 48 'Lige Esusi anele alué rio:

—'Emika ta etéaké ne sa'wa bilé ralamuli pe bo'né
a'walilate, tabilé bijchigi ne ra'ichalila.

49'Lige alué wa'lula roménoka anele:

—Mué Wa'lula, naba yati ta'ch6 mukuchi ne
inola.

50'Lige Esusi anele:

—'Ma ku galirale simiboa. 'La ku sa'wimela mué
inola.

Alué rioka 'we a'la bijchigile napu anile alué
Esusi, 'lige yati simile. 51 Napu'lige ta'cho sébachi
galirale, alué bo'né pionila najtépale 'lige ruwile 'ma
a'la sa'wiga ajtigo alué nayume.

52Napu'lige rukechi chiéniko sa'wiligo, anéleru:

—Rapako rawili ajchébaturu ina.

53'Liko alué rié nayume o'nola 'we a'la machile
pe alige yati sa'wiligo napu'lige Esusi ruwilige
sa'wimérdo alué nayume napu'lige regd anélige:
«'La ku sa'wimela mué inold.» 'Liko alué u'tatiri
o'nola 'we a'la bijchigile Esusi ra'ichdlila. Suwabaga
alué ralamuli napu ejperégame nile alé napu alué
nayume ajtime nile, suwabaga oyérale alué Esusi.

>4 Pe kuli nawa Esusi alé Kand Juréaka simiga,
i'wili ba'wila rekutume newale ba'wite pe bo'né

mataga. Uché osa nawagd, sa'wale alué towi
nayume pe bo'né a'walilate bo'né nataga.

S

Jenaruwimela Esusi sa'wdligo bilé sujirigame a'bé
napu wa'lu ba'wi mani

1 Abé a'kinana rawé, uchéchigo siné simile
Esusi alé Rusaleni piesta nerugichi napu newame
nile raldmuli jurio. 2 Tegltigame nile 'we re'pa
iligame tegoli noligd alé we'ka ridgichi Rusaleni
anilichi. We'kana ydgame nile alué tegoli napuriga
mo'imela raldmuli 'lige ajdgamechigd. Bilena yochi
Bo'd Simarome anilime nile, 'lige a'’bé alé yochi
wa'lu ba'wi manigime nile napu Betsata anilime
nile. Betsataka bilé ra'ichali ju ebreo ra'ichalila
(o arameo ra'ichdlila). Maligi ulumi rojsate
netétigime jale a'bé alé ba'wi manigichi. 3 Alué
ulumi jagichi we'kd nayume ralamuli bi'tile 'we
resitiri. Jaré tabilé ma'chilime nile, jaré tabilé
gayéname o'weti jasia, tabilé gayéname simiba,
napuriga sujirigame, 'lige jaré ta'mé nokame
bochigimi sa'pdlachi. 4 Pe i'sinimi nokame nile
alué ba'wi, pe napu'lige sebasa bilé anjeli 'pa
rewagachika. 'Lige apiépiri raldmuli bajcha bajkisa
alégana ba'wichikana napu'lige noka iligichi alué
ba'wi, yati sa'wime nile alué ralamuli apiépiri
nawili. > Bo'ile alé bilé ri6 napu 'ma baisad makué
na osd naé bami nayume nile. ¢ Esusika etele i'kili
bo'igichi alué nayume 'lige machile we'ka bamio
alué nayua. A'lige Esusi rukele:

—¢Sa'winale mué?

7'Lige alué nayumeka nejele:

—Mué Wa'lula, alué ba'wi nokachi tabilé 'wesi
i'té napurigd ne'chi o'tomela alé ba'ichi. Neka
tabilé gayena simia 'lige senibi neyuro uché jaré.

8 Esusika anele:

—O'weti ilisi, ro'mind mué gemala, 'lige simiga.

9 Pe abiéniko 'ma sa'wile alué nayume. 'Lige 'ma
ro'minasa bo'né gemala 'lige simile.

Alué rawé napu alué rié 'ydliru bilé rawé
sawalachi nile napu alué raldmuli jurio resibame
nile. 10'Liko alué e'wélala raldmuli jurio anele alué
'yOrigame olaga:

11 —Jipe raweka wa'la resibulichi jukuru 'lige
bo'né gemala o'tudka wa'lu resibulichi rawe tabilé
nerdalime niraga jukuru ramué nila nulali.

'Lige alué rioka nejele:

—Alué ri6 napu ne'chi sa'wale ané ne'chi:
«Ro'mind mué gemala 'lige simiga.»

12 A'lige rukéleru alué rio:

—¢Chieri jukod alué rio napu anile: «Ro'mind mué
gemala 'lige simigd»? 13 Alué rid 'yorigame ka
tabilé machile chieri niligo alué rio. Abiéniko taneé
ikiligame Esusika, cha we'ka ridligame alé. 14 Abé
a'’kinana Esusi etele alué rié alé ra'pichi wa'lu
re'obachi, 'lige anele:

—'La machiguru mué, 'ma 'la sa'wigame rio
jukuru mué. Ya 'ma pe alé si arewa cha 'sia. Tabilé
aresa ka mué alué chatiri 'natili, a'liko abéchigo
cha ikimela mué.

15'Liko simile alué rio 'lige ruyele alué raldmuli
jurio e'wélala Esusi 'siligo alué ri6 'yoa. 16 'Liko alué
raldmuli jurio e'wélala Esusi najatale chibi olaniliga,
napugiti 'ydligame alué rawé resibulichi. 17 'Liko
Esusi anele alué e'wélala jurio:

—Ne O'nola Onorugame senibi nocha ajti reko
resibilichi rawé kachi, néchigd abiena alariga
nocha.

18 'Liko alué e'wélala jurioka me'lindlile Esusi.

‘We ayole alué nayume sa'warigorika Esusi alué
rawé resibilichi. 'Lige 'we ayoa mochilechigd na-
pugiti anéligame Onorugame bo'né O'nola ko. Yeka
anime nile a'chigdriga korile napurigd Onorugame.
19 A'lige Esusi anele alué ralamuli jurio e'wélala:
—'La bijchid ju napu ne ruwimela jena. Alué
napu ju Onorugame Inold (napu ne ju) pecha
bo'né benile ko 'yoga. Alué rioka pe a'chigdriga
'Smiguru napurigd etele ala'sichi alué bo'né O'nola
Onorugame. Bilé towika a'chigodriga 'smiguru na-
puriga 'smi bo'né o'nola. 20 Bilé o'noka 'la 'we
'la niraga eteme ju bo'né inola 'lige benirame ju
suwabaga napu newa bo'né. Onorugame ne o'nola
benirimala ne'chi bilé 'natili abé sematiri me'tiga
napu'lige sa'wale ne alué rié. 'Lige 'emi e'nega
jdbamala. 21 Wa'lula O'n6 Onortugame alawd ku
'yame ju suwigame napurigd uchéchigo ajdnamala.
'Lige Onorugame Inola abiena 'yame ju alawachigd
napu eki alué bo'né najki. 22 'Lige alué O'né
Onorugame tabilé gustisia olame ju ralamuli. Alué
Onorugameka ye ndchali 'yale alué boné Inola.
23 Onorugame 'yale ye noéchali alué bo'né Inola
napuriga ralamuli animela alué Onorugame Inola
wa'lula ko 'lige aminami napurigad 'we a'la ni-
rawa. Bilé rio tabilé niraga eteme Onorugame
Inola tabilé niraga eteme juchigd O'nola napu ju
Onorugame, Onorugame napu julale bo'né Inola.
24, Abiena 'la bijchid ju napu ne ruwimela
jena. Alué ri6 napu 'la gepu ne ra'ichdlila 'lige

napu 'la nird Onorugame, alué rioka 'la senibi
bejtélamala Onorugame 'yuga. Onorugameka
tabilé siné gastigarimala alué ri6 napu 'la nira
Onorugame, alué rioka 'madchigo naréligime
Onorugame Alawala. Tabilé siné wana bejtélamala
napu Onorugame bejté. 25 Neka 'la bijchid aniguru.
Jipe ya 'ma seba raweli napu'lige ralamuli akémala
alué Onorugame Inold ra'ichachi, alué ralamuli
napu tabilé machime ju Onorugame ko Wa'lula,
lige alué napu 'la gepume ju 'lige e'wame
ju 'la semariga ejperélamala Onorugame 'yuga
'nétiga. 26 Ne O'nola Onorugame bo'né Alawala
nigame ju napurigd uché jaré 'yvamala. 'Lige
Onorugame bo'né Alawala 'yale alué ri6 bo'né
Inold napurigd uché jaré 'ydmala. 27 Onorugameka
ne'chi 'yadkuru napuriga gustisia oldmempd ne alué
raldmuli napugiti neka nawagame 'pa rewagachika
napurigd rié neraga. 28 Tase e'karugame na'tawa
'emi napu ne alanichi. Bilé rawé sebamala napu
suwdbaga suwigame akimela ne ra'ichachi alé
gaposantochi. 29 'Lige alué raldmuli napu 'la
semariga nokale napu biji ta'cho suwiya, alué
raldmulika ku ajanamala napurigd 'la semadriga
ejperélimala Onorugame 'yuga, 'lige alué ralamuli
napu 'we cha nokalige, alueka ku ajdnamala wa'lu
gastigo naremia.

30 » Neka pecha bo'né 'matiga gustisia olago
raldmuli, neka napurigad Onorugame nula alariga
e'waguru. 'Lige napu ne ani 'la bijchid ju. Neka
pecha napu ne bo'né 'nata, pecha alariga ruwigo.
Neka ruwiguru napurigd ani alué napu ne'chijula.

'Lige Esusi aminabi ra'ichale, rega anile:

31 —Ne bo'nepi ruisdkd chu'sime ko ne, alué
ra'ichali ka tabilé najtékame ju. 32 Neka aniguru
uché bilé 'ma ruigo chieti ko ne, 'lige alué rioka
Juani anilime nilekuru. Neka 'la machi 'la bijchia
ko napu anile. 33 'Lige 'émika julale jaré rié Juani
rukéniliga chieti ko ne, 'lige Juanika tabilé 'yégiga
ruwile. 34 Neka tabiléchigo resi 14g6 napurigd bilé
rio 'la semariga ruwimela ne'chi olaga churiga ko
ne. Neka pe ruwiguru ye ra'ichali 'emi gu'iriga
'lige napuriga 'la buydsamala 'emi alé resitirichi.
35 Judnika napurigd bilé ra'dsali nile napuriga
‘emi 'la etémala chonagachi. Alueka tabilé 'yégali
ruwilekuru 'lige la gu'irilikuru suwdabaga raldmuli
Onorugame 'yuga na'talichi. Alueka ruwilekuru
chieti ko ne, 'lige 'émika 'we a'la ra'salaga mochile
'we ganiliga pe u'kabi rawé alué ra'ichali akisa.
36 '"We najtékame ju napu Juani ruwile, napu ne
ruwi abéchigo najtékame ju. Etega alué ndchali
napu ne newd, a'lige kuli 'la ndmamala 'emi
Onorugamete juldrigame ko ne. 370'né Onorugame
napu ne'chi julale jékana, alué bo'né ruwi chieri
ko ne. 'Emika tabilé siné 'cho aké Onorugame
ra'ichachi, 'lige aminami 'émika tabilé siné etéchigd
Onorugame. 38 Tabilé bijchigi 'emi napu ani
alué napu Onorugame julale napugiti 'émika tabilé
oyera Onorugame ra'ichélila. 39 'Emika 'we a'la
benime ju Onorugame ra'ichdlila aminabi ben-
indliga. 'Fmika 'la benimeli mayé ye ra'ichali
churigd ejperélatikd Onordgame 'yuga senibi ni-
raga, nobi tabiléchigo ndmago 'emi ye ra'ichali.
Ye ra'ichali Onorugame ra'ichalila ruwi chieti ko
ne, 40 nobi 'émika tabiléchigo bijchiginiligd napu

ne ruwi napuriga 'la ganiliga ejperélamala 'emi
Onorugame 'yuga 'nata.

41, Neka tabilé chéld rekd 'la nirachi ne'chi 'emi
o rekd tabilé 'la nirachi ne'chi. 42 Neka 'we a'la
sébali machi 'emi, 'lige 'la machi ne 'emi tabilé 'la
ganiliga eteo Onorugame. 43 Ne O'nola Onorugame
jula ne'chi 'pa rewagachika, bi'lepi 'ndtame niru
ramueka, 'lige 'émika tabilé 'la oyeri ne'chi. Siné
kachi bilé ri6 sebasa bilé ndchali o'’ka napu pe
bo'né 'mata, a'ligeko 'emi 'la semadriga oyéramala
alué ri6. 44 'Emika 'we ganilime ju tabiri ndchali
newiga napurigd uché jaré 'la semadriga niramala,
napuriga 'we a'la niraga ra'ichamala 'emi olaga.
Nobi tabiléchigo 'la natago 'la sema nokiame na-
puriga 'we a'la niraga ra'ichdmala Onordgame 'emi
olaga. Alekeri tabilé la bijchigamala napu ne
ruwi. 45 'Emi tase mayewa ne 'emi saila niraga
ra'ichamio napu'lige Onorugame 'yuga ra'ichachi
ne. Uchéchigo bilé rié 'ma ra'ichale 'emi saila
niraga. Moisesi ju alué napu 'emi saila niraga
ra'ichale, alué napu 'emi 'we galele. 'Emika buwé
mochi napurigd gu'irimala nobi alueka 'machigo
'emi saila niraga ra'ichale ko, 'lige osiruga chujku
apélichi napu ra'ichale Moisesi. 46 'La bijchid ju 'emi
tabilé bijchigiligo Moisesi ra'ichalila, alueka ne'chi
gu'iriga osale 'lige 'émika tabilé bijchiginilig6 napu
ne ruwi. 47'Emi tabilé bijchigasaka napu Moisesi
osale, 'liko tabilé bijchigimala napu ruwimela ne.

6

Jena ruwimela Esusi 'ydligo go'ame maligi mili
rio tase tétiga umugt 'lige u'kuchdtiri

1'Lige nujubapi 'ma ra'ichasa Esusi ye raldmuli
'yuga alé Rusaleni, simile alé wa'lu ba'wi iligichi
napu Galilea anilime ju. 'Lige abiena Tibériasi
anilime nilechigd alé napu alué ba'wi mani. 'Lige
bajonile alé wa'lu ba'wi manigichi.® 2 We'ké
raldmuli Esusi najatale, etéligame alué ralamuli 'we
a'la semariga sa'wachi jaré ralamuli 'we nayume.
Pe bo'né 'nataga sa'wale Onorugame a'walilate.
Alué ralamuli etele Onorugame gu'irio alué Esusi.
3 'Lige Esusika bilena rabomi simile 'lige alemi
asale alué makué oka rié Esusi oyérame 'yuga.
4 Pe u'kabi rawé rokaréle napurigd sebamili nilige
raweli napu piesta newame nile alué raldmuli
jurio napu Paskua aneme nile alué a'boi. > Esusika
etele we'kd ralamuli moyena e'yénigichi alérimi Es-
usi ajtigichi. Alige Esusi anele Belipe:

—c¢Koche raliboa bani napuriga go'mela alaki
ralamuli?

6 Alarigd anele Esusi, pe machindliga pa'ld bi-
jchigio wa'lu a'wali nigame ko Esusi. Esusika 'ma
'la machile churiga 'yamio go'ame alaki ralamuli,
Esusika pe rukele. 7 Belipeka nejele:

—Ne, rekd enomigame nisakd osa nad mecha
nocharigame, pecha sebarimiliko ne bani rala alaki
raldmuli kdgimia, pecha o'mad nachuamiligé rekd
nasipasi chi'wénaga 'yalia a'pilipi ralamuli.

8'Lige Antresi, napu Simoni Pegro ba'chila nile,
alué napu abiena Esusi oyérame nilechigo, 'lige alué
rioka anele Esusi:

* 6:1 Alué wa'ld ba'wi bilena amuli makué bilé kilémetro niraga
nile, lige bilena bilé lid amind bilé kilometro neraga nile, 'lige ‘we
rojkdégame nile maligisa makué metro neraga.

9 —Jena ajti bilé re'mali maligi bani o'’kame
sebarate newarigime 'lige oka ro'chi, nobi asiriga
u'td go'ame juko napuriga go'mela alaki ralamuli.

10"Lige Esusi anile:

—]Jena rabo kili mochiniliwa ralamuli.

"We gajsalégichi nile alé rabo. I'kili mochibale
alué maligi mili pe riocho tétiga, tabilé tétiga
umugi nibilé u'kuchitiri. 11 'Lige Esusi alué bani
‘'wile 'lige cheliera 'yale Onorugame 'lige suwabaga
ralamuli 'yale alé mochigichi. A'chigoriga olale alué
ro'chi 'yuga. Raldmuli kogile napusi 'ma bosasa.
12Napu'lige 'ma bosasa alué raldmuli, Esusika alué
bo'né gompaniérola nulele:

—'Ma napubuwa suwdabaga napu rasirigame.
Tabilé pe'td papua.

13 'Ma napubule suwdbaga go'ame rasirigame
'lige bilé rosena a'tabé bochile. 14'Lige etesa alué
ralamuli ala'sichi Esusi, alué ralamulika anile:

—Bijchid yerio ruwime junapu ané Onorugame,
alué napu nawamili nilige jena wijchimoba.

15 Esusika machile umériga o'toboli ko alué
raldmulite wa'lula rey nulame newaniliga, alekeri
chibika simile bilena rabo bi'neli asinaliga.

Jena ruwimela Esusi ba'wichi amoba endaligo

16 Pe a'lige rawé 'ma ali, alué makué oka ralamuli
Esusi 'yuga jarome ku wa'lu ba'wi manigichi
simibale, pe a'bé nile napu go'ame go'ale ralamuli.
17 'Lige bilé barkochi jimole alué raldmuli 'lige
simibale alé we'ka ridgichi niraga Kapernaumi
anilichi, pe alé ba'ichi bajuniga ju alé we'ka
riogichi Kapernaumi. 'Ma chonale biji barkochi
mochiga e'yénigichi alué ralamuli. Tabilé enale

Esusi alué raldmuli 'yuga. 18 Asiriga a'wagame
eka ilile 'lige 'we o'pochia ilile ba'wi alé barkochi.
19 Napu'lige 'ma we'limana e'yénaga alué barko
asagd maligi o usani kildmetro we'limana alé
ba'ichi amoba, 'lige alué makué oka Esusi 'yuga
jarome etele Esusi 'naka endgichi ba'ichi amobaka,
napuriga we'echi amoba neraga enale ba'ichi
kachi, 'lige 'we majale suwabaga alué makué oka
raldmuli. 20 'Lige Esusika regd anele:

—Pe ne ju, tase majawa.

21'Liko 'ma tabilé majale alué ralamuli, bayele
napuriga momala Esusi alé barkochi alué ralamuli
'yuga. 'Lige pe yati neraga 'ma sébale alué barko
alé we'ka ridgichi.

Jena ruwimela ralamuli Esusi 'yaga e'yéniligo

22 'Lige melénala rawé ralamuli napu ta'cho
bajuniga ejtebile alé ba'wi manigichi, alué
raldmulika machile pe bi'lepi barko chujkuligo
alé, 'lige Esusi oyérame alé bdrkochi simiboligo,
'lige Esusi tabilé similigo alé barkochi alué ralamuli
'yuga. A'liko rega 'matale: «¢Kochiena ajti Esusi?»
23'Lige jaré barko jsile alé we'ka ridgichi Tibériasika
simibigame. Alé a'bé sébale re'lege napu alué we'ka
ralamuli go'dlige bani napu Esusi cheliera 'yalige
Onorugame. 24 'Lige machisdka tabilé ajtig6 Esusi
lige alué bo'né Esusi oyérame, suwabaga alué
ralamuli jimole alé jaré barkochi 'lige simibale we'ka
riogachi Kapernaumi anilichi Esusi 'yamia.

Jena ruwimela Esusi ruwiligo alué nochali napu
Onortgame 'yaligo

25 'Lige 'ma seba bajuniga, alé asale Esusi, 'lige
alué ralamulika rukele:

—Mué benirame, ¢chiéniko seba mué jena?

26 Esusika nejele:

—Neka 'la bijchida ani, 'émika ne'chi 'yaga e'yena
'1achigo semariga bosaligimempa 'emi alué banite
napu ne 'va. 27 Tabilé 'la ju pe go'dmecho meka
go'naliga nochalia. Go'dmeka tabilé anachame ju.
Abé a'la jukuru 'yamia alué abé a'la matili napu
neji alué rié napu nawd 'pa rewagachika. Alué
a'lala 'natili cha'pisuka 'la nabi mochimala 'emi 'pa
rewagachi. Alué 'natili abé a'la ju me'tiga go'ame.
0O'no Onorugameka 'we ra'saliga ajti alué rio 'yuga.

28'Liko alué raldmulika regd anele:

—¢Chonikiboli ju ramué napuriga 'la cha'piboa
alué 'natili?

29'Lige Esusika rega anele:

—Onorugameka pe najkiguru napuriga 'la bi-
jchigiwa alué rio ra'ichdlila napu Onorugame julale.
30'Lige anile alué ralamuli:

—Newag0 pe bo'né a'walilate nataga alué ndchali
'we sematiri napuriga 'la etéwampa ramué. A'ligeko
'la oyériwa alué mué na'talila. ;Chu'simi 0lagé mué?
31 Moisésika newale bilé ndchali sematiri napuriga
narémili nilige alué rijimala 'ya mochigame.t Alé
'we wakigichi, Moisesi 'yale go'ame rewagachi
nerugame napu mana anilime nile. Regd ani 'ya
nerugame ra'ichali. Mué Esusika, ¢chu'simi 014g0?

32 Esusika anile:

—Neka 'la bijchia aniguru. Oka bani nerukuru
rewigdchika sigame. Napu Moisesi 'yaleru alueka
pe go'ame nile. Uché bilélaka abé najtékame ju.
Ne O'nola Onorugame 'sime ju nejia. 33 Onorugame

T 6:31 E'nesi glosario «ancestor».

nila bani, alueka ju alué rié6 napu rewagachika
nawdagame ju 'lige alawda 'yame ju raldmuli jena
wijchimoba mochigame.

34'Lige raldmulika anele:

—Mué Wa'lula, ramué 'yawa alué bani senibi
rawe.

35'Lige Esusika nejele:

—Ne ju alué bani napu alawd nejime ju. Alué
raldamuli napu 'la oyera napu ani ne senibi 'la
iwériga bejtélamala, tabilé siné e'luimala 'lige tabilé
siné baldmumala. 36 Nobi 'émika 'lachigo etégd ne'chi
napu newa ne, abirigachigo tabilé oyéramala 'emi
ne'chi. 37 Ne O'nola Onorugame 'ya ne'chi ndchali
'lige we'ka ralamuli, 'lige ne 'yuga nokisamala alué

raldmuli. Neka tabilé mabumala alué ralamuli.
Neka 'la gu'irimala alué raldmuli. 38 Ne rewigachika

nawakuru tase pe napu ne newanili newamia.
Neka 'la newamia nawdakuru napu najki alué ne
O'nola napu ne'chi julale. 39 Alué ne O'ndlaka najki
napuriga tabilé 'wesi we'kudmala ne alué raldmuli
napu 'yva ne'chi. Onorugameka najki napuriga ku
'la ajdnamala napu'lige Onorugame gustisia olachi
alué raldmuli. 40 Ne O'nola Onorugameka najki
suwdbaga alué ralamuli napu eki oyérame ju ne'chi
napu Onorugame Inold ju ne. Neka ku ajanirimala
alué ralamuli napu'lige 'ma guwichi kachi ye gawi.
Alué ralamulika ejperélamala Onorugame 'yuga 'pa
rewagachi senibi.

41'Liko raldmuli jurio Esusi saila neraga ra'ichale
napugiti bo'nepi regd aniligame Esusi: «Ne ju bani
rewigdchika nawdgame.» 42 'Lige rukigd jdriga
a'bopi anile:

—¢Tacha Esusi ju ye rio, alué José inola? "We
a'lda machiame ke ye rio o'nola, 'lige 'we a'la
machida ye rio eyela. A'ligeko ¢chonigd rewigachika
nawdagame koribeché?

43'Lige rega nejele Esusi:

—'Ma a'rewa alieti ra'icha. 44 Tabilé 'wesi
oyéramala ne'chi tabilé bayésaka Onorugame alué
raldmuli, alué Onorugame napu ne'chi jula 'pa
rewagdachika, uchéchigo ku ajanirimala alué ralamuli
napu'lige seba raweli Onorugame nawamili
gustisia olamia raldmuli. 45 Regd anime osale alué
ralamuli 'we 'ya napu ruyame nile napu anele
Onorugame: «OnorUgame benirimili ju suwdabaga
alué raldmuli.» Alué napu 'la beni Onordgame
ra'ichdlila 'lige napu 'la ndmaka benime ju, alué
raldmuli jukuru napu ne'chi oyérame ju.

46, Jena tabilé 'wesi etidguru O'né Onorugame,
pe necho, neka napu Onorugame ajti aleka
nawagampa. Pe necho jukuru Onorugame etégame.
47'La bijchigowa ne ra'ichdlila. Alué raldmuli napu
'la oyera ne'chi ra'ichdlila 'lige napu 'la e'wa napu
ne nula, alueka 'la Onorugame 'yuga asimeli jukuru
senibi. 48 Ne jukuru napurigd alué bani a'wali
nejime napurigd 'la ejperélawa jena gawichi.
49 Alué bani napu go'ale alué 'emi rijimala 'ya
mochigame, manda anilime, alué bani napu go'ale
bilena wakigichi e'yéniga tabilé ridgichi, alueé
banika tabilé 'yale iwérali alué ralamuli napuriga
sebdmala rewagachi. 50 Ne jukuru alué bani napu
'pa rewagachika nawdgame ju, 'lige alué ralamuli
napu 'la bijchigime ju napu ne ruyé, alueka 'la
senibi ejperélamala.

51'Lige aminabi anele:

—Neka napurigd bani ju, alué napu rewigdachika
nawale. Bilé ri6 ye bani go'sakd, senibi niraga
bejtélimili jukuru. Ye banika ne sa'pala jukuru 'lige
neka ne bo'né sa'pala nejiguru napuriga me'liboa
ne napuriga ralamuli jena wijchimoba ejperégame
buydsimala chatiri bowechi —alariga anile Esusi.

52'Lige raldmuli jurio 'we ayoga ra'ichale a’bdpika.
'Lige anile:

—¢Churigd bo'né sa'pala nejimalabeché ye rio na-
puriga go'mela ralamuli?

Alariga anile tabiléchigo namalaké napu anile

Esusi. ] o
53'Lige Esusika aminabi anile:

—Neka 'la bijchia aniguru, 'emi tabilé go'saka
ne sa'pala, ne napu nawagame ju 'pa rewagachika
napuriga rio neraga, 'lige tabilé bajisaka ne elala,
'liko 'emi tabilé Onorugame Alawala alawégame
nimala. Tabilé 'la na'tdmala Onorugame 'yuga.
54Bilé rid napu ne sa'pala go'yame ju 'lige ne elala
bajime ju, alueka 'la Onorugame Alawala nigame
ju 'lige 'la senibi 'la Onorugame 'yuga bejtélamala.
(Esusika pe aniga anile: «Alué rio napu 'la cha'pime
ju ne ra'ichdlila 'lige 'la e'wame ju, alueka 'la
Onorugame 'yuga asimela.»)

'Lige anile:

—Neka alawa 'yadmala uchéchigo siné napu'lige
'emi suwisa. Regd 'simala ne napu'lige seba
raweli napu'lige Onorugame wandpachi alué
raldmuli chatili 'natame 'lige 'we a'la 'matame.
55 Ne sa'pala go'sdka abé a'la ju me'taga go'ame
go'yaa. Alueka 'la bijchia 'la rewagachi sebarime
kame. Abiénachigd abé a'la ju ne elald bajilia,

alué kame 'la bijchid sebarime ju 'pa rewagachi.
56 Alué napu go'd ne sa'pala 'lige napu baji ne
elald, alueka 'la ne'chi sa'palachi asimeli ju 'lige
neka alué sa'palachi asimeli juchig6. (Yeka rega
anime jukuru, 'emi 'la oyérasaka ne'chi, neka
tabilé siné a'rémala 'emi. Ne alawdlaka 'la senibi
la 'emi sa'palachi asimela.) 37 O'né Onorugame
jukuru alawa nejime, alué 'silekuru ne'chi jula 'pa
rewagdachika. Neka alué alawdlate bejtékuru napu
'yva ne'chi. Bilé ri6 'la oyérasaka ne'chi, a'lige neka
bo'né alawala 'yadmala alué rid. 58 Alarigd ju bani
napu rewagdachika nawa. Tabilé napurigd bani
ju napu go'ale alué israelita 'ya mochigame, alué
banika napu go'ale alué 'ya mochigame tabilé
gu'irale rewagachi moyena. Bilé rio 'la go'yame
ka ne nila bani, alueka 'la senibi bejtélamala. Reko
'ma mukigé, uchéchigo siné ku narémala alawa. (Ye
ra'ichalika rega anime jukuru: Bilé rid 'la e'wame
Onorugame ra'ichalila, alueka 'la tabilé injiérnochi
simela.)

59 Alarigd ra'ichale Esusi napu'lige benirile jurio
ralamuli alé u'ta re'obachi «sinagoga» anilime, alé
Kapernaumi anilichi we'ka riogichi.

Jena ruwimela jaré ralamuli tabilé bijchigiligo Es-

usi nila ra'ichali

60 Napu'lige akesa ye ra'ichali we'kd Esusi
oyérame, anile a'’bopi:

—Asiriga nochali kame ju ye ra'ichali beniaa.
Tabilé 'wesi namamala.

61 Esusika tabilé akele rega ra'ichachi ye ralamuli,
nobi 'lachigo machileko se'windriga ra'icha jago
alué ralamuli, 'lige rega rukele:

—¢Ya 'ma guwana rujsunale 'emi tabilé ndmame
korikd? ¢'Ma tabilé oyéranili 'emi ne'chi? 62 'We
e'karugame na'talika ne 'la ruwichi ye ra'ichali,
ichulamalaché 'emi ne'chi etea napu'lige re'pa
rewagachi simichi ne napu asale ne 'yabé bajch-
abérawé? 630norugame Alawala jukuruiwérali ne-
jime napuriga 'la semariga ejperélawa. Raldmulika
tabilé 'la semariga ejperélamala tabilé Onorugame
Alawala 'yugakd. 'La oyérasaka ra'ichali napu ne
ra'icha, a'lige 'la nilamala 'emi alawad napu neji
ne. 64 Nobi jaré 'emi tabiléchigo bijchiginiligd ne
ra'ichdlila.

Esusika 'la machile napusi o'winale ye nochali,
chieriralamuli tabilé bijchigimili ye ra'ichali 'lige 'la
machilechig6 chieri 'simio nejia alué Esusi. 65 'Lige
aminabi ra'ichale Esusi:

—]Jaré 'emi tabilé bijchiginili ne ra'ichalila, alek-
eri anéturu ne 'emi 'yabé bajchabé rawé tabilé
'wesi gainamio ne'chi oyeria tabilé narésaka O'né
Onorugame nila iwérali.

66 'Liko we'kd Esusi 'yuga e'yéname 'ma tabilé
aminabi si simibale Esusi 'yuga, 'machigo guwana
rujsuligame. 67 'Lige Esusi rukele alué makué oka
rio Esusi oyérame napu abé gompaniérola nile Es-
usi 'yuga:

—¢'Emichigé simdnili 'lige 'ma a'rénili 'emi
ne'chi?

68'Lige Simoni Pégroka regd anele:

—Mué Wa'lula, ¢chieri 'yuga simawawé ramué?
Mué jukuru napu ra'ichame ju ra'ichali napu 'la
nejkurame ju napuriga rewagachi sebawa 'lige
la Onorugame 'yuga ejperélewa senibi niraga.
69 'La bijchigiliguru ramué mué ra'ichdlila lige 'la



SAN JUAN 6:70 xli SAN JUAN 7:4

machidachig6 mué ko Onorugamete wandpurigame
napuriga gu'irimala ralamuli.

70'Liko Esusi anele:

—Ne bo'né wanapa 'emi makué oka rio, 'lige
'emi bilé tabilé 'la 'nata, j'ma riablo na'talila natale!

T1Jurasi olaga anile, alué napu Simoni Iskariote
inola nile. Jurasika bilé nile alué makué oka rio Es-
usi oyérame, nobi abé i'libékomi 'ma nejiliru Esusi
alué riote napurigd Esusi 'ma o'toboa alué Esusi
saila mochigichi.

7

Jena ruwimela alué Esusi nasipasi bonila 'lige
nasipasi waila ta'mé 'la nirdligo Esusi

1'Ma a'kinana Esusika eyénale bochigimi ejiro
Galilea anilichi. Tabilé eyénale alé Jurea anilichi
napugiti alué e'wélala ralamuli jurio nuleme 'yaga
e'yéniligime alué Esusi me'lindliga. 2 'Ma amuli
Sébachi nile alué piesta napu newame nile ro-
jsate u'kuchi gali 'lige alé okome nile. (Alariga
nokame nile alué raldmuli jurio nélegd churiga
nokame niligo 'we 'ya napu'lige e'yénilige alué
ralamuli israelita Moisesi 'yuga 'we wakigachi
tabilé rojégichi.) 3 Allige alué Esusi nasipasi bonila
'lige nasipasi waila rega anéleru Esusi:

—'Ma a'rewa ye ejiro Galilea, 'mi Jurea anilichi
ejiro simiboa napurigd mué oyérame ralamuli
la etémempd 'we semd 'sichi mué. 4 Najkidka
napuriga we'ka ralamulite najatawa mué, tabilé
chibaka rejpilime jukuru. 'La simiame jukuru
napuriga ralamuli la etémala. Mueka we'ka

e'karigame sema 'smigurupe bo'né 'nataga. Alekeri
simibdaguru napuriga ralamuli 'la etémala.

> Regd ania jale, tabilé bijchigiga Onorugamete
juldrigame niligo Esusi. 6 'Lige Esusi rega anile:

—Tabilé 'cho seba raweli napu'lige Onorugame
jula ne'chi alé napu Jurea anilichi ejiro ju. Pe
'‘émika 'la simdmala napuyéniko simanili. Tabilé
chéré rekd pe napuyéniko simibie, 'émika pecha
Onorugamete nulérigime ka. 7 Cha nokame raldmuli
jena mochigame ka tabilé ayoga etia 'emi a'bopi.
'Lige 'émika tabilé ayoga etidchigd alué ralamuli,
pe abopi kame 'emi, nobi ne'chika tabiléchigo
ganiliga etidgd alué ralamuli. Neka 'la ruyéguru
ralamuli jena wijchimoba ejperégame tabilé la ko
napurigd noka alué raldmuli. & Simasi 'emi alé
piesta nerugichi. Neka tabilé 'cho simela, tabilé
'cho sébampd raweli napuriga simeli ju ne.

9Regéd aniga4, alé Galilea anilichi rejpile.

Jena ruwimela Esusi similigo alé piéstachi

10'Lige napu'lige 'ma simasa alué Esusi nasipasi
bonila 'lige nasipasi waila alué piesta kdlimia, Esusi
abiena simile abé nujubapi. Esusika chibika sim-
ile. Tabilé najkile napuriga alué we'ka ralamuli
etémala. 11 Alué ralamuli jurio e'wélala 'we 'yaga
e'yénale Esusi alé piéstachi, rega aniga a'bopi:

—¢Koche ajtipué alué rio?

12 '"Lige alué raldmuli jurio tabilé e'wélala abi-
ena ra'ichiga e'yénale alarigd ko Esusi, pe i'kili
ra'ichaga e'yénale alué raldmulika napuriga tabilé
akimela alué uché jaré ralamuli alanigd e'yénachi
alué ralamuli. Jaré ralamuli 'we a'la rio korile Esusi.

Jaréchigo tabilé 'la rid korile Esusi, 'lige pe 'yégiga
ra'ichame Korile.

13 Alué raldmuli jurioka napu eki tabilé e'wélala
'wemajaga e'yénale alué jurio e'wélala, alekerii'kili
ra'ichiga e'yénale.

14 Alué piesta 'ma 0sa no rawé kachi suwibame
nile, 'lige 'ma nasipasi rawé endgichi alué piesta
newasiga, 'lige Esusika simile alé wa'lu re'obachi
ra'pichi 'lige benirale. 15 'Lige jurio e'wélala pe
e'nega ejtebile, ligeregd anile alué ralamuli a'bopi:

—Ye rioka tabilé simigame ke eskuélachi.
¢Churigd 'la machibeché suwdabaga alué ra'ichali?

16 Esusika akele alanichi alué ralamuli, 'lige rega
nejele:

—Ye ra'ichalika napu ne beniri tabilé ne nila
ju. Ye ra'ichalika Onorugame nila ju, alué napu
ne'chi julale. 17 Bilé ri6 'la sébali oldnalisakd napu
Onorugame najki, a'ligeko alué rio 'la machimela
la Onorugame nila ko ne ra'ichdlila o tabilé
Onorugame nila ko. 18 Bilé ri¢ wa'lulate jularigame
napuriga rejcholi ruyémala uché jaré ralamuli,
'lige alué rid rejcholi ruyésaka uché jare ralamuli
napuriga 'we a'la niraga etewa alué bo'né tase
alué wa'lula, alariga ka tabiléchigo 'la juko. Nobi
bilé rid 'la najkime ka napuriga 'la nerawa alué
wa'lula napu ajchame ju, alueka 'we a'la ra'ichame
ju tabilé 'yégali. Alué rioka 'la semariga 'natame ju.

Esusika aminabi ra'ichiga rukele:

19 —;'La bijchid ju Moisesi 'siligo beniria alué
nulali'emi? 'Lige 'emi tabilé 'wesi 'la sébali ola alué
nulali. 'Liko ¢chonigd ne'chi 'yaga e'yénaché 'emi
ne'chi me'linaliga?

20'Lige raldmulika anile:

—Mueka Remonisi alawala ajchagame ju. ¢Chieri
rio me'linali mué?

21'Lige Esusika anile:

—Ne bilé ri¢ 'yoturu sawalachi rawé, napu
ju resibalichi rawé, 'lige 'émika 'we e'karugame
mata mochikuru. 22 Moisésika 'emi nulélekuru
napuriga rijpunawa isilala pe'td guwala wi'chila
u'kuchi kachi osd nad rawé Kkachi ochérisa,
'lige i'sinimi 'emi abirigd rijpuname ju napu'lige
rawé resibulichi ju 0sa nao rawé ajtigachi. ('Lige
amindmichigd 'émika pe we'kaga ra'ichale tabilé
machiga. Moisésika tabilé alué boné 'sile ye
ra'ichalinewa. Ye ra'ichali nulali 'we 'yasi neruigame
nile ta'ché ochérachi Moisesi.) 23 'Lige pe 'la sébali
olaniliga napuriga nulale Moisesi, 'lige ¢choniga
ayObeché 'emi ne'chi 'yuga 'la 'yochi ne bilé rid
sawalachi rawé napu resibulichi ju? 24 Tabilé
ayowa ne'chi'yuga pe etega napu 'smine. 'We a'la
na'tawa Onorugame 'yuga. Alarigd machimela
‘emi ne 'we a'la sébali olao.

25 'Lige jaré ralamuli napu Rusaleni ejperégame
nile rega anile:

—¢Tabilé ye ri6 ju napu e'wélala me'lindliga
e'vena? 26 Ma'chind ra'icha ilikuru 'lige alué
e'weélalaka tabilé che anéguru. ¢'Ma mayeéligiréma
alué ko napu Onorugame julamorilige jena na-
puriga raldmuli gu'irimala, alué Kristo anilime?
27Ramueka tabilé mayelia Kristo ko ye rid. Kristo
sebasaka pecha machibogo chieri puébloka naw-
igd. Ramueka 'la machiaa kochiénaka nawigo ye
rio.

28 'Lige alieti akigd Esusi napu'lige beniria ilile
alé ra'pichi, anile a'wagame ra'ichaga:



SAN JUAN 7:29 xlv SAN JUAN 7:35

—'Emika 'la machi ne'chi, 'lige kochiena be-
jtégame ko ne, nobi tabiléchigo machigo 'emi alué
wa'lula napu ne'chi jula jékana. Neka tabilé pe
bo'né mataga nawa jena. Neka juldrigame jukuru
alué gite napu 'la bijchia ju. 'Lige 'émika tabilé
machi alué. 29 Neka 'la machi, neka alué 'yuga
bejtégame kame. Alué 'smine'chi jula jékana.

30 'Lige alué raldmuli Esusi cha'pindnile nobi
tabiléchigo umébale ko alué raldmuli. Onorugame
tabilé 'cho najkile napurigd raldmuli Esusi
cha'pimela. 31 We'kd raldmuli la bijchigile
Onorugamete jularigame ko Esusi, 'lige anile:

—Ye rioka 'la semadtiri ndchame ju pe bo'né
'mdtaga napu tabilé umébame ju newa uché
jaré raldmuli. ¢Chieri uché bilé arigd 'matame
nimalawé? Bi'neli alué Kristo jukuru 'we a'la
semadriga newame pe bo'nepi nataga.

32 Jaré bariseo machile alarigd ra'ichiga e'yenio
uché jaré ralamuli pe tabilé bariseo. Alige jaré
alué bariseo 'lige balé e'wélalajulale jaré alué 'yuga
ndchame sontalo Esusi cha'piniliga. 33 'Lige Esusi
rega anile:

—Neka pe u'kabi mechd asimela jena 'emi
'yuga, 'lige 'ma simea ola ne ku napu ajti alué
napu ne'chi jula. 34 'Emika ne'chi 'ydamala, 'méachigo
tabilé rewimélago 'emi ne'chi. Pecha gainamalag0
seba napu ne asimela.

35'Lige alué ralamuli jurio a'bopi rega anile:

—¢Kochiena simé olawé ye rié napu ramué tabilé
rewiboa? ¢Alé uché bilena ridgachi simé olale
napu jaré raldmuli jurio mochi alué uché jaré

ralamuli 'yuga napu se'windriga ra'ichame ju, am-
indchigo uché jaré raldmuli benirimia? 36 Ye rid
ani ramué simawardo 'yawa alué rig 'lige tabilé
rewibdrao, 'lige aminami tabilé sebawardo napu
asimeo bo'né. ¢Chonidribeché alariga?

37 'Lige 'ma abé guwichi kachi, napu abé
wa'lulachi rawé kachi, Esusika o'weti ilisale 'lige
bilé ra'ichali ruwile a'wagame ra'ichiga:™

—'We balamisika 'lige 'la oyérasaka ne ra'ichalila,
akind simasi 'lige bajiwa ba'wi. 38 Alarigd anime
nile Onorugame ra'ichdlila 'ya nerugame: «Alué
ri6 napu 'la oyeri ne'chi aleké riochi ba'wi
ma'chinamala ba'wi napu nejime ju iwérali
napuriga 'la ejperélawa.»

39 Ye ra'ichali ka ruwime nile raldmuli napu eki
'la bijchigime ju Esusi ra'ichdlila la narémili niligo
Onorugame Alawala. Raldmulika tabilé 'cho narea
mochile alué Alawa4, tabilé 'cho 'moga asaligame
Esusi ku 'pa rewagachi.

40 Jaré ralamuli akesa alanichi Esusi, anile alué
ralamuli:

—'La bijchid ye ri6 ruwime ju napu aneé
Onorugame.

41'Lige jaré rega anile:

—Ye rio Esusi alué Kristo ju, napu raldmuli
buinamili ju chatiri bowechi.

'Lige jaré rega anile:

—XKTristoka pecha ejiro Galiléachi ochérimili juké.
42 'Ya nerugame ra'ichalika Onorugame ra'ichdlila

* 7:37 Ye piéstachi suwdbaga raldmuli Onorugame tdnale napuriga
la u'’kumela. Alige abiena simibale ba'wi 'tumia bilena bajsochi
re'obachi o'tomea. Alué ba'winapu bajsisochi ma'chiname ju «ba'wi
ajdgame» anilime nile.

ani Kristo Rabi rijimala nimio 'lige alé Beleni
anilichi ochérimio napu bejtégame nile Rabi.t

43'Lige we'ka 'nata mochile, 'lige we'ka ra'ichale
a'bopi.  Jaréchigo 'la galeme nile Esusi, 'lige
jaréchigo tabilé galeme nile. Alariga 'nata mochile.
44 Jaré raldmuli Esusi cha'pindnile nobi tabiléchigo
'wésite cha'piliriko Esusi.

45 'Lige 'ma ku ro'isa alué sontalo, alué e'wélala
balé 'lige bariseo rukele alué sontalo rega:

—¢Chonigd tabilé a'parupaché?

46 'Lige sontaloka nejele:

—Tabilé siné akeme nirige ramué aliena
sematiri ra'ichame napuyena alué rio.

47'Lige bariséoka anile:

—¢'Ma umeériru 'émichigd alué riote alariga
ra'ichiga? 48 ;Alué e'wélala raldmuli jurio nuleme
'lige alué bariseo e'wélala 'ma bijchigile alué rid
ra'ichdlila? Tabilé siné bijchigilime niru ramueka
nibilé alué e'wélala. 49 Raldmulika napu eki Esusi
ra'ichdlila bijchigame tabilé pe'td machi Moisesi
nila rejcholi. Alué Esusi oyérameka pe se'windriga
'matame ju. Onorugame 'ma suwabamala suwabaga

aluéraldmuli, o
50 'Liko bilé ri6 Nikoremio anilime ruwile bilé
ra'ichali. Alué rioka bariseo nile 'lige simile bilé

ruko Esusi e'nemia 'Lige anile:

51_—Regd ani ramué nila ra'ichalika: tabilé lisen-
sia nigame niru ramué napuriga gastigariwa bilé
rio tabilé akésiga ramué a'boi alanichi bilé ri6. 'La
'we a'la machiame jukuru bajcha.

T 7:42  Tabilé machile alué ralamuli alué Esusi alé Beleni
ochérigame niligo. Abé a'kinana Galiléachi bejtele Esusi.

52—;Choniga alanibiché mué? —anile uché jaré
raldmuli—. ¢Muéchigd Galilea bejtégame juchigd?
¢Alué rié gompaniérola niraga ra'icha mué?
'We a'lda enewa osili 'ya nerugame Onorugame
nila. 'Lige alé machimela mué tabilé Galiléaka
nawamio bilé ri6 napu ruwime ju napu ané
Onorugame.

53 Alige a'pilipi raldmuli simibale ku a'boi
ejperélachi.

8

Jenaruwimela a'pdlirigo bilé muki chdtiri nochame
alé napu Esusi ajtile

1 Esusika simile alé rabomi alé a'bé napu ju
Rusaleni anilichi napu we'ka jale roja Olibo anil-
ime. 2'Lige melénala 'ma che'lisd, Esusika alé wa'la
re'obachi ra'pichi simile. Suwabaga ralamuli napu
alé wa'lu re'obachi ra'pichi mochile a'bemi jabale
alemi napu Esusi sébachi, 'liko Esusi alé asibale
lige benirale. 3 Alige alué we'kd benirame napu
Moisesira'ichdlila benirame nile lige aminami jaré
bariseo bilé muki a'pale alé. Alué mukika bilénami
rewirugame nile uché bilé rid 'yuga gojchichi napu
tabilé alué bo'né muki 'yula nile. 'Lige alé nasipa
elale. 4'Lige anéliru Esusi:

—Mué benirame, ye mukika cha'piru gojchia
bo'igichi bilé rio 'yuga napu tabilé bo'né 'yula
nilige. > Moisesi ra'ichdlila anime juturu me'liame
ko rejtete basibuga bilé muki ala'sime napuriga
'sile ye muki. ;Mueka chonig6?

6 Alué raldmuli benirame 'lige bariseo alariga
rukele. Alué ralamulika pe najkiga nokaligime na-
puriga Esusi se'windriga animela tase napuriga
anile Moisesi, 'lige gastigariniliga nokale Esusi
se'wind anisaka.

'Liko Esusi rojpochiga wijchi e'naga asibale 'lige
osale makusate wijchi we'echi. 7'Lige alué we'ka
benirame 'lige bariseo aminabi rukele, 'lige Esusi
o'weti ilisiga alué raldmuli mochigichi e'nele 'lige
anele:

—Apiépiri napu tabilé resi 'sika ilirome ju, aluée
bajcha basibumili ju ye muki.

8 Uchéchigo ku rojpochiga asibale 'lige abichilubi
osale wijchiwe'echi. 9'Lige raldmuli akisd alanichi
Esusi, 'liko alué raldmuli simibale. Bilé bajcha
simile 'lige uchéchigo bilé. Abé bajcha simibale
alué abé o'chérame ralamuli.™ "Ma bi'neli rejpile
Esusi alé pe alué mukicho 'yuga napu biji alé ilile.
10 A'lige Esusi o'weti ilisiga, 'lige rukele:

—c¢Koche simibale? Tabilé 'wesi i'tékuru napu
mué bajsibuga me'lindlile.

'Lige alué mukika rega nejele:

11__'Ma tabilé 'wesii'té.f

'Lige Esusika anele:

—Néchigo tabilé che olamala mué. Jipeko simiga
'lige tase se'wina 'sika einawa.

Jenaruwimela Esusiruwiligonapurigdra'osali ko
bo'né

12 'Liko Esusi uchéchigo ra'ichale alué raldmuli
'yuga alé ra'pichi, rega ra'ichiga:

* 8:9 Siné kachi alué raldmuli alué muki 'yuga okorigiréko.
T 811 Jaré osili 'we 'ya osirtugime tabilé uchukame ye osili napu
ju7:53-8:11.

—Ne jukuru napu ra'osili nejime ju jena gawichi.
Pe necho ju raldmuli gu'irime Onorugame 'yuga
na'talichi. Alué napu ne'chi oyérame ju, alueka
'la nilimala Onorugame nila matili napuriga 'la
machimela churiga ko Onorugame, 'lige aminami
napuriga 'la machimela chieti ko ralamuli cha
nokame. Alué ne'chi oyérame ka tabilé Remonisi
'yuga na'tdmala. Alueka tabilé chonagachi niraga
e'yénamala.

13'Liko alué bariseo rega anele:

—Mueka ruwi churiga ko mué bo'nepi. Tabilé
najtékame ju alarigd. Rokaré bilé ri6 napuriga
ruwimela churiga ko mue.

14 A'lige Esusiregd anele:

—Tabilé chéré reké bomnepi ruyé ne churiga
ko ne. Ye ra'ichali napu ruwi ne 'we najtékame
ju. Neka 'la machi kochiénaka nawagd ne
'lige kochiena simea ne, 'émika pecha machigd
kochiénaka nawago ne 'lige kochiena simea ne.
15 "Emika tabilé e'wame ju napu ani Onortgame,
'émika pe e'wame ju napu ani raldmuli. Neka
la e'wame ju napu ani Onorugame 'lige tabilé
gustisia olame ju ne raldmuli. 16 Ne gustisia oldsaka
jaré raldmuli, 'lige napu ne ruimeli ju 'la bijchia
nimala, néchigo 'yuga ajtigdmpa alué Wa'lula O'né
napu ne'chi jula. 17 'Emi bariseo nila ra'ichalika
anime jukuru: napu'lige oka rio 'la a'chigoriga
ruwisa bilé ra'ichali, 'la najtékame ko alué ra'ichali
napu ruwi alué ralamuli. 18 Neka ruwiguru napu
nocha ne bo'né 'lige alué ne O'nola napu julale
ne'chi ruwiguruchigé napu nocha ne. Alekeri 'la
najtékame ju napu ne ruwi.

19 'Liko rukéliru Esusi alué ralamulite:

—c¢Kochiena ajti mué o'nola?

'Lige Esusika rega anele:

—'Emika tabilé machi chieri ko ne, lige tabilé
machi chieri ko ne O'nola. 'La machime nisaka
‘emi chieri ko ne a'ligeko la machimeli ke 'emi

chieri ko ne O'nola. _ ] ] o
20 Esusiye ra'ichali ruwile alé wa'lu re'obachi alé

ra'pichiiliga alé napu enomiajchame nile ralamuli
Onorugame Kkogiga. Alige tabilé 'wésite cha'piliru
Esusi, tabiléchigo 'cho sébachi niligame raweli na-
puriga cha'piboa Esusi.

Jena ruwimela alué ralamuli cha nokame tabilé
siné simamili ko napu ajti Esusi

21'Liko Esusirega anele:

—Neka simela 'lige 'émika ne'chi 'yaamala, 'lige
suwimela 'emi tabilé bi'wigd chatiri 'nétili. 'Emika
pecha gainamalawé simiba napu ne simeli ju.

22'Lige alué ralamuli jurio e'wélala regd anile:

—Alué rioka ruwiguru tabilé siné gaindwardo
simiba ramué alé napu simeli ju alué boné.
¢Pe bo'nepi me'lindliga aniéréma?  ¢Ala'siniliga
aniéréma napuriga tabilé rewibompa ramué
simdsiga alué 'yasia?

23 Esusika regd anele:

—'Emika pe napurigd raldmuli jena wijchimoba
mochigame alarigd matame ju. Neka napuriga
Onorugame alarigd 'ndtame jukuru. 'Emika jena
wijchimoba ejperégame jukuru. Neka jena
wijchimoba bejtégame ju, nobi 'pa rewagachika
nawdgame juké ne. 24 Neka 'ma 'la aniéturu
suwimeo 'emi tabilé 'la bi'wiga alué chatiri natili,

'emi 'yuga re]plmlo alué chatiri matili. Tabilé
b1]ch1gasaka emi ne ko napu ani ne 'liko suwimela
'emi chatiri natili 'yuga.

25'Lige alué ralamuli jurio rega rukele:

—¢Chieri ju mué?

'Lige Esusika rega nejele:

—Neka 'ma ruwituru 'yabé bajchibé rawé.
26 We'ka e'karugame ra'ichali nerd napu tabilé
ruimé néka rekd ne 'emi saila niraga ra'ichie,
'we cha nokagame korigd 'emi, nobi tabiléchigo
ruiméligd ne napu ne bomné 'nata. Jena
wijchimobaka pe napu aké ne alué wa'lula
ra'ichalila, pe aluecho ruwimela ne. Alué wa'lula
napu julale ne'chi, alueka nabi 'la tabilé 'yégiga
ra'ichame ju.

27 Alué raldmuli tabilé machile alué O'né
Onortugame olaga anid. 28 'Lige Esusi rega anele
alué ralamuli:

—Jipekonapuriga bilé rio, alariga ju ne napuriga
‘emi. Napu'lige ne gulusichi uj chaga me'lisuga, ne
napu ju Onorugamete nulérigime 'pa rewagdchika
napurigario neraga, 'lige 'makurewagachisimisa
ne, a'lige kuli machimela 'emi ne ko napu ne ko-
ridni ne boné.f Neka tabilé 'wesi ndchali newame
ju raldmuli na'talilate. Neka pe napuriga nuleru
0O'n6 Onorugamete, pe alarigacho nochame ju ne.
29 Alué napu ne'chi jula, ne 'yuga ajti jena wijchi-
moba. Ne O'nola tabilé bi'neli aré ne'chi. Neka
nabi 'la sébali olame ]u napu la galeme ju alué
bo'né, alekeri jena ajti ne'chi 'yuga.

} 8:28 Estsika pe ruwime ke anile Onorugame ko bo'né.

30Ye ra'ichali ruyad iligichi Esusi, we'kd raldmuli 'la
bijchigale. 'La bijchigale alué ri6 ko napu Kkorilige
bo'né.

Jena ruwimela we'ka raldamuli 'we chatiri 'ndtali
cha'’pime niligo

31'Liko Esusiregd anele alué raldmuli jurio napu
'la bijchigile alué Esusi ra'ichalila:

—'Emi aminabi cha'pisiga nokisasaka ye ra'ichali
ne ra'ichdlila, a'ligeko 'la bijchia ne'chi oyérame
nimala 'emi. 32 Alige 'we 'la machimela 'emi
la bijchia ra'ichali. 'Lige tabilé cha'piruga
mochimala 'emi alué Remonisi na'talilate. 'Lige
tabilé nochdmala 'emi pe napuriga ralirugame
niraga.

33'Lige alué ralamuli jurioka rega anile:

—Ramueka Abradmi rijimala niru 'we 'ya be-
jtégame. 'Lige tabilé siné napuriga ralirugame
raldmuli niru ramué bilé wa'lulate. A'ligibeché,
¢chonigd alaniché mué napurigd bilé wa'ltlate
ralirigame raldmuli nirigo ramué? Peka ralirigame
nirigichi ramué.

34'Lige Esusika regd anele:

—Neka tabilé 'yégiga aniguru. Bilé rio 'we
resi 'sime, alué rioka chatiri 'natalite cha'pirugame
jakuru. 35 Bilé rié 'la bo'né omnola randlaka 'la
lisensia nigame ju napuriga nuldmala boné be-
jtélachi a'chigdriga napuriga bo'né o'nola, lige bilé
pe ralirigame, alueka tabilé lisensia nigame ju
napuriga nuldmala alé galirale. O'nd mukusaka,
pe bomné inolacho niga rejpimala alué o'nola
nila. 36'La ndmasakd 'emi ne ra'ichdlila, 'liko 'la
Onorugame 'kuchila nimala 'emi, tase napuriga bilé

ri6 ralirigame nimala 'emi. 37 Neka 'la machi
Abradmi rijimala ko 'emi, nobi tabiléchigo bi-
jchiginiligd 'emi napu ruwi ne, 'lige alekeri 'émika
'ma me'linali ne'chi. 38 Neka 'la sébali olaguru napu
ne O'nola nulé ne'chi. 'Lige 'émika 'la sébali olaguru
napu 'emi o'nola nulé.

39 Alué ralamuli jurioka regd anele:

—Ramueka Abraami rijimala niru. Alueka pe
napuriga ramué o'nola, alariga ju.

Nobi Esusika regachigo anéleko:

—'Emi 'la bijchid Abraami rijimala nisaka,
a'chigoriga nokimélaké ‘'emi napurigd ‘sile
Abradmi. 40 Neka tabilé 'yégiga ruwiguru churigd
benirigo Onorugame ne'chi, nobi abirigachigo
‘ma me'linaligo 'emi ne'chi. Abradmika tabilé
siné alariga 'sile. 41 'Emika a'chigériga nokaguru
napuriga nokame nile alué 'émi o'nola.

'Lige alué ralamuli jurioka rega anele:

—Ramueka 'la bijchid Onorugame 'kuchila niru.
Tabilé wand o'n6game. Ramueka pe bi'lepi Wa'lula
O'ndgame niru napu ju Onorugame.

42'Lige Esusika rega anele:

—'La bijchid Onorugame 'kuchila nisakd 'emi,
a'lige 'emi 'la ganiliga etémiliké 'emi ne'chi, neka
Onorugamechika nawagame kame 'lige nocha ajti
ne jena nochali napu bo'né Onorugame 'ya ne'chi.
Neka tase pe boné 'mataga nawd jena wijchi-
moba. Alué napu ne'chi jula, alué 'smi ne'chi
ajcha jena. 43 ;Chonigd tabilé ndmaché 'emi napu
ruwi ne? ;Tabilé akénili ne ra'ichdlila? 44 'Emika
Remonisi 'kuchila juleké 'liko, 'lige 'we a'la e'wéguru
'emi napu nuld alué 'emi onola. Remonisika

'we nejkogame ju we'kd raldmuli me'dgame 'lige
tabilé siné 'la bijchigame ju alué 'la tabilé 'yégali
ra'ichali. Alueka tabilé pe'td bijchigi alué 'la
sematiri ra'ichali 'la tabilé 'yégali. Alué ju 'la bijchia
'yégame me'tigd suwabaga, 'lige o'nola ju suwabaga
ralamuli napu 'yégiga ra'ichame ju. Alueka senibi
napu ra'icha, pe 'yégalicho ra'ichame ju. Alieri ju
alué Remonisi. 4> Neka tabilé 'yégiga ruwiguru
'lige 'émika tabilé bijchiginili ye ne nila ra'ichali.
46 ;Chieri 'emi 'la machigé ne cha 'sika ilirome ka?
Ruisigd. Neka peka siné 'yégiga ra'ichame kachi,
'lige ¢choniga tabilé bijchigibeché 'emi napu ani
alué ra'ichali? 47 Bilé raldmuli napu 'la Onorugame
ranala ju, alueka 'we a'la gepume ju Onorugame
ra'ichélila. 'Emika tabilé gepumhme Jju ye ra‘ichali,
tabilé Onorugame 'kuchila kame 'emi.

48'Liko alué ralamuli jurio rega rukele:

—¢Tabilé bijchid ju alé wa'lu ejiro Samaria
anilichi bejtégame ko mué?S  'Lige ;remoOnisi
u'kuchipala alawala ajchdgame ju mué?

49 Esusika regd nejele:

—Neka tabilé remonisi u'kuchipala alawala
ajchdgame ju. Neka 'la nirame ju ne O'nola,
nobi 'émika tabiléchigo nirdgd ne'chi. 50 Napu'lige
sema 'sichi ne, neka tabilé najkiga 'smi napuriga
raldmuli wa'lula neraga etémala ne'chi. Abiena
ajti uché bilé napu najki napuriga ralamuli 'la
wa'lula neraga etémala ne'chi 'lige 'we a'la niraga.
Alué napu gustisia olame ju raldmuli, alueka
Onorugame ju. 51 Neka tabilé 'yégiga aniguru, 'la
bijchia ju napu ruwi ne. Bilé rio 'la sébali olasaka

§ 8:48 E'nesi glosario «samaritanos».

napu nula ne nila ra'ichali, alué rioka tabilé siné
mukumela.

52Regd anile 'liko alué raldmuli jurio:

—]Jipeko abé 'la bijchid mayelia bilé remonisi
ajchagame ko mué. 'Ma mukule Abraami 'lige alué
'yva mochigame raldmuli napu ruwime nile napu
anele Onorugame, 'lige mueka ani: «Bilé ri6 'la
sébali 0lasaka napu nuld ne nila ra'ichali, alué rioka
tabilé siné mukumela.» 353 ;Mueka abé najtékame
ju me'tiga alué Abraami napu ramué rijimala ju,
alué napu 'ya asale jena? Alueka 'ma 'ya mukule
lige alué ralamuli napu ruwime nile napu anele
Onorugame 'ya mochigame abiénachig6 'ma suwile.
¢Mueka chieri korig6 mué bo'nepi?

>4'Lige Esusika anele:

—Bo'né anisaka ne 'we najtékame ko ne, 'lige 'we
a'wagame ko ne, wa'lu nigame ko ne a'wali, a'liko
tabilé najtékame ju alué ra'ichali. Neka tabiléchigo
alarigd anig6. Ne O'nola Onorugame ju napu ani
'we najtékame ko ne, 'lige alué ju napu ne'chi 'ya
iwérali. 'Emika abiena alanichigé 'emi Onola ko
alué Onorugame. Aba alué ju napu 'we a'la niraga
eté ne'chi. 55 'Emika tabilé machi alué Onortigame
nobi neka 'we a'la machig6. Ne anisaka tabilé
machime ko ne alué Wa'lula Onorugame, 'liko 'we
'yégame nimili ke ne napurigd 'emi. Neka 'lachigo
machig6 alué Onorugame 'lige 'la sébali olame ju
ne napu ne'chi nulé Onordgame. 56 'Emi rijimala,
alué napu 'we 'ya bejtégame nile, Abraami anilime,
'we ra'saligd asale, alueka 'machigo 'la machiga
asaligame siné rawé nawdamili niligo ne jena wijchi-
moba. Alueka etele ne'chi, alekeri 'we ra'salale.

>7'Lige alué ralamuli jurioka rega anile:

—Mueka pecha maligisa makué bamigame juko,
'lige mueka 'la etégori alué Abraami. Napu'lige
bejtele alué Abraami jena 'ma we'ka siento bami
jukuru.

58 —Neka 'la bijchid ani —anile Esusi— tabilé
'cho ochérachi Abradmi, neka 'ma jena ajtigéturu.
Neka nabi jena ajtime ju.™ Alarigd ju.

59'Liko rejté 'wile alué raldmuli jurio Esusi basi-
bumia, nobi Esusika simile alé nasipa we'ka jagichi
ralamuli alé ra'pichi wa'lu re'obachi.

9

Jena ruwimela Esusi sa'wadligo bilé rio tabilé
ma'chilime

1"Lige Esusi abisibi 'we eyénale, 'lige alemi enega
etele bilé rio tabilé ma'chilime, alué rioka aba
alieri ochérigame nile. 2 'Lige alué Esusi oyérame
rukele:

—Mué benirame, ¢chonigd tabilé ma'chilime
ochérile ye ri6? ;Cha nokale alué bo'né o'nola 'lige
eyela, alekeri gite alariga ochérale? O ¢alué bo'né
'we resi 'sika ilirome nile?*

3'Lige Esusika nejele:

—Alué rioka tabilé siné resi 'sika oyame nile
napurigd nayumala, nibilé alué o'nolatiri cha
'sika oyame nile nibilé eyélatiri. Ye rioka tabilé
ma'chilime jukuru napuriga ralamuli etémala
chiena a'wagame ko Onorugame, 'lige 'la bijchia

8:58 Esusi anid «Neka nabi jena ajtime ju», pe ruigad anile

Onorugame ko bo'né. 9:2 Alué ralamuli Esusi oyérame mayele
alué ri¢ tabilé 'cho ochérachi 'ma resitiri alawégame niligo.



SAN JUAN 9:4 lviii SAN JUAN 9:11

sawame ko Onorugame. 4 Neka 'yOma olaguru
jipe. Abirigd sa'wamili jukuru ne napuriga nula
Onorugame jipe ta'chd sébachi resitiri raweli. Pe
'we sebamili jukuru chatiri raweli, 'lige ta'wesi
raldmuli gaindmala sa'wd bilé nayume. 5 Ne biji
jena wijchimoba eyena 'we gu'iriga suwabaga
ralamuli napurigd 'la machimela chiena a'wagame
ka Onorugame. Napuriga bilé ra'dsali niraga ju ne
napuriga alariga 'la buyasiwa alé resitiri bowechi.

6 Pe nujubapi alué Esusi napu'lige ra'ichasa, alé
wijchia'kichile 'lige pe'td we'é wejsole a'kiate, 'lige
alué ri6 tabilé ma'chilime busilachi ujchele. 7'Lige
anele:

—Simigd bisigome alé 'mi wa'lu ba'wichi napu
Siloé anilichi ju.

Siloeka pe, «jularigame» aniame ju.

'Liko Esusite julasiga alué rio tabilé ma'chilime,
'liko simile 'lige bisigole, 'ma pagole bo'né busila,
lige napu'lige 'ma ku nawa 'ma ma'chilime
nawale. 8 'Liko alé a'’bemi ridgame napu 'yasi
eteme nile alué rid tabilé ma'chilime, anile a'’bopi:

—¢Tabilé ye ri0 ju alué napu i'kili asaga enomi
taame ke?

9'Lige jaré anile:

—Alué rid jupeché.

'Lige jaré anile:

—A lalanti juke'é kaka, nobi tabiléchigo alué
juko.

'Lige alué ri6 bo'né anile:

—Ne jupeche.

10'Liko rukéleru:

—¢Churiga 'la ma'chili mué jipeko?

11'Lige alué rioka rega nejele:



SAN JUAN 9:12 lix SAN JUAN 9:16

—Alué rio napu Esusi anilime ju pe'ta we'é we-
jso a'kiate 'lige ujché ne busilachi, 'lige anituru:
«Simigd 'mi wa'ld ba'wichi Siloé anilime 'lige
bisigowaka.» 'Lige neka yati simituru alé wa'lu
ba'wichi bisigomia. 'Lige 'ma bisigosa ne, yati 'la
gayénaturu ne ma'chilia.

12'Liko rukéleru:

—¢Koche ajtiko alué rig?

'Liko alué rid anele:

—Neka tabilé machi.

13 'Liko cha'piga o'téleru alué rié napu tabilé
ma'chilime nilige alé 'mi napu mochile bariseo.
14 Alige rawé napu'lige Esusi 'yole alué tabilé
ma'chilime wa'lu rawé nile sawalachi rawé napu
jurio resibume nile, alueka tabilé ndchame nile
lige tabilé 'yome nile a'lige rawé. Alige alek-
eri alué raldmuli cha'pile alué rio6 napu tabilé
ma'chilime nilige 'lige o'toleru 'mi alé napu mochile
alué bariseo. 15 Alué bariséoka tabilé ganilile Esusi
alieti 'yosa a'lige rawé wa'lu rawé resibulichi, alek-
eri'we iwégame rukéleru alué 'yorigame rié churiga
'la ma'chilia. 'Lige alué rioka rega nejele:

—Wejsogd ujché ne busilachi 'lige neka
bisigdturu, 'lige 'we a'la ma'chili ne jipe.

16 'Liko jaré bariseo anile:

—Alué rioka napu ye 'yole pecha Onorugamete
nulérigime jukd, napugiti pecha nerame kame
wa'lu rawé. Alekeri tabilé Onorugame oyérame
jukuru alué rio.

'Lige jaré anile:

—¢Churigd 'la gayénabeché aliena 'la sa'wa napu
‘'we resi 'sika ilirome ke?

Tabiléchigo 'la a'chigdriga 'matiga anileko alueé
bariséoka. 17'Liko uchéchigo siné rukéleru alué ri6
napu tabilé ma'chilime nilige abé 'ya:

—Mueka, ¢chonigé alué ri6 olaga napu 'yole
mué?

'Lige alué rioka anile:

—Neka aniguru pe bilé ri6 ko napu ruwime ju
napu ané Onorugame.

18 'Lige alué jurio e'wélala tabilé bijchigale alué
rio tabilé ma'chilime niligo 'lige 'yOlirigo Esusite
alué rid. 'Liko alué ri6 o'nola 'lige eyela bayéleru.
19'Lige rukéleru:

—¢'Emi inola ju ye rié napu tabilé ma'chilime
koriadnié 'emi, napu tabilé ma'chilime ochérigame
korianié 'emi? ;Churiga 'la ma'chilibeché jipe?

20'Lige eyela 'lige o'nola rega nejele:

—'Lamachidguruye rio ramué inola ko 'lige am-
inami tabilé ma'chilime ochérigo 'ya. 21 Tabiléchigo
machidgd churigd jipe 'la ma'chilia, 'lige ami-
nami tabilé machidguru chieri 'siligo busila 'yoa.
Rukéwag0 bo'né, 'ma 'la ruméleké alué 'siligo 'yoa,
'ma wa'lu kame.

22 Alué eyela 'lige o'nola pe lanile majaga.
"Wéchigo 'la machiligame mabuwilikd ne'dchiga
alué juriote alé u'td re'obachi napu «sinagoga»
anilime ju napuyépiri raldmuli napu bijchigi
Esusi Onorugamete juldrigame ko. 23 Alekeri anid
mochile: «Alué bo'né rukéwaguru, 'machigo wa'lu
rio kame.»

24'Liko alué bariseo uchéchigo siné bayele alué
ri6 napu tabilé ma'chilime nilige 'ya, 'lige anele:

—'La  ma'chigime  rupoa, Onorugame
gastigdrimala mué tabilé 'la ruisadkd, ramueka

'la machiaguru asiriga wa'lu resitiri 'sikame ko alué

Esusi.

25'Liko alué rioka anile:

—Neka tabilé machi alariga ko alué rio aliena
resitiri ko. Neka pe bi'lepi tabiri machiguru, ne
tabilé ma'chilime kéturu 'lige jipeko 'la ma'chiliguru
ne.
26 'Lige uchéchigo siné rukéleru alué rié:

—¢Churiga 'la sa'waruké mué alué riote?

27'Lige alué rioka regd nejele:

—'Ma ruwi ne, 'émika tabiléchigo bijchiginiligo.
¢Choniga najkiché 'emi napuriga uchéchigo siné

ruyewa? ;'Emichigé alué oyérame gainanili?
28'Liko alué bariséoka asiriga end aniga ra'ichale
alué rid olaga. 'Lige anele:

—Mueka alué ri6é oyérame jukuru, 'lige ramueka
Moisesi oyérame nirukuru. 29 Ramueka 'we a'la
machidguru Onorugame Moisesi 'yuga ra'ichiligo,
nobi alué uché bilé rioka tabilé machiaa. Tabilé
machiaa alemi bejtégame ko alué rio.

30'Liko alué ri6 regd nejele:

—¢'La choninti 'emi? ¢'Emika tacha e'wélala
niru? Ye rioka asiriga 'la nochali nodchiga
eyénaguru, 'la sa'wdakuru ne'chi. 'Lige 'émika
tabilé machidriguru kochiena ajtigame ko. ¢'Emika
tacha machibeché ye? 31 'We a'la machiruguru
Onorugameka tabilé gepume ko alué raldmuli napu
'we resi nokiga e'yéname ju, Onorugameka pe alué
napu tabilé resi nokiga e'yéname ju, pe aluecho
gepume ju, pe aluecho napu 'la e'wame ju napu
Onortgame nuld. 32 Tajsiné akiame kéturu bilé
ri6 Onorugame a'walila nigame ko napuriga bilé
raldmuli sa'wamala tabilé ma'chilime ochérigame.

33 Alué ri6 tabilé nigame nisakd Onorugame a'walila
'liko pecha gainamalaké sa'wa bilé rio tabilé
ma'chilime ochérigame.

34'Liko alué bariseo anele 'we ay0niga:

—Mueka, asiriga resitiri sulega ochérale, alek-
eri tabilé ma'chilime ochérale mué. ¢Churigd 'la
benirumalawé mué ramué?

'Liko 'ma mabuliru alé napu e'wélala mochile.

35'Liko alué Esusi akele 'ma mabulirigo alé u'ta
re'obachi alué rié napu tabilé ma'chilime nilige,
'lige Esusi simile 'yamia alué ri6 'lige 'ma rewisa
alué rid, anele:

—c¢Mueka 'la  bijchigi 'ma nawaligo alué
Onorugamete juldrigame 'pa rewagdachika napuriga
rio niraga?

36'Lige alué rioka anile:

—Mué Wa'lula, ne'chi ruyéwagd chieri ka
alué napurigd ne 'la nirdmempa aminami 'la
bijchigimempd ne alué ri6 ra'ichalila.

37'Lige Esusika nejele:

—'Ma etid mué. Alué napu mué 'yuga ra'icha,
alué jukuru. Ne jukuru.

38'Liko alué rioka chojkdbisiga ilibale alé o'wemi
niraga napu ilile Esusi, 'lige anele:

—Mué Wa'lula, neka 'la bijchigi alué ra'ichali
napuriga mueé anid ani.

Alué rioka asiriga 'la niraga etele alué Esusi.

39'Liko anile alué Esusi:

—Neka jena wijchimoba nawdakuru gustisia
olamia raldmuli. 'Lige abiena nawd ne 'yomia
alué napu tabilé ma'chilime ju, 'lige alué tabilé
ma'chilime newamia alué napu 'la ma'chilime ju.

40 Jaré bariseo napu Esusi si napuika jale akele
alanichi alué Esusi. 'Lige alué bariseo alieti akisa
rukele:

—¢Tachiri ra'ichali jupeché alué? ;Ramuéchigo
tabilé ma'chilime niru?

41'Liko Esusika aminabi ra'ichale rega aniga:

—Tabilé ma'chilime nisaka 'emi, pecha 'emi cho-
jkila nimeliké wa'lii resi nokdgame ka 'emi. 'Emika
asiriga 'la ma'chilime koriguru. Yeka aniame jukuru
'‘émika 'we a'la ndmame ko Onorugame ra'ichdlila,
iligd 'émika tabilé sébali olame jukuru napuriga
nuld Onorugame, alekeri 'we chojkila ju 'emi.

10

Jenaruwimela Esusi bilé tétali ruwiligo bilé bo'elo
bo'aneseme

1'Liko Esusi anile:
—Bilé go'lé iligéturu rejtete tegoka newarigime,
'lige 'yérigame kéturu alué tegoli. 'Lige bilé rig ilime
kéturu yochi tebuka. 'Lige bilé rid sébaturu alé
go'lechi 'lige alué rio tabilé bajkigéturu alé yochi
simiriga, pe re'pami amobami 'maraturu, alué rioka
pe bilé rié chigdrigame jukuru. 2 Alué bujkégame
ka napu bo'a neseme ju 'mimi jami, alueka 'la
alé yochi bajkimeli jukuru. 3 'Lige alué napu
tebuka ilime ju alé yochi, alueka i'ptumili jukuru
alué bo'a neseme sebasa alé. 'Lige alué bo'aka
asiriga 'la gepume jukuru alué bo'elo ra'ichalila.
'Lige alueka asiriga 'la rewaga bayeme jukuru
a'pilipi alué bo'a bo'né bujkula, 'lige alué bo'aka

yati buydsime jukuru.” 4 Napu'lige 'ma suwébaga
buyasa alué boné bujkula, 'liko alué bo'éloka
bajcha ename jukuru 'lige alué bo'aka guwana
e'yéname jukuru alué bo'elo najatiga, napugiti
'Wéchigo 'la machime kame aleké anichinio ne'oa.
5 Tabilé siné najatamala alué bo'a bilé raldmuli
tabilé machime nisaka alué bo'a alué bo'elo.

Esusika ye ra'ichali ra'ichame nile nobi
ralamulika tabiléchigo ndmame nileko alieti ruyame
ko ye ra'ichali.

7 Alekeri Esusika uchéchigo bilé ra'ichali ruyele.
Rega anele:

—Neka 'la bijchid ani. Neka napuriga bilé yochi
napu bo'a simdarame ju, pe alariga ju ne. Yeka
aniame jukuru raldmuli napu eki 'la moindnilime
ju rewagachi, asiriga 'la e'wamili jukuru napu ne
nuld. 8 Suwdbaga rié napu eki sébale alé go'lechi
bajcha ta'cho sébachi ne pe napuriga chigorigame
nile, pe alariga nile alué raldmuli. 'Lige alué
bo'aka tabilé e'wame ju alué ralamuli nulachi. Pe
a'chigoriga ju alué ne oyérame 'yuga. Alueka tabilé
e'wame ju uché jaré ralamuli nulachi, pe ne'chika
la e'wime ju. 9 Napu'lige alué bo'a 'ma mo'isa
alé pachami go'lechi 'liko alué bo'a 'ma tabilé che
ikimeli jukuru. Napu'lige buyasisa alué bujkégame
'yuga abiena tabilé che ikimeli ju. Pe a'chigorigaju
raldmuli alué ne'chi oyérame.

105 Bilé ri6 chigdrigame ka pe chigomia nawame
ju alé go'lechi, pe me'ligd suwabimia suwdabaga
ajdgame. Neka pecha ala'simia nawako. Neka

* 10:3 Jarébo'd neseme mo'ale alé go'lechi 'lige melénalabe'd a'pili
bayele bo'a a'boi bujkula. Alué bo'd nesémeka bajchd ename nile,
tase napurigd jena iwérachi.

raldmuli gu'irimia nawakuru napurigd abé 'la
ganiliga ejperélamala, napurigd 'we a'la sébali
raldmuli nimala. 11 Neka pe napurigd bilé rio6
bo'elo ju napu 'we a'la nesérame ju bo'né bujkula
bo'a. Bilé rid bujkégame bo'd 'we a'la neseme
ju bujkula, alueka tabilé chélame ju reko mukié
nemika napu'lige ajagame jami oyame o raldmuli
chigorigame chigonilichi alué bo'a alué rio bujkula.
12 Bilé ri6 pe iligd enomi meka neseme ajdgame,
alueka tabilé alarigd ju napurigd bukégame
rio, napu'lige etea bilé oli (lobo) 'naka endgichi
pe areme ju bo'd. Pe bo'nepi na'temame ju,
alekeri 'masame ju. Tabilé chélame ju 'lige tabilé
na'temame ju alué rio pecha bo'né bujkula kame
alué ajagame napu neseka eyena. 'Lige alué oli
bo'a me'lisachi 'lige uché jaré bo'aka 'ma suwabaga
ra'lda mo'ibamili jukuru majaga. 13 Alué rioka pe
'‘mdsame ju napugiti alué rioka péchigo nochame
kame, tabilé chélame ju reko alué ajagame o'lite
chigorige pecha bo'né bujkula kame. Pe enomi

meka ndchame kame. . ) ]
14, Neka asiriga 'la repume ju alué ne'chi

oyérame ralamuli. Neka asiriga 'la machiguru alué
ne'chi oyérame ko, 'lige alué ne'chi oyérameka
asiriga 'la machiguru ne'chi, 15 napuriga ne O'nola
'‘we a'la machi ne'chi, 'lige néchigd 'we a'la machi
ne boné Onola. Neka mukumeli jukuru alué
ne'chi oyérame gu'iriga, a'ligeko 'ma listo ajti ne
mukumea. 16 Uchéchigo jaré raldmuli mochi,
alué napu tabilé ralamuli jurio ju. Aluéchigd
abiena ne'chi oyéramili ju, alueka gepumili jukuru
napuriga ani ne, 'lige abiena ne'chi oyérame
gainamala a'chigoriga napurigd alué raldmuli jurio.

Neka Wa'lula nimili jukuru suwdbaga raldmuli
nuleme, napurigd bilé bo'a neseme.

17, Neka 'ma listo ajtikuru mukumea 'lige
uchéchigo siné naremia alawa napuriga uchéchigo
ajaga asimémpa ne. Alekeri ne O'nola Onorugame
'we galé ne'chi. 18 Ta'wesi me'limela ne'chi, ne
tabilé nejisakd lisensia napuriga ne'chi me'limela.
Neka 'la lisensia nikuru, neka mukumeli jukuru
napu'lige ne bo'né mukunali, 'lige abiena 'la lisen-
sia nigame ju ne napuriga ku ajanamala ne. Alué ne
O'nola Onorugame nuld ye 'natili.

19 Napu'lige alué raldmuli jurio akisa ye ra'ichali,
ta'mé 'la ganiliga ejtebile. 20 Jaré alué ralamuli jurio
regd anile:

—Alueka bilé remonisi alawala ajchdgame ju
pachdgana, pe lo'iju. ¢{Choniga gepulibeché?

21'Lige jaré anile:

—Bilé ri6 u'tabela remonisi alawala ajchagame
nisakd pachagana pecha aliena 'la sematiri
ra'ichamiliko napuriga ra'icha ye rio. Bilé u'tabela
remonisika pecha gainamalag6 bilé ralamuli tabilé
ma'chilime sa'wa.

Jena ruwimela jaré ralamuli jurio tabilé galeme
niligo Esusi

22 Romo nile a'lige. Alé we'ka ridgichi Rusaleni
anilichi wa'lu piesta nerule, alué piesta nélalime
aliéniko gatélirigo alué wa'li re'obd,t nabi bami

T 10:22 'we 'va bilé siento na baisd makué maligi bami ta'ché
ochérachi Esusi, alué raldmuli Siria ejperégame 'we resitiri ndchale
alé wa'la re'obachi pachd tabilé niraga Onorugame. 'Lige abé
a'’kinana alué ralamuli jurio 'la gatesa alué re'obd 'lige 'ma suwénasa,
newale wa'lti piesta napu «hanukkd» anilime nile.

piesta newame nile a'lige rawé. 23 'Lige Esusika
alé wa'lu re'obachi ra'pichi eyénale napu bilé bor-
tali ilile napu Salomoni anilime nile alué bortali.
24 'Liko we'ka raldmuli jurio napuile noligd alé
napu ilile Esusi rukéniliga uché rajpé. 'Lige rukele:

—¢Chiéniko ruimé olda mué chieri ko mué
bo'né? 'La bijchia ruipoguru, ¢mué ju Kristo napu
buindmala raldmuli chatiri bowechi?

25'Lige Esusika nejele:

—'Ma ruwi ne, tabiléchigo bijchiginiligd 'emi. Ne
O'nola Onorugame 'ya ne'chi bilé nochali napuriga
'we a'la sematiri tabiri nochdmala ne bo'né nataga
napu ta'wesi rio newame ju. 'Emi 'ma etidturu
ne alieri ndchachi, alekeri 'la machiati karékuru
chieri ko ne. 26 Nobi 'émika tabilé bijchigigo napu
ne ruwi, pecha ne'chi oyérame kame. 'Emika na-
purigd bo'd tabilé ne bujkula, alarigd ju 'emi.
27 Alué bo'a 'la ne bujkulaka, alueka asiriga 'la
machime ju ne ra'ichdlila, alekeri 'la najatame ju
ne'chi. 28 Neka alawd 'yaguru alué ne'chi oyérame
napuriga uchéchigo siné ku ajanamala napu'lige
suwisa, 'lige alué ne'chi oyérame ka pecha 'wesi
nejposimalagd. 29 Alué ne'chi oyérame ne O'nola
nejikuru. Alueka asiriga wa'lu jukuru suwabaga
me'tigd, napu eki alué nilaka pecha 'wesi um-
abamalawé bujea, napugiti bo'né neseme kame.
30Ne 'lige ne O'nola si pe bi'lepi 'natili 'ndtame niru.

31"Liko alué raldmuli bariseo uchéchigo siné ba-
jsibunilile alué Esusi napurigd abé i'bé. 32 'Lige
Esusika anele:

—Neka asiriga we'ka sematiri ndchali ndchaturu
napuriga 'emi etémala, O'nd Onorugame a'walilate

newaturu ne alué sematiri ndchali. ¢ Tachiri ndchame
koriga bajsibuwaché ne?

33'Lige alué ralamuli jurioka regd nejele:

—Tabilé alekeri gite bajsibuwa mué ‘'we
sematiri tabiri newigarika. Bajsibuwa mué
napugiti pecha nirame kame mué alué
Onorugame. Mueka pe apiépiri rio ju, pe alariga
jukuru, pe iligd napurigd Onorugame neraga
ra'icha mué, peka Onorugame ke, pe iliga rid
ke.

34'Lige Esusika regd anile:

—Alué 'emi nila ra'ichalika rega ani, alué napu
Onorudgame anilige: «'Emika napurigd Onortigame
jukuru.» 35'We 'la machidguru alué napuriga anile
Onorugame 'we 'ya (lige napu anile Onorugame
'yva abiena sirbe ju jipe). Onorugame anele
alué raldmuli «napurigd Onorugame ju 'emi»,
alué ralamuli napu ruwime nile napu anele
Onorugame. 36 'Lige alarigd nisa, 'lige ¢chonigd
gastigariniliché ne'chi Onorudgame Inold korichi
ne bo'né? Onorugameka ne'chi wandpale 'lige
alekeri julale ne'chi jékana wijchimoba. ¢Choniga
laniché 'émika ne tabilé nirame ko Onorugame?
37 Ne tabilé sébali oldsaka napu najki ne O'nola,
liko tabilé bijchigilime jukuru ne ra'ichdlila.
38 Tabilé bijchigilikd napu ne ani, abirigdchigo
la bijchigilime jukdé napu ne sébali old napu
Onorugame najki. Siné kachi 'la e'wame nisaka
ne napu nuld alué Onorugame, 'liko 'emi niriga 'la
bijchigilime jukuru ne wa'lu a'wali nigame ko napu
Onorugame 'yale ne'chi. Aminami neka 'we a'la
'nataga eyéname ju Onorugame na'talila.

39'Lige uchéchigo siné cha'pindlile, pe iliga tabilé
cha'piliru Esusi.

40 "Liko alué Esusi simile alé bakochi nalebo
nalige Jorani anilichi 'omi niraga napu rayénali

ma'chiname ju, 'lige alé sébale Esusi (napu Betanea
anilichi ju). Alé ju bilena napu 'ya asale Juani
reward ralamuli, 41 We'ka ralamuli simibale alemi
e'nemia Esusi, 'lige anile a'boi ra'ichaga:

—Judnika tajsiné newaturu 'we sematiri nochali
napuriga Esusi, tabilé siné sa'wale ralamuli
nayukame. Suwabaga napu ra'ichale Juani alué
Esusi olagd, 'we a'la bijchia nilekuru.

42 We'kd raldmuli napu eki alé napuile 'we bi-
jchigale napu anile Esusi alé, aminami asiriga 'la
e'wele napu anile.

11

Jena ruwimela mukuligo Lasro

1 Bilé ri6 asale Lasro anilime, 'we nayua, 'lige
alué rio Betania anilichi pe'kabi ridgichi ejiro Ju-
rea bejtégame nile. Alué umugi Lasro go'chila
Maria anilime nile bilé, 'lige Marta anilime nile
uché bilé, abiena alé ejperégame nile. 2Ye Maria
'simili nile alué napu botéachi manigime a'’kinana
ro'émili nile alué Esusi ronola, ba'wi 'we sema
jukame, 'lige yati wakémili nile bo'né gupalate alué
bo'né Maria. 3'Lige alué oka umugi julale jaré rio
Esusi ruyéniliga:

—Mué Wa'lula, alemijula ramué mué ruyénaliga
'we nayua bo'igo alué rié napu mué gompaniérola
ju.

4 Napu'lige alué Esusi akisd alanichi raldmuli,
anile:

—Mukumeli jukuru nobi tabiléchigo mukuga re-
jpimili juko. Alué rioka 'we a'wagame nayuli chu-
jkélekuru pe napurigd machiboa chiena 'la sema
'sime ko Onorugame, 'lige abiena chiena 'la sema
'sime ko Onorugame Inola.

5> Esusi 'we galegd eteme nile alué bakid rijim4,
6 nobi napu'lige Esusi akisa ra'ichali 'we nayua
bo'igd Lasro, tabilé yati simile enemia, uchéchigo
okd rawé rejpile alé napu asdlige. 7'Liko anele alué
Oyérame:

—Naba uchéchigo siné alé 'mi Jurea anilichi
ejiro.

8'Liko alué oyérame anele:

—Mué Benirame, pe kulirikdchi alué ralamuli
jurio alé mochigame mué me'lindlituru bajsibuga.
¢Chonigd uchéchigo ku alé siminali che mué?

9'Liko Esusika nejele:

—Makué oka 'ora ma'chigd ilime ju ra'osiga. 'La
rawé e'yénilika tabilé toroka e'yéniwa 'wéchigo 'la
ma'chigd ilime kame raweka. 10 Ruko e'yénilika
asiriga toroka e'yéniwa napugiti pecha ma'chiga
ilime kame rukokd.”

11'Lige Esusi uchéchigo rajpé anile:

—Alué Lasro ne gompaniérola ka, 'ma go-
jchilekuru, nobi neka 'ma ajchamalagd.

12'Liko alué oyérameka rega anile:

—Mué Wa'lula, ¢pe gojchiga bo'isdka, a'liko 'la
sa'wimela?

* 11:10 Yeka aniame jukuru alué Esusi oyérame ka tabilé che
ikimeli ko. Alué chétiri raldmuli jurio tabilé chibi oldmili ju reké
chibi olénilie, napu'lige Onorugame lisensia 'yasa a'lige kuli cha
nokimela.

13Bo'né Esusika anigd anile: «'Ma mukugda bo'i.»
'Lige alué oyérameka 'la bijchigale pe gojchiga
bo'igd alué Lasro. Tabilé ndmale ralamuli alariga
ra'ichachi Esusi. 14 'Liko 'we a'la ma'chigime ruyele:

—L&sroka 'ma mukulekuru. 15 Ra'sa la ne tabilé
asisa alé napu'lige Lasro mukuchi. Alarigad 'we a'la
ju napurigd bijchigimala Onorugame a'wali 'yame
ko ne'chi. Nabda e'newa.

16 'Liko alué Romasi napu Kuate anilime nilige,
anile uché jaré oyérame 'yuga:

—Ramué abiena simasa Esusi 'yuga, alué
raldmuli jurio me'limela ramué. Chu'simalawé
reko suwiyae ramueé, Esusi 'yuga simawa.

17 'Liko napu'lige sebasa alé Betania anilichi,
alué Lasroka 'ma nao6 rawé bo'ile mukuga alé re-
sochi ewachi. 18 Alé Betania pe a'bé nile Rusaleni
anilichi pe bakia kilémetro niraga. 19 We'ka
ralamuli jurio e'yénale alemi e'néniga alué Maria
'lige alué Marta napuriga tabilé chélamala alué
bonila mukusa. 20 Napu'lige alué Marta akisa
aleka enegarao Esusi, yati ma'chinale najtepamia.
Alué Mariaka pe galirale rejpile. 21 'Liko alué Marta
anele alué Esusi:

—Mué Wa'lula, mué jena asisdkd, pecha
mukumeli ke ko ne bonila. 22 Nobi neka 'lachigo
machigd Onorugame suwdabaga nejimio napu mué
tani.

23'Lige Esusika anele:

—Mué bonilaka ku ajanamala.

24'Liko alué Marta anile:

—Neka 'la machi ku ajanimio napu'lige 'ma
guwichi kachi napu'lige Onorugame nawasa
raldmuli gustisia olamia.

25'Lige Esusi anele:

—Ne jukuru ralamuli ku 'ydame alawda napu'lige
suwisd napurigd ku ajagd mochimala, 'lige
aminami ne ju raldmuli a'wali 'yame napuriga
'we ganiliga ejperélamala. Tabilé chéré reko bilé
ri6 mukugé, pe 'la bijchigame nisakd Wa'lula
ko ne, 'liko 'la 'ydmala ne alawa napu'lige
mukusa. 26 Suwdbaga napu eki nigame ju ne
alawala 'lige aminami napu eki 'la bijchigime
ju ne ra'ichalila, rekd6 mukugé, bo'né alawalaka
tabiléchigo mukuméligo. ¢'La bijchigi mué napu ne
ani?

27'Lige Martaka anele:

—Juli mué wa'lula, neka 'we a'la bijchigi mué
ko Kristo anilime Onorugame Inola, alué napu
nawdamili nilige jena wijchimoba.

28 Abé we'liko napu'lige 'ma ra'ichasa Marta,
'ma simile Maria bayemia. 'Lige i'kili ra'ichale
tabilé akériga uché jaré ralamuli. Rega anele:

—Jena ajti alué benirame, 'lige mué bayea
ajtikuru.

29 Napu'lige akisa alué ra'ichali yati niraga ilisale
'lige yati simile alé napu ajtile alué Esusi. 30 'Lige
Esusi tabilé 'cho sébalige alé pe'kabiridgichi, alé 'mi
ajtile abaja napu najtépilige alué Marta. 31 'Lige
alué ralamuli jurio napu Maria 'yuga mochile alé
Maria galilachi, napu'lige etesa Maria ilisachi 'lige
simichi ma'chimi, yati simibalechigd alué ralamuli
jurio Maria najatasia. Alué raldmuli jurioka pe
'mimi simea mayele resochi nalamia napu bo'ile
Lasro, alariga mayele.

32 'Liko alué Maria napu'lige sebasa alé Esusi
ajtigichi, yati niraga chojkaobisiga ilibale alé a’bemi
Esusi rondlachi aniga nalale:

—Mué Wa'lula, mué jena asisdkd pecha
mukumeli ke ko ne bonila.

33 Napu'lige Esusi etesa alué Maria nalachi,
'lige etélechigd alué ralamuli jurio abiena naldsiga
e'yénigo, 'lige asiriga sewele Esusi, 34'lige anile:

—_¢Kochiena rekaru ko alué mukugame?

'Lige anéleru:

—Mué Wa'lula, aka simawa'é e'newa.

35'Lige Esusika 'ma naldlechig6. 36 Alekeri anile
alué ralamuli jurio:

—Alueka asiriga 'la gompaniérola niligekuru alué
Lasro.

37Nobi jaréchigo raldmuli jurio se'wind anile ko,
regd anile:

—Alueka bilé tabilé ma'chilime 'la ku sa'waturu.
¢Choniga tabilé 'yoleché alué Lasro napuriga tabilé
mukumela?

38'Lige Esusi alé resochi sébale alé ewachi napu
bo'ilige alué Lasro, 'lige uchéchigo siné 'we sewele,
asiriga we'ka 'natale. 'Lige bilé wa'lu rejté ajchariga
ajtile alé resochi yochi. 39'Lige anile alué Esusi:

—Se'wi ajchawa alué rejté.

'Liko anile alué Marta alué mukugame go'chila:

—Mué Wa'lula, asiriga cha jubaleké alé pachami,
'machigo naé rawé kame mukusa.

40'Lige Esusika anele:

—Ne 'ma anéturu mué 'la bijchigasaka napuriga
ani ne, 'liko 'la machimela mué chiena a'wagame
ko Onorugame.

41'Liko 'ma se'wi ajchale alué wa'lu rejté. 'Lige
alué Esusi 'pa rewagachi enega iliga anile:

—Mué O'no, wa'ld cheliera 'ya ne mué, mué
'we a'ld semdriga gepumpd ne ra'ichdlila. 42 Neka
'la machi mué nabi 'la akeo ne'chi. Pe yecho ani
ne napuriga ye ralamuli 'la machimela ye matili,
napuriga 'la bijchigimempa mué 'siligo ne'chi jula.

43'Lige abé i'libeko ye ra'ichasa, e'wele ra'ichale:

—iMué Lasro, yati ma'chinal!

44'Lige 'ma ma'chinale alué napu mukulige. 'Lige
bochigimi 0'poligime nile asiriga we'li chinite. 'Lige
mo'chibilé banito o'pdligime nile. 'Lige Esusi anele
alué ralamuli:

—'Ma bujewa ye chini 'lige banito abiena bu-
jewa, 'lige a'rewa simichi.

Jena ruwimela bariseo Esusi me'lindligo

45'Lige alieti etega we'ka raldmuli jurio napu na-
puilige Maria bejtélachi 'la bijchigale Onorugame In-
ola ko alué Esusi. 46 Nobi jaréchigo pe iligd bariseo
'yuga ra'ichamia simibale ko. 'Lige ruyele napu
'sile Esusi. 47'Lige jaré bariseo 'lige alué e'wélala
balé julale napurigd napabuniliga alué uché jaré
e'wélala, 'lige anile a'boi ra'ichaga:

—¢Chonokiboa?  Ye rioka asiriga i'kiru 'sia
simiguru tabilé siné etérume. 48 Arésakd ye rio
napuriga aminabi alieri 'simala 'liko asiriga we'ka
raldmuli oyéramala ye rio, a'lige alué sontalo
romano napu jena nulame ju 'ma tabilé eldmala
napuriga nocha mochimala ramué jena wa'lu
re'obachi 'lige aminami bochigimi jena Israeli.

49'Lige alué bilé Kaipasi anilime nile, alué napu
wa'lula balé nile bi'neli neyuriga nulame 'ya a'lige
bami, alueka anile:

—'Emika tabilé machime ju. 50 Abé 'la ju bi'lepi
rio mukusd, uche jaré tabilé suwisa 'la ju. ¢Tabilé
machi 'emi ye 'natili?

51 Alueka tabilé bo'né matalite anile ye ra'ichali.
Alué nile wa'lula balé, alekeri Onorugame 'yale
'natili napuriga 'la gainamala ruiya a'kinana
mukumeo Esusi alué ralamuli jurio gu'iriga. 52'Lige
abiena alué Esusi mukuga wa'lu nejkuramili
ju uché jaré raldmuli 'yuga.  Asiriga we'ka
ralamuli gu'irimili ju Onorugame 'kuchila napu
eki e]peregame ju jena wijchimoba. Nejkuramili
ju napuriga 'la bi'lepi natame nimala Onorugame
na'talilacho. 53 'Liko a'lige rawé alué jurio e'wélala
'we a'la 'natale alariga me'liati ko alué Esusi.

54 Alekeri alué Esusi 'ma tabilé 'me eyénale alé
we'kd raldmuli jurio mochigichi. Uché bilena
we'kd ridgichi simile alé abemi napu tabilé
we'ka mochile alué Esusi me'lindlime, alé pe'kabi
riogachika Epraini anilichi nile alé a'bé wa'lu gawi
wakigachi napu tabilé 'me u'’kume nile. Alé asale
Esusi alué raldmuli oyérame 'yuga.

55 Pe u'kabi rawé rokdaréle napuriga sebamala

raldmuli jurio piéstala alué Pdskua anilime piesta.T
Asiriga we'ka ralamuli simibale alé 'pa Rusaleni
anilichi ba'wichi mo'imea ta'chd sébachi alué
piesta, napuriga 'la gainawa bajkia alé wa'lu
re'obachi. 56 'Lige raldmulika 'we 'yaga e'yénale

T 11:55 E'nesi glosario «Pascua».

Esusi. Napu'lige ra'icha jale alé wa'lu re'obachi
ra'pichi, rega rukiga jarale a'bopi:

—¢'Emika chonidgé? ¢Pala nawamio mayelia
'‘émika Esusi napu'lige nerugichi alué piesta?

57 Alué bariseo 'lige alué e'wélala balé galirale
bajchamio olale Esusi, alekeri julale jaré ralamuli
rukéniliga 'la machisaka 'la rumémpa koche ajtigd
Esusi, 'lige ruyésiga pe cha'pinaliga.

12

Jena ruwimela Maria ro'éligo 'we semd jukame
ba'wi Esusi rondlachi

1Ujsani rawé kachi bajchabé ta'ché sébachi alué
piesta, Esusi uchéchigo simile alé Betania napu
bejtégame nile alué Lasro, alué napu Esusi ku
ajanalige napu'lige mukulige alué Lasro. 2 'Lige
go'ame newale alé Lasro bejtélachi napuriga Es-
usi go'mela, 'lige uchéchigo jaré bayele. Alué
Marta nejkurale go'ame 'yaa raldmuli. 3'Lige Maria
ba'wi a'pale nasipasi litro neraga 'we sema jukame
ba'wi. Alué ba'wi 'we najteme nile. 'Lige Es-
usi ronolachi ro'ele, 'lige bo'né gupalate wakele.
Bochigimi pacha galirale 'we semd juka ilibale.
4 'Lige napu'lige alué go'ame go'yd mochigichi
raldmuli, alé asale alué Jurasi Iskariote anilime,
Simoni inola. Alué rioka bilé nile alué makué oka
rio napu Esusi oyérame nile. 'Lige alué Jurasi 'simili
nile alué Esusinejianapuriga cha olawa alué Esusi
sailate. Anile:

5> —iChonigd tabilé ralinérupeché ye ba'wi 'we
semad jukame napuriga alué enomi tabilé nigame
raldmuli kogiwa? Asiriga najteme jukuru alué ba'wi

sema jukame, napu eki meme ju bilé ri6 bilé bami
nochiga.

6 Jurdsika pecha 'la raldmuli tabilé nigame
na'temaka anileko, alueka pe lanilekuru napugiti
pe chigorigame niligame 'sika anid, pe bomné
cha'pindliga anile alué enomi. Alueka nile enomi
ajchala repume napu ajchame nile alué makué
okd rio Esusi oyérame, 'lige chigome nile alué
Jurasi alué enomi. 7'Liko Esusika anele:

—A'réwag0. Ye mukika 'ma bajchabé niraga
ro'éguru ne'chi alué ba'wi 'we sema jukame napu
ro'émili ju ne'chi napu'lige ne muka. 8 Alué
raldmuli tabilé nigame senibi'emi 'yuga mochimala,
nobi neka tabiléchigo nabi 'yuga asiméligo 'emi.

9 We'ka jurio akele Esusi alemi ajtigardo, 'lige
simibale enemia. 'Lige abiena e'nema olale alué
napu Lasro anilime nile, alué napu ku ajanilige
Esusi. 10 Alué e'wélala balé 'we a'la ra'ichale abopi,
abiena me'liméorile Lasro. 11 We'ka alué jurio
asiriga 'la nirale etesa Esusi 'yochi alué Lasro, 'lige
alué jurioka 'machigo 'la oyera mochiligame alué

Esusi. Alekeri alué e'wélala balé 'ma me'lindlile
alué Lasro 'lige Esusitiri.

Jena ruwimela we'ka raldmuli simibaligo Esusi
e’nemia

12 'Lige melénala rawé Esusi 'mimi Rusaleni
anilichi neraga enale. We'ka ralamuli mochile
alé Rusaleni napugiti piesta neruligime. Napu'lige
akisa alué raldmuli enegdrdo Esusi, 13rajku sawala
0'ka simibale najtepamia, 'lige a'wagame ra'ichaga
regd anile:

—iHosana (salva)! j'We a'la ju Onorugame! j'We
a'lajualué Onorugamete jularigame! j'We a'la jukuru
alué Wa'lula alué raldmuli Israeli ejperégame
nuleme!

14 '"Lige Esusika bilé bulito majalégame asaga
enale. Alarigd nile napurigd anilige Onorugame
ra'ichalila 'we 'ya. Regd anile:

15 Tase majawa 'emi raldmuli jena Rusaleni
mochigame.

Aleka ena wa'lula mué nuleme bulito ranala
asaga.

16 Alué Esusi oyérameka tabilé ndmale tachiri
ruyame ko alué ra'ichali Onorugame ra'ichdlila
churigd ko Esusi, 'lige a'kinanaka 'la namale.
Napu'lige Esusi uchéchigo siné naresa alawa
napu'lige mukusd, 'liko alué oyérame 'la ndmale
ye ra'ichali 'la ruwiligo churiga 'simio alué Esusi.
'Lanéldle bijchid a'chigodriga niligo napuriga anilige
Onorugame ra'‘ichalila 'we 'ya.

17 We'ka ralamuli sébale alé napu enale Esusi
bulito asaga napugiti ralamuli etéligame napu'lige
Esusi ku ajanilige Lasro. Alué napu etele simibale
ra'ichasia, 'lige we'kad raldmuli akele. 18 Alekeri
we'ka jsile alé Esusi e'nemia. 19'Lige alekeri alué
bariseo anile a'boi ra'ichiga pe Esusi ayOniga, rega
anile:

—iAlué rioka 'ma neyuraguru! jSuwabaga ralamuli
'ma alué ri6 oyéraguru!

Jena ruwimela jaré ralamuli griego ra'ichame Es-
usi 'yaga e'yéniligo

* 12:15 E'nesiZacarias 9:9.

20 'Lige jaré ralamuli sébale alé Rusaleni piesta
nerugichi Onorugame niramia. Griego ra'ichame
nile alué raldmuli. 21'Lige a'bé jabale Belipe anil-
ime rid iligichi. Alué Belipeka alé Betsaira anilichi
bejtégame nile ejiro Galilea anilichi. Alueka Esusi
oyérame nile. 'Lige alué jaré rio rega anele:

—Mué rio, ramueka Esusi si ra'ichamia jsiru.

22 'Lige simile Belipe 'lige Antresi ruyele, 'lige
okaka simibale Esusi ruyemia. 23 'Lige Esusika
anele:

—Ne ju alué ri6 napu nawdgame ju 'pa
rewagachika napuriga rio neraga. Ya 'ma sébaguru
raweli napurigd ralamuli ne'chi etémala churiga
ko ne. Asiriga 'la niraga etémala Onorugame ne'chi.
24 Jena ruimé ne bilé ra'ichali. "We a'la bijchia ju
napu ruwi ye ra'ichali. Bilé ri'ligo tabilé we'echi
echiruga asisdkd, pecha ya'wime juko. 'Lige
tabilé nerulamala napuriga 'wiwa. Napu'lige
'la we'ete 0'pOliga echiruga asisaka, 'liko 'we a'la
ya'wimela. Neka napurigd ri'ligo rakala alariga
ju ne. 25 Raldmuli jena wijchimoba mochigame
napu 'we nigame ju asiriga ganiliga ejperégame ju
aminacho 'mata tabiri tabiri korua nobi a'’kinana
suwadabaga tabiri tabilé niga mochibamala. Alué
raldamuli napu tabilé 'natame ju tabiri tabiri
niga asindlime, alueka abisibi 'we a'la ganiliga
bejtégame ju jena wijchimoba 'lige abiena 'pa
rewagachi. 26 Bilé 'la nejkurinilisa néchame niraga
ne 'yuga, alueka ne'chi najatimili jukuru. Napu ne
ajti, alé simamili jukuru alué ndchamechigd. 'Lige
ne O'ndlaka asiriga 'la niraga etémala alué ne'chi
gu'irime.

Jena ruwimela Esusi ruwiligo churiga mukimeo
bo'né

27'Lige Esusi aminabi anile:

—]Jipeko asiriga we'kd 'nata ne. We'ka 'nata ajti
ne alakimeo ne. ¢Chonimela ne? ¢Tanamala ne
O'nola Onorugame napurigd tabilé che ikimela ne
napu'lige resiikimeli ju ne pe 'we? Tabilé tdnamala
ne alieti. Neka jena wijchimoba nawdakuru resi
ikimea.

28'Liko Esusi anele Onorugame:

—Mué 0'ng, ralamuli etériwa chiena 'la sema
'sime ko mué,

'Liko Onorugame 'pa rewigachika, rega anile:

—Neka 'ma eteri raldmuli aliena 'la semad 'sime
ko ne, 'lige uchéchigo siné etérimio ola ne.

29Raldmuli alé jagame akele alé alué ra'ichali. Jaré
bilé re'ome anidrile 'pa rewagachi. 'Lige jaré bilé
santo anjeli ra'icha orile.

30'Liko anile alué Esusi:

—Onorugameka pecha ne'chi gu'iriga anile ko
e'wele ra'icha. Alueka e'wele ra'ichalekuru na-
purigd 'emi akimela. 31 'Ma pe'wé nawdamili ko
Onorugame gustisia olamia. 'Ma pe'wé nawamala
Onorugame alué wa'lula Remonisi rekabamia, alué
napu nula ajti jena wijchimoba. 32 Re'pa bilé gu-
lusichi ujchasiga ne, suwabaga ralamuli machimela
chieri ko ne.

33 Alariga anile Esusi napurigd machimémpa
raldmuli alarigd mukumeo. 34 'Lige raldmuli anile:

—Alué Onorugame ra'ichdlila 'ya nerugame 'we
a'la ruwime ju alué rié napu ramué buinamili ju
alé resitiri bowechi, alué rié 'la nabi bejtélimili
ju. 'Lige ¢chonigd lani mué alué rewigachika
nawagame gulusichi chujkugd mukumeli ko?

¢Chieri jupaché 'lige alué rio 'pa rewigdchika
nawagame?

35'Lige Esusika anile:

—Alué 'we a'ld nejkuramilikd napurigd 'we a'la
na'tdmala 'emi 'ma pe u'kabi rawé asimeli ju jena
napuriga ra'osali. 'La alué 'yuga na'talime jukuru
bijijena ajtigachi alué, napuriga tabilé neyuramala
alué chatiri natili. Bilé rié chatiri 'natiga oyame
ka tabilé machime ju alemi enegd bo'né. Alueka
napuriga bilé ri6 ruko oyame neraga ju, nobi bilé
rio 'la e'wame ka ne ra'ichalila, alueka 'la rawé
neraga eyéname ju. 36 Ne jukuru abé 'la 'matili
nejime. Biji jena asagd, 'la bijchigilime jukuru ne
ra'ichdlila napuriga 'la Onorugame 'kuchila niwa
Onorugame na'talila 'natame.

Napu'lige 'ma guwarisa ra'icha, 'ma simile, 'ma
chibale, 'lige tabilé 'wesi ralamuli etele.

Jenaruwimela jaré ralamuli jurio tabilé bijchiligo
Esusi ko Onortigamete juldrigame

37 Esusika pe bo'né 'mdtaga e'karugame semati
newale, nobi ralamulika tabilé bijchigili ko
Onorugamete juldrigame niligo Esusi. 38 Alariga
nimili nilekuru, asiriga 'ya osirugime nilekuru alué
osili napu osalige alué Isaiasi anilime rié napu
ruwime nile napu anele Onorugame. Rega anime
nile;
Mué Wa'lula, raldmulika tabilé bijchigi ramué

ra'ichalila.

¢Chieri raldmuli etidgo chiena a'wagame ka mué?
39 Alué Isaiasi abiena osale chonigd tabilé bijchigia
alué ralamuli. Anile:
40 Onorugame bo'né alarigd rekile 'natili
napuriga tabilé namamala,

napuriga siego niraga mochimala,

napuriga tabilé ndmamala alué 'we a'la sematiri
matili

napuriga tabilé Onorugame oyérame nimala,

lige napurigd neka tabilé buinamala resitiri

bowechi. ) ] _
41 Alanile Isaiasika Onorugame etériligime. 'Lige

etele Esusi ta'chd nawachi, etele nawamia 'we
semadriga nochamia jena wijchimoba.

42We'ka raldmuli jurio bijchigale Esusira'ichalila.
We'kd alué jurio e'wélala 'la bijchigale, pe
iligd tabilé che anile napugiti 'wéchigo maja
mochiligame alué bariseo. 'Natale bariseo
mabunilia mayele alé u'ta re'obachi «sinagoga»
anilichi mochigichi. 43 Alué e'wélalaka najkile
napuriga 'la niraga etémala ralamuli alué a'bopi,
tabilé chéldle rekd Onorugame ta nirae.

Jena ruwimela Esusi ruwiligo alué napu 'we a'la
nirame ju Esusi abiena nirame ko Onortgame

44'Liko a'wdagame ra'ichale Esusi:

—Napu'lige bilé ri6 ne'chi oyérame, tabilé
ne'chicho oyérame ju, abiena oyérame ju napu
ne'chi julale 'pa rewagdachika. 4> Napu'lige bilé
rio ne'chi etee abiena eté alué napu ne'chi julale
'pa rewigachika. 46 Neka pe napurigd ra'dsali
ju. Neka jena wijchimoba nawakuru ralamuli
gu'lrimia napurigd tabilé chonarale e'yénamala.
47 Ne ra'ichdlila gepume ka 'lige tabilé e'wdasaka
alué ra'ichali, neka tabilé alué ju napu gustisia
olamili ju alué raldmuli. Neka ralamuli buinamia

nawdkuru alé resitiri 'nétalichi. 48 Bilé raldmuli
tabilé oyérame ne'chi 'lige aminami tabilé e'wasa

napu ne nuld, Onorugame gastigarimili ju alué

ralamuli. Onorugameka ruyémala tabilé bijchigiligo
alué ra'ichali napu ne ruyé. 49 Neka pecha bo'né
mataga ra'ichakd. Alué ne O'mnola Onorugame
napu ne'chi julale, alué nuldturu tachiri rupoa
lige churigd rupoa. 30 Alué ra'ichalika napu
ne ruyéleru Onorugamete napurigd ra'ichamala
ne, alué ra'ichalika ju napuriga raldmuli 'la nabi
ejperélamala 'pa rewagachi. Alué napu ne ruwi pe
a'chigoriga ju napuriga nulele Onorugame ne'chi
napuriga ra'ichdmala ne ralamuli 'yuga. 'Lige bilé
ralamuli tabilé bijchigisa ne ra'ichdlila pe tabilé
bijchigime kéré Onorugame nila ra'ichali.

13

Jena ruwimela Esusi pagoligo alué bo'né gom-
paniérolaronola

1'Ma amuli sébachi alué piesta Paskua anilime
'lige rapakonala nile, Esusika 'we a'la machile 'ma
sebio raweli napuriga 'ma simeo jena wijchimoba
asaga 'ma tabilé jena bejtélimio, ya 'ma simeli
nilekuru bo'né O'nola Onorugame 'yuga. Esusika
asiriga nabi 'la galeme nile ralamuli jena wijchi-
moba mochigame, alué napu Onoridgame oyérame
nile. Tabilé we'kawale alué ralamuli, nabi 'la galega
etele.

2 Esusi 'lige alué Esusi oyérame go'yd mochile
ali. Jurasi Iskariote anilime, Simoni inola, abiena
alé asalechigd. Ridbloka 'ma chatiri 'natili ajchele
alé Jurasi suldlachi, 'natili ajchele napuriga Esusi
nejimala. 3 Esusi 'we a'l4 sébali machile Onorugame
nejiligo a'wali napurigd Wa'lula nimala Esusi.
Abiena machilechig6 bo'né Esusi Onorugame 'siligo

jula 'pakana rewagachika, 'lige a'kinana rawé
simeo ku 'pa napu Onorugame ajti. 4 Alariga
'nataga alué Esusi o'weti ilisale go'ya ajtigé, 'lige
o'pacha bujale we'll amoba chujkugame, 'lige
bilé chinite bulale alé umichipo, 5 'lige ba'wi
ro'ale bilena sikolichi. 'Lige alué makué oka
Esusi oyérame ronola pagole alué ba'wite. 'Lige
'ma wakele alué chinite napu umichipo bulalige
bo'né.

6 Napu'lige pagoma oldlige alué Simoni Pegro
ronola, ye rio Simoni Pégroka rega rukele:

—Mué Wa'lula, ¢ne'chi ronola pagoma ola mué?

7'Lige Esusika nejele:

—]Jipeko tabilé ndmaguru mué choniga pago
ne 'emi ronola, nobi abé ilibékoka 'lachigo
namamalagé mué.

8'Lige Pégroka anele:

—Ne'chika pecha siné pagdmalag6 mué, mueka
pecha pioni ka.

'Lige Esusika anele:

—Ne tabilé pagdsaka mué ronola, a'ligeko tabilé
ne gompaniérola nimala mué.

9'Lige anile alué Simoni Pegro:

—'Liko mué Wa'lula, 'la ju, pagokigo 'liko ne'chi
ronola, sekala 'lige mo'ola abiénachigo.

10'Lige Esusika anile:

—Alué 'ma 'ubigame ka 'ma bi'igame jukuru,
pecha uchéchigo siné pagokime juko, pe rondlacho
pagokime jukuru napugiti ronoka cha akué
choligame gayéname kame. 'Emi suwabaga asiriga
'la bi'wigame jukuru, pe bi'lepi tabilé.

11 Alué u'bdrigame anidkd, pe anime ke anile
Esusi 'ma bujéligo alué wa'lu resitiri gastigo. 'Lige

abiena ruwile bilé rio tabilé bi'wigame karao, 'we
machile cha 'simio alué ri6. Pe Esusi resi olanilia
ajtiligo alué rio.

12'Lige Esusi napu'lige 'ma pagosa ronola, 'liko
'ma uché ku o'pachatale alué amoba chujkugame
o'pacha. 'Lige uchéchigo siné asibale alé mésachi,
lige rukele:

—¢'La ndmilia chonigd pagd ne 'emi ronola?
Neka pagokuru mué ronola napuriga 'la ndmamala
'emi, churigé gu'iritika ralamuli. 13 'Emika benirame
aneme juturu ne'chi 'lige aminami wa'lulatiri,
napugiti 'émika 'lachigo machigad aniame, neka
aluéchigo kame napu 'emi ani. 14 Neka benirame
jukuru 'lige wa'lulatiri. Ne 'emi ronola pagosa,
'émichigd abiena pagomili jukuru ronola a'nagupi
nakuriga. 15 Neka pagdkuru mué ronola napuriga
'emi alarigd nokimela, napuriga tabilé ridlame
niwa asiriga 'la suwdbaga gu'irilime jukuru. 'La
a'chigoriga nochdlime jukuru napuriga nocha ne.
16 Neka 'we a'la bijchid ruwiguru. Bilé ri6 néchame
ka pecha abé najtékame juké me'tiga bilé batroni.
Napu'lige bilé rio julasa uchéchigo bilé rid tabiriti
'nuliga, alué napu a'pame ka pecha abé wa'lula
juké me'tigd alué nulame. 17 'La ndmasakd 'emi
ye ra'ichali 'lige aminami 'la sébali olasakd, alar-
igd nokisadkd napurigd ani ye ra'ichali 'liko 'we
ra'salagd mochimala 'emi.

18, Neka pecha suwdbaga 'emi 'yago ye rejcholi.
Neka 'la machi alué napu ne cha'piligo napuriga
ne'chi oyéramala. Aba alariga ikimeli jukuru na-
puriga anilige Onorugame ra'ichdlila 'we 'ya. Rega
anile: «Alué napu ne'chi si ajtile go'ya, alueka 'ma

sairtigame gayénale jipe ne'chi 'yuga.»™ 19 Neka ye
ra'ichali ruwiguru ta'ché sébachi raweli. Napu'lige
sebasa ye raweli 'liko 'emi abéchigo 'la ndmamala
ne ko alué napu senibi bejtégame ju. 20 Neka 'la
bijchia aniguru. Napu'lige bilé rio oyérasa napu ne
jula, pe a'chigoriga ju napuriga oyérilia ne'chi, 'lige
bilé rio ne'chi oyérasaka, pe a'chigoriga ju napuriga
Onorugame oyérilia, alué napu ne'chi julale.

Jena ruwimela Esusi aniligo Jurasi Esusi saila
niraga gaindamili ko

21'Lige napu'lige 'mara'ichasa ye ra'ichali, asiriga
seweka asibale Esusi. 'Lige 'la ma'chigime anele:

—Neka 'we a'la bijchid ruwiguru, 'emi makué
okda ne'chi oyérame bilé jukuru ne'chi saila niraga
gainamili.

22 'Lige alué Esusi oyérameka a'nagupi e'nénale
a'bopi, tabilé machile alué olagd anio Esusi. 23 Bilé
alué makué oka rio Esusi oyérame napu Juani anil-
ime nile napu Esusi 'we galélige, alueka Esusi si
go'ya asale. 24 Simoni Pegro sekate ra'ichale Juani
'lige anele:

—Ruké chieri ka alué rié napu Esusi saila
gainamio.

25 'Liko alué Juani abéchigo a'bé asibale napu
asalige alué Esusi, 'lige rukele:

—Mué Wa'lula, ¢chieri jukd?

26'Lige Esusika anile:

—Pe'ta bani sa'nabachamala ne, 'lige alué napu
kogira ne, alué ri6 ju napu ne saila gaindmala.

* 13:18 E'nesi Salmos 41:9.

'Liko alarigd 'sile, bani samnabdchale, 'lige
alué Jurasi 'yale, alué Simoni Iskariotef inola.
27 Abiéniko neraga Jurasi bani go'sa, Remonisi
alawala yati neraga pachdgana Jurdsichi bajkile.
'Liko Esusi anele alué Jurasi:

—Alué napu mué 'simili ju, 'we yati olawago.

28 Alué amind jareka napu eki go'ya mochilige
tabilé 'wesi ndmale alanime ko alué ra'ichali Esusi
ra'ichdlila. 29 Alué Jurasi nile repume alué makué
okd Esusi oyérame enomila. Alekeri jaré mayele
juliga anid Esusi alué rio napuriga ralimela bilé
tabiri alé piéstachi o'towame, o napurigd go'ame
'vawa raldmuli tabilé nigame. 30 Napu'lige alué
Jurasi go'sa alué bani, yati simile. 'Ma ruko nile.

Jena ruwimela Esusi ruwiligo nejimio uché bilé
nuebo nulali

31 Abé we'liko napu'lige Jurasi 'ma simisd, Esusi
anile:

—Ne jukuru alué rié6 napu nawdgame ju 'pa
rewagdachika napuriga rié neraga, jipe asiriga
la etémala 'emi aliena 'la semda 'sime ko ne.
Alué nochali napu ne nocha, raldmulika etémala
'we a'ld semdriga nochio Onorugame. 32 'Lige
ralamuli 'we a'la nirdsaka Onorugame etega 'we
a'la semdriga nochachi ne, 'liko Onorugame 'we
a'la niraga etémala ne'chi, ne napu nawdagame
ju 'pa rewagdachika napuriga rié neraga. 'Lige
Onorugame 'we yati gatémala ye 'natili. 33 Neka 'we
galé 'emi napurigd ne bo'né 'kuchila neraga. 'Ma
pecha we'lisi asimeli juké ne 'emi 'yuga. "Emika
ne'chi 'yaga e'yénimili jukuru, nobi tabiléchigo

T 13:26 Iskariote anidka pe Kiriote bejtégame aniame ju.
p jteg ]

gaindmalago simiba alé napu simeli ju ne. Neka
'we 'ya anéturu ye ra'ichali alué e'wélala jurio, jipeko
'emi ruyéguru ne. 34 Neka nuebo nulali nejiguru:
'We a'la niraga jdrilime jukuru 'emi a'bopi, 'lige
'we a'la niraga jarilime jukuru uché jaré ralamuli.
Neka asiriga 'la galega eteme kéturu 'emi. Alar-
igd 'la galegd eteti karékuru 'emi a'boi a'nagupi.
35 'Emi 'la galegd e'yénasakd a'bopi 'lige 'la ni-
raga 'liko raldmuli jena wijchimoba mochigame 'la
machimela 'emi 'la ne'chi oyérame ko.

Jena ruwimela Esusi ruwiligo Pegro tabilé
machioriméla Esusi
36 Napu'lige Esusi anilige tabilé gainamio simiba
ralamuli napu simeli nilige bo'né, 'lige Simoni Pe-
gro Esusi rukele:
—Mué Wa'lula, ¢koche simé ola mué?
'Lige Esusika nejele:

—Napu simé o0la ne, tabilé gaindmala mué ne'chi
najatia. Pe abé i'libeko najatamala mué ne'chi.

37'Liko Pégroka anele:

—¢Chonigd tabilé najatawa mué jipe? Tabilé
chéré reko me'liruge ne, neka abiriga 'we a'la listo
ajtikuru mué si simea.

38'Lige Esusi nejele:

—¢'La bijchia listo ajti mué napurigd me'liboa
mué ne'chi gu'irame korika? Neka ta'mé mayé nili.
Neka 'la bijchia aniguru. Be'll be'd o'toli ta'chd
sinachi, tabilé machioriméla mué ne'chi baisa ner-
aga.

14

Jena ruwimela Esusi ruwiligo rewagachi
gatemio ramué galila

1'Lige Esusi anile:

—Tase seweka mochiwa tase we'kd 'ndtiga. 'La
nerawa Onorugame, 'lige 'la nerawa ne'chi. 2 Alé
'‘pa ne O'nola galilachi asiriga we'kand neru na-
puriga ejperega mochimala 'emi. Ta bijchid nisaka,
pecha animé ko ne alé simeo 'we a'la gatemia
napuriga 'emi ejperélamala. 3 'Lige a'’kinana ne
simisa 'lige 'ma gatesa, uchéchigo ku nawama ola
ne 'emi o'tomea 'pa rewagachi napuriga 'emi alé
bilena mochimempa napu ne asimé ola. 4'Emi 'la
machiguru bowé napu sébame ju napu ne simé ola.
>'Lige anele alué Romasi:

—Mué Wa'lula, tabilé machiaa ramué alé napu
simé ola mué. 'Lige ¢churigd machibowé alué ko
bowé alé simime?

6'Lige Esusiregd anele:

—Ne jukuru alué bowé. Neka 'la bijchiga
ruwiguru, ne jukuru uché rajpé nejime a'wali na-
puriga 'la ajagd mochiwa. Tabilé 'wesi sebdmala
napu ajti O'né Onorugame bo'né a'walila gite,
ne a'walila gite la sebdmala 'emi. 7 'Emi 'ma
asiriga 'la machi alué ko ne. Alekeri 'we a'la
machimela 'emi ne Omnola Onorugame. 'Ma
machiguru 'emi Onorugame, 'machigo we'sa eteme
kame Onorugame, ne'chi etega.

8'Liko alué Belipe anele:

—Mué Wa'lula, 'la elawa napurigd ramué
enewa alué O'no Onorugame. Pe e'nésiga a'la
nimaleké.

9'Liko Esusi anile:

—Mué Belipe, 'ma asiriga we'ka rawé ajtikuru ne
‘'emi 'yuga, ¢biji tabilé 'cho machi mué ne'chi? Bilé
rio ne'chi eteme ka, alueka ne O'nola Onorugame
abiena eteme jukuru. 'Liko ¢chonigd tanebeché
mué ne'chi napurigd elawa napurigd mué 'la
etémala alué O'né Onorugame? 10 ;Tabilé bijchigi
mué ne O'nd Onorugamechi ajtigd ne 'lige O'nd
Onorugameka ne'chichi ajtig6? Alué Onorugame
'lige ne si pe bi'lepi 'natame niru. Alué ra'ichili
napu ne ruwi, alueka pecha bo'né 'natiga ruwigd
ne, alué O'no Onorugame napu ne sa'palachi ajti,
alué 'smiguru nocharia ne'chi. 11 'We a'ld bi-
jchigiwa ne ra'ichdlila, neka Onorugamechi ajtikuru
'lige Onorugameka ne sa'palachi ajtikuru. Tabilé
bijchiginilisakd alué ra'ichali napu ne ruwi, pe a'la
bijchigisa 'la ju alué n6chalinapu ne nocha. 12Neka
'we a'la bijchia ani, alué napu eki 'la nirame ju
ne'chi, alueka 'la gainamala sa'wd napuriga ne,
'lige aminami abé wa'lu nochali newdmala. Neka
alé napu wa'lula O'n6 Onorugame ajti, alé simé
olaguru. 'Liko alé asigd 'ydmala ne a'wali 'emi.
13 'Lige 'emi ne'chi tanasakd a'wali bilepi 'natili
Mataga ne'chi 'yuga, liko la 'yamala ne napu ta
emi. Neka ala'sima olaguru napuriga ralamuli
etémala chiena 'la ka O'né Onorugame. 14 'Emi
tasakd napuyépiri tabiri 'la niraga ne'chi, 'liko 'we
ganiliga nejkurimili jakuru ne.

Jena ruwimela Esusi aniligo Onortgame Alawala
ndabolimio
15'Lige Esusi aminabi anile:

—'Emi 'la nirdsakd ne'chi 'liko 'la 'we a'la
e'wdmala napu nuld ne. 16 La e'wdasakd 'emi
'liko tdnime ne Onorugame napurigd Onorugame
juldmempd uché bilé nejkurame 'lige nabi 'emi
'yuga asimémpa. 17 Ye nejkurame ka pe Onorugame
Alawala ju, alueka asiriga 'la bijchigili benirame
ju. Ralamuli tabilé ne'chi oyérame ka, alueka
tabilé narémala alué alawa, pecha namame
kame ye 'natili churiga ka Onorugame Alawala,
alekeri tabilé gaindmala narea, nobi 'émika '1achigo
machigo6. Ye alawaka 'emi 'yuga rejpimili ko 'lige
aminami 'emi sapdlachi rejpimili ko. 18 Tabilé 'oni
arémala ne 'emi napuriga ba'ligéchili. Abiena
nawdmala ne 'emi si asimea. 19 Pe u'kabi rawé
kachi ralamuli napu eki tabilé ne'chi oyérame ju,
alueka tabilé uché etémala ne'chi, 'émika 'la etémala
ne'chi. Neka uchéchigo ajanamili jukuru mukusa
'lige 'émichigd. 20 A'lige rawé napu'lige ne naresa
alawa uchéchigo siné napuriga ku ajanamala ne,
a'lige 'la machimela 'emi Onorugame si ajtigo ne.
Neka bo'né alawala 'yamili jukuru 'emi napuriga
'emi ne'chi 'yuga na'tdmala. 21 Alué napu 'la akeme
ju ne nulalila 'lige 'la e'wame ju, alueka 'we a'la
galeme jukuru ne'chi. 'Liko ne O'nola Onorugame
'we a'la ganiliga asimela alué ralamuli 'yuga, 'lige
néchigd 'we ganiliga asimela alué ralamuli 'yuga.
Ne bo'né 'la machirimala churiga ko ne bo'né.

22'Lige Jurasi asale alé, alué napu tabilé Jurasi
Iskariote nile, 'lige anile:

—Mué Wa'lula, ¢churigdriga jupaché? ¢Choniga
pe ramuecho benirama olaché mué chieri ko mué,
'lige choniga tabilé benirama oldché mué uché jaré
ralamuli chieri ko mué?

23'Lige Esusika nejele.

—'Emika 'we galéguru ne'chi, 'lige uché jareka
tabilé galé ne'chi. Alué napu eki 'we galé ne'chi,
alueka 'la e'wame jukuru alué 'natili ne nejilala.
Ne O'nola Onorugame 'we galémala alué ralamuli
napu eki ne'chi 'we galeme ju. Ne O'nola 'lige
ne si mo'iboa alé riochi, 'lige abalé ejperélawa
ramué. Alueka ramué alawala nigame nimili
jukuru. 24 Ne'chi tabilé galeme ka, alueka tabilé
e'wame ju ne ra'ichdlila. Ne ra'ichdlilaka pecha
ne bo'né na'talilate ma'chiname jukd, pe ne O'nola
Onorugame na'talila jukuru, napu ne'chi julale.

25> Neka suwdbaga ye ra'ichili ruwiguru jipe biji
'emi 'yuga asaga jena. 26 Napu'lige ne simisd napu
Onorugame ajti, Onorugame ndomala bo'né alawala
ne gite. Alueka 'la bijchia ruimeli jukuru napuriga
'la nélamala 'emi suwabaga napu ne ruwilige.

27> Neka a'wali a'réguru napurigd tabilé we'ka
'nataga ejtebimala 'emi, tabilé seweka, napuriga
'we a'la sébali raldmuli nimala 'emi. Ye a'walika
pe ne bo'né nila jukuru. Ralamuli jena wijchi-
moba mochigame 'we benirame ju churiga ka alué
a'wall napuriga tabilé we'kd 'mataga mochiwa,
tabiléchigo nigame jukoé ne a'walila. 'Emi niriga
tabilé we'kd 'mataga mochilime jukuru, tase ma-
jaga. 28 'Ma akele 'emi raldmuli ne 'ma simeo,
'lige uchéchigo siné nawamio ne 'emi si asimea.
'Emi 'we galésakd ne'chi, 'liko 'we ra'salamilikuru
ne simichi O'n6 bejtélachi, alué kame abéchigo
najtékame me'tigd ne'chi. 29 Neka bajchabé ner-
aga ruwiguru ta'cho sébachi alué rawé. Napu'lige
sébachi alué rawé, 'émika 'ma 'nataga mochimala ne

aniligo ye ruya. 'Liko abéchigo 'la sematiri narémala
ne nila 'natili.

30, Tabilé we'ka ra'ichdmala ne 'emi 'yuga, ya'ma
nawamili kame alué wa'lula jena wijchimoba,
alué Remonisi anilime. Alueka tabilé nigame ju
a'wali napuriga ne'chi uméramala. 31 Abirigachigo
arema o0lagé neka napuriga resi olamala ne'chi
alué Remonisi, napurigd ralamuli jena wijchimoba
mochigame 'la machimémpa ne 'we galeo O'nd
Onorugame, napuriga 'la etémempa ne 'la e'wame
ko napu ne O'nola Onordgame nula.

'Liko Esusi anele alué oyérame:

—'Ma mochisiwa. 'Ma simawa.

15

Jena ruwimela Esusi ruwiligo napuriga bilé
banid ko bo'né

1'Liko Esusi bilé tétilite ra'ichali ruwile. Rega
anile:
—Neka pe napuriga bilé banid 'we ra'igame
rakeme, pe alarigd ju ne. Alué ne O'nola
Onorugame 'sime ju bania repua. 2 Alueka 'ma
rejpuname jukuru napuyépiri atuala tabilé rakeme.
'Lige alué wakigame a'tuwégame nisakd 'ma
rejpuname ju napurigé 'la rakémala alué bania.”
3 'Emika 'ma bi'wigame alawégame juikuru 'we a'la
oyériligame ne nila ra'ichdlila. 4'La bi'lepi nétaga
nokisiwa pe ne na'talilacho 'lige ne bi'lepi 'natili
na'tdmala 'emi 'yuga. Bilé banii atuala pecha
rakémalawé 'ma rijpunasika alué a'tuwa. Abiriga

15:2 Yeka aniame jukuru bilé ri¢ tabilé e'wasaka Onorugame nila
ra'ichali, 'liko Onorugameka 'ma se'wi pamili jukuru.

chégame nimili jukuru abe alé baniachi. Yeka
ruwime jukuru 'emi tabilé gainamio 'we sematiri
'natili 'nata tabilé ne'chi 'yuga na'tasaka 'emi.

5> Neka napurigd bilé bania alariga ju, 'émika
napurigd alué bania atuala ju. Bilé rio ne'chi 'yuga
'nataga indsaka 'lige ne abiena 'we 'yasa iweérali,
alueka asiriga la semariga bejtélamala. Tabilé
nigame nisaka ne nila a'wali, 'liko tabilé 'la semariga
bejtélamala. 6 Bilé rid tabilé ne'chi 'yuga nataga re-
jpisaka, alueka pe napuriga bilé chalawa patigime
niraga rejpimala. '"Ma wakisakd chalawa 'lige
alueka pe e'kdsilime jukuru.

7> 'Emi 'la ne'chi 'yuga na'tasakd 'lige aminami
'la e'wdsaka, 'liko 'we tamili jukuru e'karuginti, 'liko
asiriga 'la nejimala ne. 8 Napu'lige 'emi 'we a'la
sébali olasa, 'liko 'we a'la machimela ralamuli 'emi
ne'chi oyérame ko. 'Lige aminami raldmuli asiriga
'la nerdmala Onorugame. ? Ne O'nola Onorugameka
asiriga galéguru ne'chi, alekeri néchig6 'we galéguru
'emi. 'We a'la na'tawa ne'chi 'yuga napuriga 'la
ganiliga e'yénawa 'emi a'bopi. 10 'La e'wdsaka 'emi
alué napu ne nuld, 'we a'la ganiliga asimela ne
'emi 'yuga. Alariga jukuru ne ne O'nola 'yuga.
Neka 'la e'wiguru Onorugame napu ne'chi nuleme
ju, alekeri alueka 'we galé ne'chi.

11, Neka alarigd ruyéguru 'emi napuriga 'we
ganiliga mochimala napuriga ne. Alarigaka 'la
ra'salagd mochiwa. 12 Ne nulalilaka ye jukuru: 'We
a'la ganiliga jarowa 'emi a'bopi 'lige aminami uché
jaré 'yuga, a'chigdriga napuriga galeme ju ne 'emi.
13 Bilé ri6 mukusakd bo'né amigola gu'iriga, tabilé
neru bilé 'natili abé sematiri me'tiga alieri 'natili.

'Liko alariga 'la machiboa ye rid 'we galéligo alué
bomé amigola. 14 'Emika ne'chi amigola jukuru 'la
e'wasakd napu ne nuld. 15 Neka 'ma tabilé «pioni»
anémili jukuru 'emi. Bilé pionika pecha machime
juko alué batroni na'talila. Neka «amigo» aneme ju
‘'emi. Suwabaga napu eki beniri O'né Onordgame
ne'chi, neka 'emi beniruguru suwdbagachig0.
16 'Emika pecha owile ne'chi. Neka 'la owikuru
'emi napuriga si simamala 'emi napuriga sematiri
ra'ichali benirimia alué ralamuli, 'lige aminabi
nokisimala benirisia, 'lige uché jaré abiénachigd
alariga nokisimala, 'lige tabilé ku guwana rujsuka
nokisimala. 'Liko O'n6 Onorugame 'la suwdabaga
nejimala napu eki tanili 'la ne na'talila matame niri
ka. 17Ye nulali jukuru napu ne neji: "'We 'la ganiliga
jarowa a'bopi.

Jena ruwimela alué cha nokame ralamuli tabilé
ganiliga mochiligo Esusi oyérame 'yuga

18, Raldmuli tabilé oyérame Onorugame tabilé
siné ganiliga eteme ju 'emi. Nibilé néchigo6 ganiliga
etélime kéturu 'yako, ne ta'cho 'yuga eyénachi 'emi.
19"Emi alué raldmuli gompaniérola nisakd, 'liko 'we
galémilikuru 'emi napurigad galeme ju a'boi gom-
paniérola, nobi tabiléchigo alarigd juké. '"Emika
'vako alué cha nokame raldmuli gompaniérola
nilekuru, 'lige ne bayéturu 'emi. Jipeko 'ma pecha
alué gompaniérola juké 'emi. Alekeri tabilé
ganiliga mochi alué cha nokame raldmuli 'emi
'yuga. 20 'La néldwa napurigd anilige ne: «Bilé
nochame ka pecha abé najtékame juké me'tiga bilé
batroni.» Ne'chi cha anesa, 'emi abiénachig6 resi
anéwali jukuru. Alué raldmuli napu eki 'la e'wale

ne nila rejcholi, abiénachigo e'wamala alué rejcholi
napu 'emi nila ju. 21 Alué cha nokame raldmuli
‘we cha olamala 'emi ne'chi oyérame koriga. Alueka
tabilé machime ju alué napu ne'chi julale, alekeri
'we resi olawili ju 'emi.

22, Neka jena nawdturu 'lige raldmuli 'yuga
ra'ichaturu ne. Alekeri napu'lige 'we resi nokiga
jarisa, asiriga wa'lu chojkila ju. 'La machime
ju napu'lige chatiri ndchiligo. 23 Ralamuli tabilé
galeme ka ne'chi tabilé galeme juchigd ne O'nola.
24 Neka asiriga 'la semdtiri 'ndtaga newaturu napu
ta'wesi rio gayéname ju newa. 'Lige alué ralamuli
etidturualué napune bo'né 'nataganewa, 'lige rekd
etee alué semati e'karugame newdrigime, tabilé
ganiliga etele ne'chi, 'lige alué ne O'nola 'yugachigo.
25 "We 'ya osirugime osili regd ani: «Neka peka
chatiri ndchige abirigdchigo nabi tabilé ganiliga
etul ne.» 'Liko alué cha nokame ralamuli jipe
ejperégame 'ma sébali olaguru napuriga anile 'ya
nerugame ra'ichali. Alarigd nimili nilekuru, tabilé
galéwili nile ne.

26, Bilé rawé sebdmala Onorugame Alawala napu
'we na'temame ju. Ye alawaka asiriga 'la bijchiga
ra'ichame nimala, 'lige asiriga la ruwimela alieti
eteme ka larigd ndchame ko ne. 27 'Emichig6 abiena
ruyémili ju uché jaré ralamuli alieti etéligo 'emi
ne'chi'yuga e'yéniga 'ya kuli siné.

16

1> Neka ye ra'ichali ruwiguru napurigd 'emi
tabilé a'rémala ne nila rejcholi. 2 'Lige 'emi
'ma mabuwa alé u'ta re'obachi «sinagoga» anilime

mochigichi alué cha nokame ralamulite. 'Ma pe'wé
alué raldmuli 'ma 'emi me'lindlimala Onordgame
gu'irame Kkoérikd. 3 Alanokimela alué raldmuli na-
pugiti pecha siné oyérame ka O'nd Onorugame
nibilé ne'chitiri. 4 Neka yeti ruwiguru napuriga
‘'emi napu'lige ye raweli sébachi 'la neldmempa ne
aniligo yeti ikimeo jena wijchimoba. Neka sinékd
tabilé che anéturu 'emi ye ra'ichali biji 'emi 'yuga
ajtiga.

Jena ruwimela Esusi ruwiligo chu'sime ko
Onortgame Alawala

5> Jipeko 'ma simé ne alué napu ne'chi julale
jékana alué 'yuga asimea. 'Lige 'émika tabilé ruké
ne'chi: «¢Koche simé old mué?» 6 Iligd 'émika
'we seweldkuru alanichi ne. 7 Neka 'we a'la bi-
jchia ani. Napu'lige ne simisda, julamala ne alué
Onorugame Alawala. Alekeri 'emi nirikd abé 'la
jukuru napurigd ne simela. Ne tabilé simisaka
'liko pecha nawdamalag6 alué napu 'we na'temame
ju raldmuli, alué napu Onorugame Alawala ju.
Ne simisaka 'liko 'la juldmala ne alué na'temame
jeka napurigd 'emi gu'ira asimémpd. 8 Napu'lige
alué ralamuli na'temame nawasa, yati machirimala
raldmuli jena wijchimoba ejperégame napuriga
ndmamala 'we chatiri 'ndtali 'nataga e'yenio, 'lige
'we a'la ruwimela nerugo bilé 'natili 'we sematiri
'lige 'we animela napurigd oyériwa alué matili,
'lige abiena ruwimela Onorugame gustisia olamio
raldmuli. 9 'We a'ld ma'chigame nérélamala 'we
chatiri 'natali 'nataga e'yéname ko alué ralamuli na-
pugiti tabilé 'la oy'érime nimime ne'chi. 10 'Lige
'we a'la ma'chigame nérélamala alué a'lala matali,

napugiti Onorugame 'yuga simid kibamimpa ne
napu 'emi tabilé 'wesi etémala ne'chi. 11 'Lige
'we a'la ma'chigame nérélamala Onorugame 'we a'la
sébali olame ko gustisia, napugiti Onorugameka
'ma umeériga asimémpa alué napu ju jena wi-
jchimoba nulame napu jupd Remonisi, neyuriga
asimela Onorugame.

12, Asiriga we'kd ra'ichali ruimeli jukuru ne, iligd
'emi 'lina tabilé anachdmala jipe. 13 Napu'lige
sebasa alué Alawa 'we a'la bijchid benirame 'la
ruwimela suwabaga 'la bijchid. Pechabo'né 'nataga
benirimiligd. Alueka benirimili jukuru pe napuriga
nulé Onorugame. 'Lige abiena ruwimela alakimeo
abé i'libeko jena wijchimoba. 14 Ye alawaka
raldmuli benirimili jukuru. Ye alawaka asiriga 'la
akeme ju ne ra'ichalila napurigd ani ne, 'lige ku
'emi ruyeme ju. 'Lige ralamuli asiriga 'la niraga
etémala ne'chi. 15 Suwdbaga napu eki nigame ju ne
O'nola, néchigd abiena si nila ju. Alekeri aniguru
ne ye alawaka 'la gepume ju ne'chi 'lige 'emi
ruyémala.

Jena ruwimela Esusi ruwiligo alué bo'né gom-
paniérola seweka mochiligo 'lige ku 'we ra'sdliga
mochibaligo

16, '"Ma pe'wé 'émika pecha etémalag6 ne'chi, nobi
pe abé i'libeko 'la etémala 'emine'chi.

17'Liko anile jaré alué oyérame a'bopi ra'ichaga:

—¢Tachiri ju alué napu ruya ani? Rega
anianiguru: «Pe u'kabirawé kachi pecha etémalawé
'emi ne'chi.» 'Lige anidniguru: «Pe abé i'libeko 'la
etémala 'emi ne'chi.» 'Lige aminami anidniguru:

«Neka O'no bejtélachi simeo olaguru, alekeri tabilé
etémala 'emi ne'chi.»

18'Lige alué oyérame uché rajpé rukele:

—¢Tachiri ruyame ju napu'lige alariga ra'icha
«pe u'kabirawé» kachi ania? Tabilé namaliaramué
alieti ra'ichiga anio.

19 'Lige Esusi machile e'kartigame rukénilia jago,
'lige Esusi anele:

—Neka aniéturu pe u'kabi rawé kachi 'emi 'ma
tabilé etemio ne'chi. 'Lige anituru ne pe'kabi
rawé kachi 'ma ku etemio 'emi ne'chi. ;Alué
ju napu 'emi a'’bopi rukea mochi? 20 Neka
la bijchid aniguru. 'Emika naldmala 'lige ami-
nami asiriga seweka mochimala, nobi alué ralamuli
napu tabilé oyérame ju ne'chi, alueka asiriga
ganiliga mochimala. Nujubaka ku 'we a'la ra'salaga
mochimala 'emi. 21 Napu'lige bilé muki ranélimili
nisa, asiriga seweka ajtime ju, 'lachigo machime
kame o'’komio. Napu'lige 'ma ranega asagaka 'liko
'ma we'kawame ju alué o'kolime. 'Ma asiriga 'la
ra'sdlagd ajtime ju napugiti 'ma ochériligame alué
u'tatiri. 22 Alarigd jukuru 'emi 'yuga. Jipeko 'we
seweka mochikuru 'emi, nobi pe'wé ku 'la asiriga
ra'sdlagd mochimala'emi'lige aminami tabilé 'wesi
gaindmala 'emi sewelégame newa uchéchigo siné.

23 > Napu'lige seba raweli 'liko 'ma pecha
rukémala 'emi ne'chi, Onorugame Alawalaka
'mdchigo 'la beniria asimémpa. 'Lige alué O'néd
Onorugame nejimala napu'lige 'emi tdnisa bilé
tabiri napu nigame ju alué bo'né, 'emi 'la bi'lepi
'natiga mochisaka pe ne'chicho 'natiga, 'lige 'emi
'la e'wasaka napu ne nuld. 24 'Emika ta'ch6 taniguru

Onorugame, pecha 'cho 'la bi'lepi natame kame
‘emi. Jipeko 'la jukuru tanilia, yati nejimala 'lige
'émika yati narémalachig0, 'lige asiriga wa'lu ganilili
narémala 'emi.

Jena ruwimela Esusi 'ma umeériligo alué cha
nokame ralamuli 'lige jipe neytiriga ajtigo

25, Neka tétilite ruwiguru napu'lige biji jena
wijchimoba asagd napurigd na'tdmala ‘'emi
churigd ko ne na'talila, nobi pe 'we 'ma tabilé
alarigd ra'ichama olago ne, pe iligd 'we a'la
bi'wigame ra'ichama ola ne napuriga 'la ndmamala
'emi churigd ko ne O'nola Onortigame. 26 'Emika
'la tanimili jukuru Onorugame, ne'chi 'yuga nataga.
Neka tabilé tdnamala Onorugame napuriga 'emi
gu'irimala, 27 Onorugame 'we galeme ju 'emi.
Onorugame 'emi galéguru napugiti 'émika ne'chi
galeme kame, 'lige 'émika 'we a'ld bijchigile
ne ra'ichélila. 'Emika 'la machiguru Onortgame
bejtélachika nawdgame ko ne. 28 Neka Onorugame
bejtélachika nawdturu, 'lige jeka wijchimoba
nawaturu ne. 'Lige jipeko 'ma simé old ne, 'ma
ku O'n6 Onorugame bejtélachi.

29'Lige alué oyérameka anile:

—]Jipeko 'la ndmatame ra'icha mué, 'we a'la
namilia ramué alué ra'ichali. 30 "'We a'la machiru
mueka suwabaga 'la namio, mueka 'we a'la machi
alieti 'nata mochigo raldmuli, asiriga 'la nejidmala
napu chibiyeti rukinali ta'cho6 rukilichi. Alekeri
'la machiaa Onorugame bejtélachika nawdagame ko
mué.

31'Ligeko Esusi rukele:

—:¢'La bijchid bijchigi 'emi? 32 'Ma pe'wé 'emi
'ma pecha napuika mochimala. Asiriga ra'laga
mochimala 'emi. 'Ma bi'neli a'rémala 'emi ne'chi,
nobi alué ne O'nola Onorugame sichigo ajtikd ne
'yuga. Alekeri tabilé bineli ajti ne. 33 Neka ye
ra'ichali ruwiguru napuriga 'emi 'la sébali ralamuli
nimala tabilé we'ka 'matame, 'lige aminami na-
puriga la bi'lepi 'natame nimala 'emi. 'Emika asiriga
resi nilimala jena wijchimoba, nobi tabiléchigo
seweka mochiwag0, 'we iwériga mochiwa tabilé
seweka, napugiti neka 'machigo umérigame alué
chatiri natili.

17

Jena ruwimela Esusi Onortgame tdniligo
napuriga a'la reptimala bo'né oyérame

1'Ma ruwisa Esusi ye ra'ichali, pa o'wétiri e'nele
'lige Onorugame 'yuga ra'ichale, rega anile:

—Mué O'nd, 'ma seba raweli, mué Inola ju
ne, gu'iri ne'chi napurigd suwdabaga ralamuli 'la
namaka etémala chiena sema 'sime ko ne. Ne
napu mué Inold ju, 'la suwabaga raldmuli gu'irimala
beniria chiena semd 'sime ko mué Onorugame.
2 Mué ne'chi a'wali 'ya napurigd ne nulémala
suwdbaga ralamuli napu mué wanapale, 'lige na-
puriga 'la rewagachi ejperélamala senibi niraga
mué 'yuga. 3 'La mué Onorugame Oyérasakd ye
raldmuli 'lige ne'chi oyérasakd, 'liko 'la rewagachi
simadmala alué raldmuli. Mué jukuru 'la bijchia
bimeli Wa'lula Onorugame, 'lige mueka ne'chi
julakuru jena wijchimoba.

4, Ne beniri alué raldmuli chiena a'la ko mué,
'ma suwaba ne alué ndchali napu mué nula. S Mué

0'no, jipeko mué 'yuga asinali ne uchéchigo siné.
Ne'chi 'yawa alué a'wali uchéchigo siné napuriga
nile 'yabé ta'cho nerugichi ye gawi, napu'lige mué
'yuga ajtigé ne.

6> Alué raldmuli napu mué wandpale 'ya na-
puriga ne'chi oyérame nimala 'lige ne 'la ruyéturu
chieri ka mué. Mué ju alué Wa'lula alué ralamuli
nuleme 'lige repume 'lige mué 'ya ne'chi a'wali
napuriga ne 'simala nulea alué ralamuli. Suwabaga
alué raldmuli 'la e'wa napu nuld mué ra'ichalila.
7Ne ruyé alué raldmuli, suwabaga napu ne nigame
ju, alueka mué Onorugame nejituru. 8 Ne ruyé
alué ra'ichali napu mué 'ya ne'chi, alué ralamuli 'la
bijchigi ye ra'ichali. 'La machi alué ralamuli napu
mué ajti, aleka nawaligo ne. 'Lige 'la bijchigile mué
'siligo ne'chi jula jena wijchimoba.

9> Ne tani napurigd 'la gu'irimala mué alué
ne'chi oyérame. Tabilé tani ne napurigd suwabaga
raldmuli gu'irowa, pe alué raldmulicho napu mué
'yva ne'chi napurigd nulémala ne. Alué ralamuli
mué nila ju. 10 Suwdbaga alué raldmuli napu ne
nulé mué nila ju, 'lige suwdabaga alué raldmuli
napu mué nila ju abiena ne nila ju, 'lige etega
uché jaré raldmuli chiena 'la sébali olame ko
alué ne'chi oyérame, 'lige 'we a'ld nird ne'chi.
Napu'lige uché jaré raldmuli machisa churiga
ko ye ralamuli mué ra'ichalila oyérame, a'lige 'la
machimela rewagachikanawago ne napu mué ajti.

115 Ne pe'wé simé ola napu mué ajti, tabilé
jena wijchimoba asimé o0la ne. Suwdabaga napu
ne'chi oyérame ju, alueka jena wijchimoba
mochimala. 'La repupuaka mué alawalate alué

raldmuli napu mué wandpale. Mué O'no, mué
ju bi'lepi Onorugame, 'lige mué alawala ju napu
raldmuli gu'irame ju napuriga 'la bi'lepi 'natili
'natame nimala napurigd mué 'lige ne si 'la bi'lepi
'natili 'ndtame niru. 12 Napu'lige ne biji alué
ralamuli 'yuga eyena, neka mué alawalate repume
kéturu alué ralamuli. Ne repume kéturu 'lige tabilé
'‘cho we'ka, abiena we'ka bilé, Jurasi anilime ju
alué rid. Alariga anile Onorugame ra'ichalila 'ya
nerugame, 'lige 'la sébali ikimeli ju napuriga anilige
alué ra'ichali.

13> Pe 'we simé o0ld ne napu mué ajti. Ne
ruyé raldmuli alué ra'ichali biji jena wijchimoba
asaga, napuriga 'la ganiliga mochimala napuriga
ne. 14 Ne 'la beniri alué raldmuli ramué oyérame
alué ra'ichali napu beniri mué ne'chi. Suwabaga
ralamuli napu tabilé oyérame ju ne'chisenibi tabilé
ganiliga mochime ju napugiti tabilé a'chigdriga
'natame kame. Neka tabilé 'nata napurigd natame
ju alué ralamuli tabilé oyérame ne'chi. 15 Tabilé
tani ne napurigd 'ma buinawa jena gawichi alué
raldmuli ne'chi oyérame, pe 'we repukiame na-
jki ne napuriga 'la tabilé cha'pimela alué chatiri
'natili. 16 Neka tabilé oyérame ju alué chatiri
'natili napu neru jena gawichi, alué ralamuli napu
ne si e'yéname ju, alueka tabilé oyérame ju alué
chatiri 'natili. 17 "We a'la niraga etewa alué napu
mué oyérame ju, nOchali 'yawa napurigd mué na-
jki. 'La 'nmatili 'vawa napurigd 'la rejchirugame
nimala beniriga mué ra'ichdlila. Mué ra'ichalila
la bijchid ju. 18 Ne nulé alué ralamuli napuriga
gu'irimala uché jaré ralamuli napuriga mué nulé
ne'chi suwdbaga raldmuli gu'iriniliga. 19 Jena ajti ne

la listo mukumea napuriga alué raldmuli ne'chi
oyérame 'la bi'wigame alawégame nimala napuriga
wand mochimala, tase napuriga alué ralamuli
chatiri alawégame.

20, Neka abiena ta ajti napuriga gu'irowa alué
raldmuli napu nujuba oyéramili ju ne'chi napu'lige
akisa alué ra'ichali napu ruimeli ju alué ne'chi
oyérame raldmuli jipe mochigame. 21 Mué O'nd, tani
ne napuriga gu'irimala mué napuriga 'la bi'lepi
'natili natame nimala suwabaga alué ne'chi oyérame.
Najki ne napurigd 'la bi'lepi 'natili na'tamala pe
ramuecho 'yuga, napuriga ne 'la pe bi'lepi 'natili
'nata pe muecho 'yuga. Bi'lepi na'talime najki ne
napuriga bijchigimalauchéjaré ralamuli mué 'siligo
ne'chi jula. 22 Neka 'we a'la nird alué raldmuli na-
puriga mué 'we a'la nird ne'chi napuriga 'la bi'lepi
matame nimala napurigd ramué bi'lepi matame
niru. 23 Mué 'smi alawd 'ya ne'chi 'lige néchig6
alawa 'ya alué raldmuli napuriga 'la sébali bi'lepi
'natili 'ndtame nimala, napurigd uché jaré ralamuli
'la machimela mué 'siligo ne'chi ajcha jena napu
ajti ne jipe, 'lige napuriga 'la machimela mué 'we
galeo ne alué raldmuli napuriga galé mué ne'chi.

24> Mué O'no, mué 'sile ne'chi 'ya suwdbaga
ye ralamuli napu 'la oyérame ju ne'chi, 'lige na-
jki ne napuriga suwdabaga alué ralamuli ne 'yuga
mochimala senibi, 'lige napurigd 'la machimela
chieri ko ne, napurigd 'la machimela 'we a'la
ganiliga etéligo mué 'lige iwérali 'yaligo mué ne'chi.
Mué 'we a'la galega etele ne'chi napu'lige tabilé
'cho nerugichi ye gawi. 25 Mué O'nd, mué ju napu
'la sébali olame ju. Tabilé 'me suwabaga ralamuli

machi chieri ko mué, neka 'lachigo machigo chieri
ko mué, 'lige alué ralamuli napu 'la oyérame ju
ne'chi 'la bijchiga nird mué 'siligo ne'chi jula. 26 Ne
'ma 'la sébali ruyé chieri ko mué, 'lige aminabi
ruyémala ne napuriga 'la galega etémala mué alué
ralamuli a'chigdriga napuriga galé mué ne'chi, lige
napuriga 'la ne alawala alawega mochimala.

18

Jena ruwimela 'ma cha'pilirigo Esusi

1 'Ma ra'ichasa Esusi ye ra'ichali, simirole
alé gomichi napu Segroni anilime gomi nile,
suwabaga alué makué bilé ri6 napu Esusi 'yuga
jarome nile. Alé bilena napu we'ka jale roja
olibo anilime, alé simile bo'né 'yuga jarome
'yuga. 2 Jurasi, napu Esusi saila gayénale, alué
riochigd abiena machime nile alé, Esusi 'ma
we'sa napubulige alué raldmuli alé. 3 'Lige alué
rio Jurasika simile najatasia Esusi we'ka sontalo
'yuga, alué gobierno romano sontdlola, 'lige jaré
sontalo 'yugachigo, alué wa'la re'obachi tebume.
Julale alué e'wélala balé 'lige alué bariseo. E'wele
siparinaga 'yénele alué sontalo. Lampara aseite
ro'érigame 0'ka e'yénele 'lige chojpé rajigachigo.
4 Esusika 'ma machigd asale suwdbaga alakimeo,
alekeri etesa, pe'ta simile najtepamia, 'lige rukele:

—¢Chieri 'yamia 'emi?

5'Lige nejele alué sontalo:

—Esusi, Nasareta anilichi bejtégame.

Allige Esusi anele:

—Neju.

Alué Jurasi abiena alé ililechigd alué sontalo
'yuga. 6 Napu'lige Esusi anesa, «Ne ju», suwdbaga
alué sontalo guwana bi'tibale wijchi. 7 Aligeko
Esusi uchéchigo siné rukele:

—¢Chieri 'yamia 'emi?

'Lige sontaloka nejele:

—Esusi, Nasareta anilichi bejtégame.

8 —Ya'ma ruwikuru ne ko —anile Esusi—. Ne'chi
'vamia ka, ye uché jaré ralamuli arewa napuriga
simamala.

9 Regd anile napurigd a'ld alarigd nimala na-
puriga anile 'yabé bajchabé rawé. Anile bo'né:
«Tabilé 'wesi raldmuli we'kdmala, alué raldmuli
napu O'n6 Onorugame wandpale napurigd ne
bo'né repumala.» 10 A'lige Simoni Pegro anilime
bilé siparina o'’kame nile, 'lige ma'chi pale, 'lige
rejpunale bilé rio najkala Malko anilime, wajtona
iligame najkd. Malkoka alué wa'lula balé pionila
nile. 11'Lige Estusika nulele Pegro:

—Kureka alué siparina alé napu ma'chi pa mué.
Ne O'nola Onorugamete ajchdrigame june napuriga
ejelimala. ¢Tabilé mayé mueé 'la sébali olamio ne ye
resi ikiame?

Jena ruwimela 'ma o'tdlirigo Esusi Anasi be-
Jjtélachi

12 A'lige alué sontalo romano 'lige alué wa'lula
sontalo si, 'lige alué uché jaré sontalo 'ma cha'pile
Esusi, 'lige 'ma bulele, 13 'lige Anasi bejtélachi
0'téleru. Alué rié Andsika Kaipasi si'ld nile napu
wa'lula balé nile aleké bami. 14 Ye Kaipasika pe aba
alué nile napu anile tabilé mukusaka Esusi a'ligeko
alué sontalo romano we'ka jurio me'limérao, 'lige

abé 'la nirale napuriga pe bi'lepi ri6 mukiarika
tase we'ka.

Jena ruwimela Pegro aniligo tabilé machioriligo
Esusi

15 Napu'lige 'ma o'tosuga Esusi, Simoni Pégroka
'lige uché bilé Esusi oyérame Esusi najdtasia
e'yénale. Alué rié napu Pegro 'yuga enale 'ma
we'sd etérigame nile alué balé wa'lulate, alekeri
napu'lige Esusi bajkichi alé ra'pichi alué wa'lula
galilachi, abiena 'la 'yaleru lisensia alué rio alué
yochirepumete napuriga 'la bajkimela alé ra'pichi.
16 Pégroka ma'chika rejpile alé a'bé ydchika. A'lige
alué uché bilé rié napu bajkile alé ra'pichi ku
yati ma'chinale 'lige ra'ichale alué muki 'yuga
napu tebuka ilile alé yochi. Alige ku uchéchigo
bajkile, Pegro 'yuga. 17'Lige alué mukika alé yochi
repume rega rukele Pegro:

—¢Tabilé alué ju mué alué rié gompaniérola
napu a'paru?

—Tabilé —anile Pégroka—. Tabilé alué gom-
paniérola ju ne.

18 "We ruldgachi nile, 'lige alué sontalo wa'lu
re'obachi tebume 'lige ndchamechigé na'yasa su-
jkaliga jale. 'Lige Pégrochigd alé simile sujkalimia
alué ralamuli 'yuga.

Jena ruwimela Esusi 'we a'wdgame ra'ichiga
rukélirigo bilé wa'lula balete

19 Pacha galirale, alué wa'lula balé chojkile
rukea Esusi chieri ko alué suwdabaga ralamuli napu
Esusi gompaniérola niligo 'lige tachiri niligo napu
alué Esusi benirile alué raldmuli Esusi oyérame.
20 Esuisika regd anile:

—Neka 'la senibi 'la benirite'é alé bilena napu
'la suwabaga alué raldmuli 'la ma'chigime akimela.
'Ma suwadbaga beniri ne alé u'td re'obachi «sin-
agoga» anilime 'lige abiena alé wa'la re'obachi
ra'pichi, alé kame napu we'ka raldmuli napuime
ju, tase siné chiboka beniri ne. 21 ;Chonigd ne'chi
rukéliaché suwdbaga ye ra'ichali? Alué ralamuli
napu ne'chi gepule, alué rukéwaguru suwabaga
ra'ichali rukewa napu aniligo ne. Alué ralamuli 'la
machi suwabaga napu aniligo ne.

22 Regd anichi Esusi, bilé sontdloka, alué wa'lu
re'obachi nochame, Esusi wejpale banachi, 'lige
regd anele:

—¢Alarigd nejeme ju mué ye wa'lula balé?

23 Esusika regd nejele:

—Ne se'wina chariga aniako, ruwigd churiga
ko. 'Lachigo 'la bijchid kagoba napu ani ne. ¢'Lige
choniga wejpapaché mué ne'chi?

24 A'lige Anasika Esusi julale sekachi buluga
Kaipasi ajtigichi.

Jena ruwimela Pegro uchéchigo siné ra'ichaligo
tabilé machioriligo Esusi

25 Napu'lige alakichi ye, Simoni Pégroka biji
sujkaliga ilile alé a'’hé na'beta. 'Lige uchéchigo
rukéleru Pegro uché jare ralamulite, rega rukeéleru:

—¢Tacha Esusi gompaniérola ju mué?

'Lige Pégroka 'yégiga nejele:

—Neka tabilé Esusi gompaniérola ju.

26 Alé ilile bilé ri6 alué wa'lula balé pidnila, alué
rio rijimala napu Pegro najkala rejpunale. 'Lige
rega rukéleru Pegro alué riote:

—¢Tacha eté ne mué alé napu we'ka ja roja olibo
Esusi 'yuga eyénachi mué?

27'Lige uchéchigo siné anile Pegro tabilé alué rié
ko. A'ligerikachi bilé o'toli sinale.

Jena ruwimela 'ma o'tolirigo Esusi Pilato be-
Jtélachi

28 'Ma che'lachi ma'chi pdliru Esusi Kaipasi
galilachi, o'toleru Esusi alué wa'lula seligame ro-
mano bejtélachi. Alué jurio e'wélala napu o'tole Es-
usi, alueka tabilé mo'ile alé galichi Esusi 'yuga, na-
pugiti alariga nokame niligame alué a'bopi ka, alué
jurioka tabilé mo'ime nile tabilé jurio bejtélachi
bilé piesta nerugichi. Wa'lu piesta nile Paskua anil-
ime. 'Ma mo'isdka a'ligeko tabilé elilime nile alué
go'ame go'yachi piesta nerugichi. 29 Alekeri alué
seligame Pilato anilime ma'chinale alé pachaka
galiraleka, 'lige regd rukele:

—¢Tachiri gite nejiga e'yénilia 'emi ye ri6?

30Regd nejele alué e'wélala jurio:

—Tabilé cha 'sisaka ye rio, a'ligeko pecha a'pawili
ko ramué ye rio.

31Pilatoka regd anile:

—'Emi o'toga go, 'lige bilé gastigo 'yawa 'we a'la
sebali napurigd oliame ju.

Alué e'wélala jurioka ku rega nejele:

—Ramué jurioka tabilé lisensia nigame niru na-
puriga me'liboa bilé ralamuli, pe 'emi raldmuli
romanoka 'la lisensia nigame ju.

32 ('Ya bajchabé rawé Esusi alarigd anile bilé
gulusichi chujkugad mukumeéorile.)

33 Pilatoka ku pachd simile bo'né galilachi Esusi
bayemia 'yuga ra'ichamia. 'Lige regd anile:

—¢Mué ju alué jurio wa'lula rey?

34'Lige Esusi rega nejele:

—¢Mué bo'né alarigd machinali? ¢0 péchala pe
iliga ruké mué napugiti uché jaré raldmuli ani-
ame?

35 Pilatoka regd nejele:

—Neka tabilé chéla wa'lula ko mué o tabilé
wa'lula ko mué. Neka tabilé jurio ju. Alué ralamuli
jurio 'lige alué balé e'wélala nokale mué nejia. Mué
jurio juchig0. ¢Tachiri chu'sikame juko mué?

36 Esusika regd nejele:

—Napune nulame ju, tabilé jena wijchimoba ju.
Alariga nisakd, a'ligeko suwabaga ne gompaniérola
nakomiliké napuriga tabilé o'toboa ne alé napu
mochi e'wélala jurio. Neka tabilé nulamili ju jena
wijchimoba.

37 A'llige Pilatoka regd rukele:

—'Liko ¢mué ju wa'lula rey raldmuli jurio
nuleme?

Esusika regd nejele:

—Wa'lulajune napurigd animué. Nawane jena
wijchimoba 'lige jena ochérigame ju ne napuriga
wa'lula nimala. Nawa ne bilé ra'ichali ra'ichamia
'we najtékame. Suwabaga raldmuli napu 'la e'wame
ju alué 'la bijchid ra'ichali, 'la gepume ju ye ra'ichali
napura‘icha ne.

38'Lige Pilatoka regd rukele:

—¢Tachiri jukd alué 'la bijchia ra'ichali?

Jenaruwimela Pilato nuldligo napuriga me'liboa
Esusi

'Lige 'ma rukésaka, Piladtoka ma'chinale alué
raldmuli jurio 'yuga ra'ichamia, 'lige rega anele:

—Neka tabilé se'windriga etid ye rio napuriga
me'liboa. Tabilé cha 'sikame ju. 39 Senibi bami
Paskuachi bilé jurio su'paname ju ne napu 'yériga
mochi, 'lige 'ma su'pandsakd, 'ma tabilé uché
ku cha'piame ju alué. ¢Najki 'emi napuriga
su'panawa ye rio Esusi, wa'lula rey ralamuli jurio

nuleme? . s e
40 A'ligeko suwdbaga alué raldmuli jurio anile:

—iYe rioka tabilé supanawa! jBarabasi 'lina
su'‘panawal!

Barabasika geriyero nile, napu galirale
bajchariga ajtile.

1 'Lige Pilato jaré sontalo nulele napurigd
o'tomela Esusi wejpisomia. 2 'Lige alué sontalo
newale bilé gorona™® wejchate 'lige Esusi mo'6lachi
ajchele. Alligeko bilé chdnaga sejtdkame chinite
gemele napuriga bilé wa'lula neraga. 3 Aliko alué
sontalo alé a'bé jabale Esusi iligichi 'lige rega anele,
chibi aniga gawéliga:

—iMué rid jurio Wa'lula Rey, we'ka bami be-
jtélasa 'la ju!

'Lige banachi wejpiga nokiga anile alué ralamuli
sontalo.

4 A'lige Pilato uchéchigo ma'chinale 'lige ra'ichale
alué ralamuli jurio 'yuga, 'lige rega anele:

—'La e'nesi, ma'chi padmala ne ye rio napugiti
tabilé machiame ne choniga me'liboli ko ye rid.

5> 'Lige pachaka ma'chinale Esusi wejchd
goroOnaga, 'lige chdnaga sejtdkame chini gemaga.
Alige Pilato rega anile:

* . .
19:2 E'nesi glosario «coronan.

—i'La e'nesi, jena ilikuru ye rio!

6'Lige alué balé e'wélala 'lige alué sontalo napu
repume jualué wa'lure'oba, Esusi etesa, a'wagame
ra'ichaga anile:

—iBilé gulusichi ujchuga me'libdguru alué rio!

Alige Pilato rega anile:

—'Emi a'bopi o'togdgd. 'Lige bilé gulusichi
ujchugd me'liboa. Neka tabilé machi tachiri
chu'sikame ka ye ri6 napuriga me'liboa.

7 Alué ralamuli jurioka regd anile:

—Ramueka regariga machiaa ye ra'ichali
Onorugame nulalila, ye rio me'liatiko, alué rid
Onorugame Inola korianturu. Tabilé che animeli
ju ye rié napuyeti Onorugame korid. Abiriga
mukumeli ke.

8 Napu Pilato akisa regda anichi ye ralamuli, uché
abé majale. 9 Ku pacha galirale bajkile Esusi 'yuga,
lige rukele:

—c¢Koche bejtégame ju mué?

Esusika tabilé tabiri nejele.

10 A'lige Pilato rega anele:

—¢Ne'chi tabilé nejémala mué? ¢Tabilé machi
mué ne ko wa'lula napurigd nuldmala ne mué
me'liachi bilé gulusichi ujchuga, 'lige napuriga
su'pandmala napuriga simela mué? ¢Tabilé machi
mué?

11 Esusika regd nejele:

—Mué tabilé lisensia 'yasiga Onorugamete na-
purigd wa'lula nimala mué, tabilé nulémilikuru
mué ne'chi me'liniliga. Alué raldmuli napu ne'chi
a'pale jena, alué ralamuli abé wa'lu cha nokagame
ju, peka napurigd mué. Alué ralamulika se'wind
nokale, tabilé napuriga nuld Onorugame.

12 A'lige si Pilato 'we nétale churigd su'panamio
Esusi. Tabilé najkile napuriga me'liboa. 'Lige
uchéchigo siné ra'ichale raldmuli jurio 'yuga, 'lige
alué ralamuli jurio e'wele ra'ichaga anile:

—'Ma su'panasakd mué Esusi, a'ligeko tabilé alue
wa'lula nulame rey gompaniérola ju mué, alué
napu Roma ajti. Alué bo'né Esusi aniéturu wa'lula
rey ko, suwabaga raldmuli nuleme, a'ligeko saila ju
alué wa'lula 'yuga Roma ajtigame.

13 Napu'lige Pilato akisa alanichi alué ralamuli
jurio, ma'chi pale Esusi uchéchigo siné. 'Lige Pilato
asibale alé bilé siachi napu gustisia oliame nile
ralamuli alé napu anilime nile Gabata ebreo
ra'ichaga. Gabata aniaka «Rejté Chijpérigime
Pétigame» aniame kéré. 14 Bilé rawé bajchabé nile
napu newame nile wa'li piesta Péskua anilime.T
Amuli rawili nile. A'ligeko Pilato rega anele alué
raldmuli jurio:

—iJena ili wa'lula rey 'emi nuleme!

15 Alué suwdbaga raldmuli jurio uchéchigo
a'wagame ra'ichaga regd anile:

—iO'togd, o'togd ye rid, bilé gulusichi ujchuga
me'liboa!

Pilatoka rega anile:

—¢Najkid 'emi napurigd me'liboa ye rio 'emi
nuleme bilé gulusichi ujchuga?

'Lige alué e'wélala balé rega nejele:

—Alué rioka tabilé wa'lula ju ramué nuleme.
Bi'lepi wa'lula ju, alué napu ajti alé Roma anilichi.

T 19:14 E'nesi glosario «Pdscua».

16 A'lige Pilato lisensia nejile napurigd me'liboa
Esusi bilé gulusichi ujchuga. Alige sontalo 'ma
o'tole Esusi.

Jena ruwimela Esusi bilé gulusichi ujchaga
me'lilirigo

17 Esusi bo'né o'tole alué gulusi majtoga, 'lige
sébale bilena rabd Anayawali Mo'ola anilichi. Alué
raldmuli jurio GOlgota aneme nile. 18 Alé wijchi
rekaga klabo jadwale sekachi 'lige ronolachi, 'lige
o'weti elale alué gulusi. Abiena uché jaré oka
ri6 ujchalechigd uché jaré gulusichi alé a'bé napu
ujchaliru Esusi, 'lige Esusi alé nasipa ujchaliru
alué okda rié uchukichi, 19 Pildtoka nulele alué
sontalo romano napuriga ujchawa bilé rabileta
osirugime alé gulusichi, mo'ochi amodbage napu
chujkule Esusi. Rega anime osili: «Esusi Nasareta
anilichi bejtégame, alué wa'lula rey ralamuli jurio
nuleme.» 20 We'kd raldmuli jurio e'nénale 'lige
leérale alué osili, abé niligame Rusaleni anilichi
napu ujchaliru Esusialué uché okario 'yariga. Alué
osili bakia se'windriga ra'ichiga osirugime nile, na-
puriga ra'ichame nile raldmuli jurio, 'lige romano,
'lige griégochig6. 21 Alué e'wélala balé tabilé galele
napuriga rega ujchawa alué osili. 'Lige alekeri
anele alué Pilato:

—«Wa'lula rey raldmuli jurio nuleme», anime
ju alué osili, 'lige ramueka tase najkiae napuriga
alanime ujchawa. Rega anime ujchawa 'lina: «Ye
ri6 Wa'lula rey kori raldmuli jurio nuleme.»

22'Lige Pilatoka anele:
—Napuriga ujcha ne, alariga rejpimala.

23 'Lige alué sontalo 'ma re'pd gulusichi
ujchasa Esusi, 'ma napabule Esusi o'pachala, 'lige
chi'wanale nadmana neraga alué o'pacha 'lige
alué a'bopika nachutale. Nad sontalo nile alué
noka. 'Lige ajtilechigd bilé o'pacha we'li Esusi
o'pachala napu re'lé ujchame nile (napu tunika
aniame ju yoli ra'ichaga), mo'yériga newarigime
nile, tabilé suka newadrigime. 24'Lige alué sontalo
anile a'bopika:

—Tabilé chi'wanawa alué we'li o'pacha, bilé
re'gire'épuanapuriga 'la machiboa chierineyurira.

Alariga 'la sébali ikile napuriga anile Onorugame
ra'ichalila 'yabé bajchabé rawé, rega anime
ra'ichili: «'Ma nachutale ne o'pachala, 'lige bilé
re'gi re'ele ne o'pachala méniliga.»+ Alariga nokale
alué sontalo.

25 Esusi eyela, 'lige Esusi i'chilala, 'lige Maria
napu Kleopasi 'yula nile, 'lige Mariachigd napu
Magalena anilichi bejtégame nile, suwabaga alué
ralamuli alé jale, alé a'bé napu Esusi chujkule gulu-
sichi. 26 Esusi etele alué bo'né eyela 'lige bilé alué
Esusi gompaniérola 'yuriga etélechigd, alué napu
Esusi 'we galega eteme nile.§ Alige Esusi anele
alué bo'né eyela:

—'La repupua ka ye rié napurigd mué boné
ranala neraga.

27 A'lligechigd alué ri6 anéleru Esusite:

—'La repupua ka ye muki napurigd mué bo'né
eyela neraga.

f 19:24 Emesisalmos22:18.  § 19:26 Jipe mayé raldmuli Juani
niligo alué rié.

A'lige si'we a'la repule ye ri6 'la napurigad bo'né
eyela neraga.

Jena ruwimela 'ma mukuligo Esusi

28 Esusika machiga anile napu 'ma sébali oldligo
napu aniligo alué Onorugame ra'ichalila 'yabé ba-
jchabé rawé. A'lige rega anile:

—'We balamu ne.

29 Alé a'bé ilile hilé sikoli i'wili ba'wila 'we
cho'kogame ro'drigame. Bilé ba'nasoli sanabachasa
alué i'wili ba'wilate, bilé balichi ujchale alué
ba'nasoli, 'lige Esusi chu'dlachi owele alué
ba'nasoli. 30 'Lige napu'lige Esusi 'ma chunusa
alué ba'nasoli rega anile:

—Suwabaga 'ma 'la sébali 0la ne.

Aligeko 'ma go'nd rojpochiga chujkibale mo'ola,
'ma mukule.

Jena ruwimela bilé selate ejchélirigo Esusi
a'chigachire'lege
31 Bilé rawé rapakonala nile napu newame nile
wa'lu piesta Paskua anilime 'lige sawalachi nimili
nile resibulichi rawé, 'lige alué ralamuli jurio tabilé
najkile napuriga bakidnika rio gulusichi ejtebimala
resibulichi rawé. Alekeri alué ralamuli anele Pilato:
—'Ma gajponawa alué bakid ri6 gulusichi
uchukame gajsila napurigd abé a'la yati suwiraliko.
Abiena najkilechig6 alué ralamuli napurigad 'ma
re'’kabuwa alué ralamuli alé gulusichi uchukame.
32 A'lige alué sontalo simibale alué bakia rio gajsila
gajponamia. Bajchd bilé rio gajsila gajpdnale. 'Lige
uché bilé ri6 gajsila gajpdnale. 33 Alué sontalo
machile 'ma mukuga chujkuligo alué Esusi, alekeri
tabilé gajponadliru Esusi gajsila.

34 Abirigdchigo bilé sontalo bilé seld o'kame
nilekd 'lige ejchele aluete a'chigachi re'lege,
lige Esusi wa'lu elénale aminami ba'witiri
ma'chinalechigo. 35 Alué ri6 Esusi oyérame
suwabaga ye etele, 'lige a'’kinana ruwi napuriga
'la machimela 'emi alakiligo. Alué ra'ichali napu
ruwile ye rio 'la bijchia ju. Alué bo'né 'la machi'la
bijchiga ra'ichiligo napurigd 'emi 'la bijchigimala.
36 Alakile ye suwdbaga napurigd 'la sébali nimia
napurigd anile Onorugame 'ya bajchabé rawé.
Regd anile: «Tabilé 'wesi o'chila gajponawili
ju»™ 37 Alué Onorugame ra'ichdlila anilechigé 'ya
bajchabé rawé: «'Emi etémala alué napu ejchéliru
selate.»t

Jena ruwimela 'ma o'tolirigo Esusi rekamia
bilena resochi newdrigime

38 'Lige 'ma suwdabaga alakisa, bilé rié José
anilime Arimatea anilichi bejtégame, lisensia
ténale Pilato alué Esusi o'tomeo. Joseka bilé Esusi
oyérame nile, tasiné ruwile Esusi oyérame ko alué
e'wélala jurio majaga. Pilatoka 'la lisensia 'yale,
a'ligeko alué ri6 José anilime o'tole Esusi 'ma
mukugame. 39 Abiena endlechigd alué Nikoremio
anilime, alué napu 'yabé siné ruko simile Esusi
'yuga ra'ichamia. Alué rio Nikoremio baisa
makué kilo niraga o'ka enale gajsala yowi, oka
na'lorigame, alué Esusi mukugame ujchemia. Alué
okana chojkégame gajsala «mira» anilime nile bilé
'lige «aloe» anilime nile uché bilé gajsala. 40 Alué
oka rid kabile Esusi we'li chinite 'lige alué gajsala

* 19:36 E'mesiSalmos 34:20. T 19:37 E'mesi Zacarias 12:10.

na'lorigame ajchigd alégana chinichi. Alanokale
alué oka ri6 napuriga nokame nile alué ralamuli
jurio bilé mukuigame gatemia. 41 Alé a'bé napu
mukule Esusi ajaré iwisi rakeme jale 'lige alé a'bé
ilile bilé res6 newarigime napuriga bilé mukugame
rekawa. Tabilé 'wesi mukugame rekarigame nile
alé ewachi, 42 Alé rekaliru alué Esusi 'la a'’bé
niligame, 'lige 'ma chojkiamichi nile resibilichi
napu'lige suwabaga ralamuli jurio resibame nile.
Resibilichika yanchi ali chojkime nile rapagachi
'lige sawalachi ali suwéname nile.

20

Jena ruwimela 'ma tabilé rewilirigo Esusi napu
rekdliru gatega

1 Romikichi be'a ta'chd che'lachi, Maria, napu
Magalena anilichi bejtégame nile, simile alé napu
rekaliru alué Esusi mukugame. Alé sébaga etele
alué wa'lu rejté 'ma se'wi ajtigo napu ajcharigame
nile alé reso 'yériga. 2Ku 'we 'maga simile alé napu
asale Simoni Pegro 'lige alué uché bilé rié napu
Esusi 'we galeme nile,” 'lige rega anele:

—'Ma tabilé i'té alué mukugame napu alé re-
sochi rekarige, tabilé machi ne koche bo'igo.

3 'Lige Pegro 'lige uché bilé ri6 simibale alé
resochi napu rekaliru Esusi. 4 Okdnika ri6 'we
a'wagame jumaka simibale. Pégroka tamé 'we
sajpume nile, alué uché bilé rié bajcha sébale alé
napu Esusi bo'ilige. 5 'Lige alué ri6 pachami re-
sochi e'nénale. 'Lige pe alué chini rosakamecho

* 20:2 Alué uché bilé rid Juani anilime nile, alué napu osale ye
osili.

etele alemi 'lutiga mochigo, tabiléchigo bajkileko
pachami resochi. 6 'Lige sébale Simoni Pegro.
Alueka bajkile pachami resochi, abiena pe chini
rosakamecho etele. 7 'Lige abiena etele Pegro alué
uché bilé chini napu Esusi mo'ola buléliru. 'La
suériga ro'mindriga ajtile wana. 8 'Lige alué uché
bilé ridé bajkile 'lige aluéchigo tabilé asemi etele
alué mukugame, a'lige 'la bijchigile napu anilige
Maria. 9 Tabilé 'cho 'la ndmale alué raldmuli napu
anilige Onorugame 'yabé bajchabé rawé Esusi ku
ajanamio. 10'Lige alué okd ri6 napu Esusi oyérame
nile ku galirale simibale.

Jena ruwimela Esusi ilibaligo napu ajtile alué
Maria napu Magalena anilichi bejtégame nile

11 Uchéchigo siné sébale Maria alé resochi 'lige
alé resochi ma'chika asibale nala. Biji nalaka
pachami e'nénale, 12 'Lige oka santo anjeli etele
pachamimochigo napu Esusi rekdrilige. Bilé napu
Esusimo'ega bo'ile, alé ajtile alué santo anjeli, 'lige
bilé napu ronega bo'ile Esusi. 13'Lige alué santo
anjelika rukele alué Maria:

—Mué muki, ¢chonigd nala mué?

Mariaka rega nejele:

—'Ma pecha néréko Esusi jena napu rekarilige,
'lige tabilé machi ne kochiena bo'igo.

14 Regd anisd 'ma pe'td guwana simile 'ma ku
simea, 'lige alé etele bilé ri6. Tabilé machile Esusi
niligo. 15 'Lige Esusi rega anele:

—Mué muki, ;chonaga nalad mué? ¢Chieri 'yaga
eyena mué?

'Lige Maria alué repume mayega, rega anele:

—Mué rig, mué 'sisakd alué Esusi o'toa, ruyewa
ne koche bo'igo, 'lige ne bo'né 'simala ku jena a'pa.

16 'Lige Esusika rega anele:

—iMaria!

'Lige Mariaka gu'lile napu Esusi ilile, 'lige rega
anele jurio ra'ichalila ra'ichaga:

—iRaboni!

(Raboni ania ka pe benirame aniorile alué a’bopi
raladmuli jurio.)

17'Liko rega anele Esusi:

—Ta'ch6 cha'piboa ne,T tabilé 'cho seba ne
napu Onorugame ajti, 'lige anewa ka alué ne
gompaniérola ralamuli, ne 'ma simeo napu ajti
Onorugame napu ne O'nola ju 'lige alué ne
oyérame O'mnola juchigd, alué Onorugame napu
ne'chi tebume ju 'lige abiena tebume ju 'emi.

18 Alué Maria napu Magalena anilichi bejtégame
nile yati simile alué Esusi oyérame ruyemia alué
Wa'lula Esusi etéligo 'lige ruyémiachigd napu
aniligo Esusi alé napu Maria etele.

Jena ruwimela Esusi ilibaligo alué makué bilé
bo'né oyérame mochigichi

19 Alige 'ma abé ali romikichi, suwdabaga Es-
usi oyérame napuika mochile bilena galirale 'we
la 'yériga. 'We maja mochile e'wélala jurio sirad
mayega. Alige alé ma'ching ilibale Esusi pe yati
neraga, suwabaga alué raldmuli mochigichi ilibale,
'lige anele:

—'La sébali ralamuli niwa 'emi Onorugame 'yuga
'natame.

T 20:17 Jaré ani «su'pand ne» anile Esusi Maria olaga.

20'Ma alanisd, bo'né Esusi geturile alué ralamuli
boné sekala napu klabo jale alé gulusichi chu-
jkugichi, 'lige napu ejchéliru alué selate. Suwabaga
alué ralamuli 'we ra'saldle alué Wa'lula etega.
21'Lige Esusi uchéchigo anele:

—'La sébali ralamuli niwa 'emi, bi'lepi 'natili
'natame niwa pe Onorugamecho 'yuga. Onorugame
ne'chijulale 'lige neka 'emi nuléguru.

22 Esusika buchigd anele alué ralamuli:

—Naresi Onorugame Alawala. 23 'Emi e'kadsakd
alué ralamuli cha nokame, Onorugame chigd

la e'kdmala alué raladmuli. 'Emi tabilé e'kasaka
alué ralamuli cha nokame, Onorugamechig6 tabilé

e'kdmala alué ralamuli.

Jena ruwimela Esusi Romasi ‘yuga ra'ichaligo

24 Alé nawachi Esusi alué oyérame 'yuga, tabilé
asale Romasi anilime ri6 napu nile bilé alué
makué oka Esusi oyéramechigd. Romadsika «Ku-
ate» anélime nile. 25'Ma i'libeko kuli ruyele alué
raldmuli alué Romasi etesa, rega anele:

—Eteru ramué alué Wa'lula Esusi. 'Ma tabilé
mukugd bo'l.

'Lige Romasi anile:

—Tabilé etésaka ne alué Esusi sekala napu
klabote ulundluru, 'lige tabilé nochasa ne alé
a'chigachire'lebege, a'ligeko tabilé bijchigamala ne
Esusi ko alué rio.

26 'Ma bilé tarali kachi, alué raldmuli Esusi
oyérame bilena galirale mochile, 'lige Romasi 'la
ajtile a'lige rawé. "We a'la 'yériga mochile yochi,
'lige Esusi alé ma'china ilibale tabilé i'‘puga yochi,
alé nasipa ilibale alué ralamuli mochigichi. 'Lige
regd aniga reporale regd aniga:

—'La sébali ralamuli niwa 'emi Onorugame 'yuga
'natame.
27'Lige rega anele Romasi olaga:

—Ne sekala e'nébd, makusate nocha, 'lige sekate
nochaba napu ejcheru ne selate 'lige 'la bijchigiwa
pe abalué ko ne. 'La bijchigiwa uchéchigo ku ajaga
ajtigo ne.

28'Lige Romasika regd anele:

—iMué ju Wa'lula ne nuleme 'lige aminami
Onorugamechigo!

29 A'llige Esusi regd anele:

—Mué 'ma eté ne'chi, alekeri la bijchigiwa ku
ajaga ajtigo ne. Uché jare ralamuli 'la bijchigimala
ku ajaga ajtigé ne reko tabilé etee ne'chi. 'Lige alué
ralamuli 'we a'ld narémala napu neji Onorugame.
"We a'la ganiliga mochimala reko tabilé etee ne'chi.

Jena ruwimela Juani 'la ruwiligo choniga osdligo
ye libro

30 Esusi biji alué bo'né oyérame 'yuga asaga, pe
bo'né 'nataga e'karugame semadriga newale napu
tabilé 'wesi ralamuli gayéname ju a'chigoriga noka.
Tabilé 0sa ne suwabaga jena librochi napu 'sile
Esusi. 31 Napu osd ne ye jena librochi bilé ra'ichali ju
napuriga 'la bijchigamala 'emi Esusi ko alué Kristo,
napu jularigame nile Onorugamete rewagachika,
alué Onorugame Inold. 'Lige 'emi 'la bijchigiga
mochisa ye rio Esusi Onordgame ndaboligo, a'lige
'la nareka mochimala 'emi iwérali napuriga 'la
ganiliga ejperélamala 'emi jena wijchimoba 'lige
alariga simamala 'emi 'pa rewagachi ejperélimia.

21

Jena ruwimela Esusi alé ilibaligo napu gichao
alué bo'né oyérame mochilige

1 Abé a'kinana Esusi ma'chinale alé napu alué
bo'né gompaniérola mochile alé wa'la ba'wi
manigichi alé napu Tibériasi anilichi nile napu
Galilea anilime nilechigd. 2 Napuika mochile
Simoni Pegro, 'lige Romasi napu «Kuate» anélime
nile, 'lige Natanaeli napu Kana anilichi bejtégame
nile Galilea ejiro, 'lige oka rid Sebereo anilime
ri0 'kuchila, 'lige uché jaré okad raldmuli Esusi
gompaniérola. 3 'Lige Simoni Pegro anele
suwabaga alué ralamuli:

—Ro'chii'mumia simé ol4 ne.

—Ramuéchig6é simawa mué 'yuga —anile alué
uché jaré ralamuli.

'Lige bilena barkochi simibale alué ralamuli, 'lige
che'lébale ro'chi i'mua tabiléchigo 'wesi ro'chi
ma'chi pale ko. 4 'Ma che'lachi nile 'lige Es-
usi alé suwé ilibale, nobi alué barkochi e'yéname
tabiléchigo machile Esusi ko. 5 A'lige regd rukele
Esusi alué barkochi e'yéname:

—'Emi gompaniero, ;tabilé 'wesiro'chi boinaru?

'Lige nejele alué ralamuli:

—Tabilé 'wesi.

6'Lige Esusiregd anele:

—Pasi alué morali alé 'mi wajtona, a'lige 'la
boindmala ro'chi 'emi.

Alariga nokale alué ralamuli, a'lige we'ka ro'chi
buydnale alué mordlite, 'we bejtégame asibale 'ma
tabilé umébale banisuka o'toa. 7'Lige alué rié napu
Esusi 'we najkilige anele Pegro:

—iAlué ri6 ju Wa'lula Esusi!

Simoni Pegro akisa Wa'lula ko Esusi, alué bo'né
o'pachala umuchipo bulisa, ba'wichi o'pochile.
8 A'kega sébale alé suwé napu Esusi ilile. Uché
jaré raldmulika alué barkochi mochiga sébale, alué
morali 0'ka sébale baniriga bochi ajchaga ro'chi.
Alé napu ro'chi wejale, bilé siento metro niraga
nile sebamia alé ba'wichi suwé. 9 Barkochi e'tigisa
'yénale alué ralamuli, 'lige etele raja iligoé 'lige ami-
nami etele bilé ro'chi alé amoba sawichi bo'igame
'lige abiena etélechigé bilé bani. 10 Esusi rega
anele:

—TJeka a'pasi pe'kabi ro'chi alué napu pe kulipi
weja 'emi.

11'Lige Simoni Pegro 'mole alé u'td barkochi 'lige
wijchi baniriga o'tole abemi suwé alué morali
bochi ajchiga ro'chi. Bilé siento maligisa makué na
bakia ro'chi bi'tile alé moralichi. 'La we'ka ro'chi
kachi tabilé chi'wale alué morali. 12 'Lige Esusi
regd anele:

—TJeka simasi, 'ma go'poa.

Suwadbaga alué ralamuli mayele ye ri6 Wa'lula
Esusi ko, nobi majale ko rukea pala 'la Wa'lula
Esusiko. 13'Lige Esusi abé na'ibetailibale, 'lige alué
bani 'wile 'lige nachutale suwdabaga ralamuli. Alué
ro'chi abiena nachutale.

14 A'ligesi 'ma baisd nile napu'lige alué raldmuli
ku etea Esusi 'ma ku ajdnasa.

Jena ruwimela Esusi Pegro 'yuga ra'ichaligo
15'Ma go'sa go'ame, Esusika Simoni Pegro 'yuga
ra'ichale, 'lige rega anele:
—Simoni Pegro, Juani inol4, ¢'we a'la galega eté
mué ne'chi me'tigd ye raldmuli 'lige tabiri?
'Lige Simoni Pégroka rega anele:



SAN JUAN 21:16 CXXV SAN JUAN 21:18

—Alarigé ju. Mué 'la machi, ramué okaka 'we
a'la gompaniero niru.

'Lige Esusiregd anele:

—'Liko 'we a'la semdriga 'yawa go'ame ne bu-
jkula bo'd.”

16 'Lige uchéchigo siné rukele Esusi:

—Simoni Pegro, Juani inola, ¢'we 'la galega eté
mué ne'chi?

Simoni Pégroka rega nejele:

—Alariga ju, mué 'we a'la machi 'we a'la gom-
paniero nirigo.

'Lige Esusiregd anele:

—'We a'la repupua ne bukula bo'a.

17'Lige 'ma baisa niraga rukele Esusi:

—Simoni Pegro, Juani inold, ¢'we a'la gom-
paniero niru ramué?

'Lige Simoni Pégroka 'we seweka asibale
uchéchigo alarigd rukésiga. Alige regd nejele
Simoni Pegro 'we seweka:

—Esusi mué 'la machi suwabaga. Mué 'la sébali
machi 'we a'la gompaniero nirigo.

Esusirega anele:

—'We a'la semariga 'yawa go'ame ne bukula
bo'a. 18 'La bijchid ani ne. Abiji re'mali ka
mué bo'né o'pochdtime kéturu ichurimi einamia,
napu'lige mué o'chérame ka sekala wajchinaga
o'pochatiriwa mué 'lige 'ma o'toboa mué rekd
tabilé siminalie.

* 21115 Napu'lige Esusi regd anid: «Ne bujkula bo'd» pe «ne
oyérame» anime ke anile. T 21118 Jaréchigo ani napu'lige anile
Esusi «sekala wajchinaga», pe ruwime ke anile Pegro mukumeo
gulusichi chujkaga.

19 Ye ra'ichalika pe ruwime nile churigé
mukumeo Simoni Pegro abé a'’kinana bami, 'lige
Simoni Pegro mukusa we'ka raldmuli 'we a'la
niramio Onorugame.

Esusirega anele:

—iNabago!

20 Simoni Pégroka gu'ile 'lige etele alué rio
endgichi, alué rié napu Esusi 'we galeme nilige,
alué ri6 napu abé asale go'ya Esusi 'yuga
napu'lige napuika go'alige biji ta'ché cha'pia Esusi,
alué napu rega rukele: «¢Chieri ju alué napu mué
sayega ilibdmala?» 21 Simoni Pégroka etesa alué ri6
endgichi, rega rukele alué Esusi:

—Mué Wa'lula Esusi, ¢alué rioka chukimeli ju?

22 Esusika regd nejele:

—Ne bo'né a'résaka napurigd tabilé mukumela
ye ri6 napusine ku bo'né nawasa, ¢tachiri chureko
mué si? Mueka pe iliga ne'chi 'yuga endwaguru.

23 Alekeri chojkile a'bopi ra'icha alué we'ka
raldmuli Esusi oyérame, alué ra'ichali napu rega
anime ju «tabilé mukumeli ju ye rio», nobi Esusika
tabiléchigo alarigd anime ke anile. Pe anile: «Ne
bo'né nerasakd napurigd tabilé mukumela ye rio
napusi ne ku bo'né nawasa, ¢tachiri chureko mué
si?» pe rega anile.

24 Alué bo'né ri6 anile ye ra'ichili ruya 'lige bilé
apélichi osale. 'Lige alué ri6 ne ke. 'La sébali
machiru 'la bijchia ko ye ra'ichali.

25 Abechig6 we'ka e'karu 'sile Esusi. Suwadabaga
osisuga ka apélichi, tabilé asemi nerulimaleké
gawichi bilena napu mochiawa alué apeli

ra'ichali newarigime, 'ma bochimikuru, asiriga we'ka

nimilike. = o e
Pe ikipi ra'ichali ruimé néba. Wa'lu cheliéraba.

